
Lexues të nderuar!

Falënderimet dhe lavdërimet e pafundme i takojnë Allahut 

të Madhëruar. Atij që na krijoi prej asgjësë, na nxori prej pafor-

mësisë dhe na krijoi në formën më të bukur. Atij që na furnizoi 

me mirësi të mëdha materiale dhe shpirtërore!

Salavatet dhe përshëndetjet e pafundme janë për të dashurin 

tonë, të Dërguarin e Allahut, Muhamedin j. Ne kemi nderin 

dhe fatin më të madh në të dyja botët të jemi umeti i tij. Të jesh 

me të, është devotshmëri ndaj Allahut dhe bindja ndaj tij, është 

bindje ndaj Allahut.

Lexues të nderuar!

Çështja është të arrish të kuptosh të Vërtetin, e të zhytesh në 

meditimin rreth Tij. Të arrish përsosmërinë me përmendjen e 

Tij dhe në këtë mënyrë, të arrish tek i Vërteti. Pikërisht ky është 

edhe synimi i përhershëm i jetës. Pjekuria e devotshmërisë që 

Parafjala

ka kërkuar Zoti ynë në këtë kuadër, shpjegohet kështu në këtë 

ajet fisnik:

“Ata që e përmendin Allahun duke qëndruar në këmbë, 

ulur ose shtrirë dhe që meditojnë për krijimin e qiejve dhe të 

Tokës (duke thënë:) «O Zoti Ynë! Ti nuk i ke krijuar kot këto - 

lartësuar qofsh (nga çdo e metë)! Prandaj na ruaj nga ndëshkimi 

i zjarrit.»” (Al-i Imran, 191)

Ndërsa i Dërguari i Allahut j, ka thënë:

“Mjerë ata që i lexojnë këto ajete dhe nuk meditojnë (mbi 

to)!” (Ibn Hibban, II, 386.)

Nga kjo, kuptojmë se, meditimi është çelësi i të qenit rob i 

merituar i Allahut dhe umet i merituar i të Dërguarit të Tij j.

Meditimi është çelësi i besimit!..

Meditimi është çelësi i dijes, kulturës dhe njohjes së Alla-

hut!..

Meditimi është çelësi i drithërimave të zemrës, mos mash-

trimit me këtë botë dhe përgatitjes për botën tjetër!..

Zoti ynë i Madhëruar, urdhri i parë i të Cilit është: “Lexo 

me emrin e Zoti tënd!”1, e ka bërë këtë botë një shkollë. Gjith-

ashtu, në këtë shkollë, Ai na ka dhuruar tre libra për t’u lexuar, 

tre mrekulli të meditimit, që do t’i mësojmë nën udhëzimin e 

veçantë të Profetit j:

GJITHËSIA, KURANI DHE NJERIU...

Kurani Fisnik, është fjala e Allahut, udhëzuesi i lumturisë 

së njerëzimit dhe udhërrëfyesi i të dyja botëve...

1. Alak, 1.

Gjithësia, është një libër tjetër me manifestimet e madhësh-

tisë dhe afresket e fuqisë hyjnore, libri i gjithësisë...

Ndërsa njeriu, është thelbi i këtyre librave, indeksi dhe mis-

teri i tyre...

Shkollimi kryesor, është që në “shkollën e kësaj bote”, të 

mund t’i lexosh këto libra të mrekullueshëm, të mund t’i për-

vetësosh duke i kuptuar dhe të mund të jetosh sipas përmbajtjes 

që kanë...

Synimi kryesor i krijimit të mendjes, është që ajo të mund 

të përdoret si çelës në përputhje me shpalljen...

Arti i vërtetë i zemrës, është aftësia për të parë nënshkrimin 

hyjnor në çdo cep të gjithësisë dhe në çdo ekzistencë... Të mund 

ta lexosh Kuranin Fisnik me një zemër që drithërohet dhe në 

këtë mënyrë, të njohësh veten, të njohësh nefsin2. 

Të zbulosh misterin e urtësisë, “kush njeh veten, njeh Zotin e 

tij”. Të kuptosh qëllimin e krijimit dhe të mund të bëhesh dësh-

mitari dhe halifi/mëkëmbësi i Zotit në tokë... Të mbushesh me 

mëshirë dhe të mund të bëhesh mëshirë me gjithçka, me dorën, 

gjuhën, syrin dhe zemrën... Të mund të bëhesh përfaqësuesi i 

bukurisë, vërtetësisë, drejtësisë, mëshirës dhe dashurisë në ci-

lësinë e “ahsen-i takuim/krijesës më të bukur” dhe në harmoni 

me rregullin e gjithësisë...

Dhe në fund, të mund të bëhesh njeri i nderuar dhe meritor 

për Xhenetin e mrekullueshëm...

Ky është qëllimi.

Po koha jonë?

Në ditët tona, po bëhen kërkime të thella shkencore mbi 

2. Nefs: Egoja, uni njerëzor.

gjithësinë. Në fushat si fizika, kimia, biologjia, botanika, etj., 

ka më tepër njohuri në krahasim me të shkuarën. Mirëpo, ky 

grumbull njohurish, në vend që të përdoret si material për një 

meditimi të ndritur me një mendje të shëndoshë në përputhje 

me shpalljen hyjnore, të cilat do të shpien drejt së vërtetës, po 

përdoren si mbështetje të filozofive të helmatisura dhe ideolo-

gjive të mangëta.

Rinia, në foletë e shkollimit, në qarqet e shkencës dhe po-

diumet e filozofisë, po shtyhet drejt kthetrave të mosbesimit 

në Zot. Çdo gjë lidhet me rastësinë dhe sulmohet besimi në 

“Allahun Krijues”. Besimi në botën tjetër po shkatërrohet dhe 

po kërkohet një jetë e egër pa kontroll, pa frena dhe pa llogari. 

Ndërsa mizoria, dhuna dhe dhënia pas kënaqësive të nefsit po 

mbështeten fuqishëm.

Këto po ia humbin njeriut fisnikërinë dhe po kërkojnë që kjo 

qenie, e cila është bebja e syrit të gjithësisë, të zbresë në nivelin 

e një kafshe që nuk ka shqetësim tjetër përveçse të hajë, të pijë 

dhe të bëhet idhujtar i epsheve të veta. Po kërkohet të krijohet 

një tip njeriu pragmatist.

Një sërë anketash, statistikash dhe vëzhgimesh, po marrin 

sinjale shumë të rrezikshme prej brezave të privuar prej mësime-

ve fetare dhe morale, prej arsimit kombëtar dhe shpirtëror...

Me keqardhje të madhe thuhet se: 

Këto breza, nuk janë më fëmijët e prindërve të tyre biolo-

gjikë, por po bëhen fëmijët e burimeve të prishura, të devijuara 

dhe të kota që i ushqejnë. Pra, të kanaleve të pista të internetit 

dhe televizioneve, të modës dhe të reklamave... Këta fëmijë të 

dashur, por shndërrohen në fëmijë vagabondë që ushqehen prej 

rrugës...

Zemrave po u vihen kyçet e indiferencës dhe të devijimit... 

Ndërsa shpirtrave po u vihen kyçet e egoizmit dhe dëshirave të 

ulëta...

Çelësi më i çmuar që do t’i hapë të gjithë këta kyçe, do t’i 

udhëzojë, do t’i zgjojë, do t’i zbusë dhe do t’i bëjë të kuptojnë 

përsëri të gjithë shpirtrat, është meditimi...

Çdo njeri që lexon Fjalën e Allahut dhe Librin e Gjithësisë 

me syrin e vërtetë të meditimit, do të ndjejë thelbin e pastër në 

natyrën e vet, do t’i vërë veshin zërit të ndjenjës në ndërgjegjen 

e tij dhe, duke soditur me mahnitje vitrinat hyjnore në gjithësi, 

do të heqë dorë nga mohimi i diellit të së vërtetës.

Në veprën që keni në duar, janë paraqitur në një vend, ve-

çoritë që do të bëhen çelës i meditimit tonë. Janë mbledhur disa 

shembuj të manifestimeve të madhështisë dhe fuqisë hyjnore, 

të harmonisë dhe përsosmërisë në gjithësi. Janë ofruar të për-

mbledhura disa prej mrekullive të Kuranit Adhimushan, të cilat 

vërtetojnë se ai, është fjala e Krijuesit të gjithësisë. Gjithashtu, 

është theksuar rëndësia, dashuria dhe bindja ndaj trëndafilit të 

dalluar të bahçes së njerëzimit, të Dërguarit të fundi të Allahut, 

Muhamedit j.

I lutem Zotit tonë të Madhëruar, që kjo vepër e vogël të 

bëhet një shkëndijë, e cila do të ndezë kandilin e besimit dhe 

udhëzimit në zemra. 

Po ashtu, shpresoj prej Allahut të Madhëruar, që kjo vepër 

modeste të jetë në cilësinë e sadakasë xharije për M. Ali Esh-

meli dhe Mustafa Asim Kyçykashçı, të cilët kanë kontribuuar 

në përgatitjen e saj!

Suksesi është prej Allahut!

Osman Nuri TOPBASH





Shkolla e universit

GJITHËSIA, 
KURANI dhe NJERIU

Çdo gjë pohon artin e Tij:
“...Kjo është vepër e Allahut i cili bën gjithçka në mënyrë të 
përsosur!..” (Neml, 88)

Siç shprehet edhe Zija Pasha:

سُبْحَانَ مَنْ تحَيَّرَ ف۪ي صُنْعِهِ الْعُقُولُ
سُبْحَانَ مَنْ بِقُدْرَتِه۪ يَعْجِزُ الْفُحُولُ

“E madhëroj Allahun e Lartëmadhëruar, përballë artit të të 
Cilit mahniten mendjet dhe me fuqinë e të Cilit mbeten pa 
fjalë edhe dijetarët më të mëdhenj!..”

Shkolla e universit

Gjithësia, Kurani dhe Njeriu

TRE MREKULLI

Allahu i Madhëruar urdhëron:

“Në të vërtetë, Ne i kemi nderuar bijtë e Ademit: ua kemi 

bërë të mundur që të udhëtojnë në tokë dhe në det, u kemi dhënë 

ushqime të mira e të lejuara dhe i kemi ngritur lart mbi shumë 

prej atyre që kemi krijuar.” (Isra, 70)

Një nga çështjet ku njeriu është ngritur lart prej krijesave të 

tjera, është edhe fakti se njeriut i janë dhënë cilësitë si mendja, 

zemra, logjika, urtësia dhe shpirti. Në sajë të këtyre, njeriu për-

fiton prej tre mrekullive të veçanta që interpretojnë dhe shpje-

gojnë njëra-tjetrën:

1. Përbërja, thelbi, esenca e vet njeriut...

2. Shkolla e universit që është një Libër Gjithësie...

3. Fjala e Allahut, ajetet e Kuranit Fisnik...

Njeriut i është dhënë mendja që ai të mund të sodisë me 

ëndje dhe të meditojë këto mistere dhe urtësi hyjnore. Për këtë 

arsye, urdhri i parë i Kuranit Fisnik është:

اقِْرَاْ بِاسْمِ رَبِّكَ الَّذٖي خَلَقَ

“Lexo me emrin e Zotit tënd që krijon!..” (Alak, 1)

Kur i Dërguari i Allahut j, u përball me këtë urdhër hyjnor, 

ishte në gjendjen e meditimit dhe përkujtimit në Shpellën Hira. 

Domethënë, para se t’i jepej profecia, zemra e Muhamedit j, 

që ishte mërzitur jashtë mase brenda mizorive dhe errësirës së 

injorancës, duke marrë pak ushqim me vete, u tërhoq në vetmi 

dhe qetësohej me meditime të gjata ndërkohë që sodiste Qaben 

nga lart.

Me urdhrin e parë hyjnor, “Lexo me emrin e Zotit tënd që 

krijon!..”, u bë e qartë edhe detyra e parë, që ishte meditimi. 

Kjo, sepse meditimi, është çelës i besimit, adhurimit, moralit 

dhe çdo gjëje tjetër... 

-O biri i njeriut, njihe dhe kuptoje 
urtësinë e ekzistencës! 

- O biri i njeriut, mendo 
se në pronën e kujt po jeton 

dhe eja në vete!
- O biri i njeriut, 

jeto me një synim!

MEDITIMI, ÇELËS I BESIMIT

Në fakt, qëllimi i krijimit të njeriut, është “adhurimi i Alla-

hut të Madhëruar”, pra devotshmëria. Mirëpo, adhurimi është i 

pranueshëm vetëm nëse bëhet me një besim të vërtetë. Dhe, për 

të arritur një besim të vërtetë, është e domosdoshme të njohësh 

Allahun me zemër. Të njohësh Allahun e Lartëmadhëruar, i 

Cili është përtej çdo gjëje dhe është i pastër nga ngjashmëria 

me krijesat e Tij, është e mundur vetëm me anë të leximit me 

zemër të ajeteve në Fjalën e Tij (Kuranin) dhe të manifestimeve 

madhështore hyjnore që zbukurojnë gjithësinë. 

Ky lexim, mund të arrihet vetëm në sajë të meditimit të një 

mendjeje të edukuar me shpalljen hyjnore dhe me ndjenjën e 

një zemre të shëndoshë, të pastruar prej gjendjeve dhe cilësive 

negative.

Një meditim i tillë, është çelësi i besimit. Ajeti që vjen menjë-

herë pas urdhrit “Lexo!”, i kujton njeriut veten dhe krijimin e tij:

“(Ai) e krijoi njeriun nga një droçkë gjaku (alaka)!” (Alak, 2)

Në të njëjtën mënyrë, edhe në shumë ajete të tjera njeriu 

ftohet të meditojë mbi përbërjen e vetes së tij:

نسَانُ مِمَّ خُلِقَ فَلْيَنظُرِ الْإِ
“Le të meditojë njeriu se prej çfarë është krijuar!” (Tarik, 5)

- O biri i njeriut, përse është ardhja 
dhe ikja nga kjo botë? 

Për ku shkon kjo rrjedhë?
- O biri i njeriut, mendoji thellë të gjitha 

ajetet e shkruara e të pashkruara në 
gjithësi, në vete dhe në Kuran dhe lexoji 

ato duke medituar hollësisht!

Kush është Ai që e krijoi njeriun prej një uji pavlerë? Kush 

është Ai që i dha formën më të bukur, e furnizoi dhe i dha jetë?

“O njeri, ç’të mashtroi ty që nuk i besove Zotit tënd bujar, i 

Cili të krijoi ty, të dha përmasa të rregullta dhe të harmonizoi 

dhe, që të ka mbrujtur në çfarëdo forme që ka dashur?!” (Infitar, 

6-8)

Biri i njeriut, e ndjen të nevojshme të falënderojë edhe atë që 

i jep qoftë edhe një gotë ujë. Për rrjedhojë, nëse ai nuk mediton 

mbi Krijuesin e vet dhe nuk falënderon për krijimin e vetes, kjo 

është një indiferencë dhe një injorancë e madhe!

Sa domethënëse janë këto fjalë të Burseviut të nderuar:

“Sa i madh është Allahu,

i Cili e bën të dëgjojë një copë delli si veshi,

e bën të shohë një copë dhjami si kokërdhoku i syrit,

e bën të flasë një copë mishi si gjuha...

Ai që i ka pajisur bimët me fruta e fara, kafshët me mish e 

me dhjam, tokën me pemë e lumenj dhe qiellin me yje dhe dritën 

e tyre...

Ai që e ka caktuar natën për të pushuar njerëzit dhe që dhuron 

aq sa dëshiron prej mirësive të panumërta të ditës!

Të gjitha shkencat janë thjesht evidentim i ligjeve 
që Allahu i Madhëruar ka vendosur në gjithësi. 
Ndërsa shkenca e vërtetë është të mos mbetesh 

në sipërfaqe, por duke përparuar në gradët 
shpirtërore, të njohësh fuqinë madhështore që 
ligjëron ligjet e shkencës. E, në këtë mënyrë, të 

mund të kalosh në misteret dhe urtësitë hyjnore.

Megjithëse ti, nuk arrin të bëhesh rob i Tij i merituar, Ai, 

sikur nuk ka rob tjetër përveç teje, të vlerëson dhe të furnizon 

materialisht dhe shpirtërisht.

Ndërsa ti, je aq indiferent ndaj adhurimit të Atij, sikur të ki-

she ndonjë tjetër (strehim, mbështetje) përveç Tij. (Sa injorancë e 

madhe dhe mosnjohje e vetes është kjo!)” (shih. Rûhu’l-Beyân Kur’ân Meâli 

ve Tefsiri, c. 1, s. 94-95, Erkam Yayınları.)

Ajetet në vijim të sures Alak, tërheqin vëmendjen në mirë-

sitë e Allahut të Madhëruar ndaj njeriut:

“Lexo! Zoti yt është Bujari më i madh, i Cili, ia mësoi nje-

riut penën dhe ato që nuk i dinte.” (Alak, 3-5)

Allahu i Madhëruar i ka dhënë njeriut duar me të cilat mund 

të mbajë lapsin, e të kryejë punë delikate dhe i ka dhuruar mendje 

të aftë me të cilën do t’i përdorë ato duar dhe do të zhvillojë mjete 

shkence dhe meditimi, si lapsi e të tjera të ngjashme.

Allahu i Madhëruar urdhëron:

عَلَّمَهُ الْبَيَانَ

“(Rrahmani) i ka mësuar atij të folurit e qartë.” (Rrahman, 4)

Për fat të keq, për shkak se egoja njerëzore është e 
dhënë pas materies, botëkuptimi i sotëm i shkencës, 
nuk mund të shkojë përtej zbulimit dhe evidentimit 

të ligjeve materiale, të dukshme dhe fizike që ka 
vendosur Allahu në gjithësi. Ndërsa thelbi i kësaj 

çështjeje, që është faza e njohjes me zemër të 
Allahut, i Cili i ka krijuar ato ligje, anashkalohet.

MISTERE DHE URTËSI

Fjala arabe, “bejan”, e cila përdoret në ajetin e mësipërm, ka 

kuptimin; të kuptosh fjalën e Allahut të Madhëruar, të mund ta 

shprehësh atë, ta flasësh, ta mendosh dhe të meditosh mbi të. 

Mësimi i bejanit/të folurës së qartë, do të thotë që njeriu të jetë 

i aftë për të gjitha këto fizikisht dhe shpirtërisht. 

Njeriut i është dhënë mirësia e të folurit me një pasuri të 

madhe fjalësh dhe shprehjesh. Ndërsa hapi i parë i të folurit, 

është shndërrimi i mendimit në simbole, të cilat i quajmë fjalë. 

Këto simbole thirren prej thellësive të memories me anë të një 

mekanizmi, misterin e të cilit as nuk mund ta imagjinojmë dhe 

radhiten njëra pas tjetrës brenda një fjalie. E, fjalive u shtohen 

fjalë, kuptime dhe ndjenja. 

Më pas, ajri që e ka përfunduar detyrën e vet në trup dhe 

del prej mushkërive si dyoksid karboni, kthehet në fjalë, në sajë 

të kordave të zërit, gjuhës, dhëmbëve dhe buzëve. Në momentin 

e veprimit të të folurit, lëvizin edhe 44 muskuj të fytyrës, duke 

i ardhur në ndihmë fjalëve që shprehin qëllimin, edhe me mi-

mikën e fytyrës.

Ajri i merr këto fjalë dhe i transmeton në daullen e veshit të 

personave përreth në miliona kopje. Në një vend ku nuk ka ajër, 

nuk transmetohet as zëri. Po ashtu, edhe në trupin e dëgjuesit, në 

sajë të një udhëtimi po aq madhështor sa tek folësi, deshifrohet 

Një njeri që e ka syrin e zemrës 
të hapur, e kupton 

se i gjithë universi përbëhet 
prej manifestimeve hyjnore 

dhe e sodit artin hyjnor në çdo gjë.

kuptimi i këtyre fjalive dhe fjalëve dhe kuptohet mendimi dhe 

ndjenja që përmbajnë ato. Shkurtimisht, edhe kuptimi i atyre 

që fliten, është një hallkë po aq e rëndësishme sa mrekullia e të 

folurës. (shih. Kandemir ve diğerleri, Meal, II, 1831.)

Sigurisht që, kuptimi i fjalës “bejan”, nuk është thjesht, “të 

flasësh”. Në krye të sures Rrahman, pasi urdhërohet: “I Gjithë-

mëshirshmi ua ka mësuar Kuranin (robërve të Tij). E ka krijuar 

njeriun!”, shprehet se njeriut i është mësuar edhe “bejani/e fo-

lura”. Kjo tregon se, ajo që Allahu dëshiron të thotë me fjalën 

“bejan”, është se në meditimin dhe botëkuptimin e njeriut gje-

ndet aftësia për “të kuptuar dhe shprehur” Fjalën e Allahut dhe 

mesazhet hyjnore në gjithësi.

Allahu i madhëruar, i ka mësuar “emrat” babait të njerëzimit, 

Ademit u. Krijesat e tjera veprojnë në bazë të instinkteve dhe 

nevojave që janë vendosur në natyrën e tyre dhe nuk mund të 

dalin jashtë rrethit që është përcaktuar për to. Një qen, nuk mund 

ta dijë përbërjen, emrin apo llojin e një maceje. Ai nuk mund të 

meditojë mbi urtësitë e saj. Ndërsa një mace, nuk e njeh as emrin 

e një mali, as dobinë e tij në sistemin ekologjik, sepse vullneti 

hyjnor, nuk ua ka mësuar atyre “bejanin”, por njerëzve.

Gjithashtu, “bejan”, nuk do të thotë vetëm njohje dhe shpreh-

je e shkaqeve fizike. Por me ngritjen e nivelit shpirtëror të be-

simtarit, para syve të tij të zemrës hapen horizonte të gjera. Për 

rrjedhojë, i Dërguari i Allahut j, ka thënë.

Çdo grimcë në gjithësi e lajmëron për 
një gëzim njeriun që i ka të hapur 

sytë e zemrës. Madje edhe melodia e 
rënkimit që del prej zemrave shumë 

të vogla të trumcakëve, konsiderohen 
si madhërimet më sentimentale për 

zemrat e etura për Allahun.

“Betohem në Allahun se, nëse do të dinit atë që di unë, do 

të qeshnit pak, e do të qanit shumë, do të derdheshit nëpër rrugë 

e shkretëtira dhe do t’i përgjëroheshit Allahut (që t’ju largonte 

fatkeqësitë).” (Ibn Maxhe, Zuhd, 19; shih. Muslim, Fedail, 134.)

Domethënë se, “bejani” që na ka mësuar Allahu i Madhëruar, 

ndryshon sipas nivelit të çdo zemre. 

Ky “bejan”, pra, aftësia e kuptimit të ajeteve dhe mesazheve 

të Allahut dhe familjarizimi me misteret dhe urtësitë, ishte në 

kulmin e saj tek i Dërguari i Allahut j... Tek njerëzit e mirë dhe 

të dashurit e Allahut, kjo manifestohet sipas nivelit të zemrës 

që zotërojnë. Ndërsa tek njerëzit e thjeshtë, është në nivelin e 

kuptimit të të dukshmes, të dëgjimit dhe të shprehjes.

Të gjithë ulen para një rahleje të Kuranit, shohin të njëjtën 

pamje dhe përballen me të njëjtat rreshta. Mirëpo, prej mesa-

zheve në gjithësi dhe në Kuran, gjithkush përfiton sipas nivelit 

të zemrës që ka.

Këtu duhet të theksojmë edhe se:

Nëse mirësitë si mendja, kuptimi dhe e folura, të cilat Allahu 

ia ka falur dhe ia ka përsosur njeriut, përdoren për të kundër-

shtuar madhështinë hyjnore që i ka falur ato, kjo është një posh-

tërsi dhe paturpësi shumë e madhe!

Sot, njerëzit e devijuar që e refuzojnë krijimin dhe i besojnë 

“evolucionit” dhe “rastësisë”, e shohin njeriun si një gjallesë të 

dalluar për zgjuarsinë e tij të jashtëzakonshme ndër të gjitha 

Zemrat që shohin, dëgjojnë dhe 
ndjejnë, nuk shohin gjë tjetër përveç 

manifestimeve të fuqisë dhe madhështisë 
hyjnore në këtë gjithësi. Sa keq për ata 
që nuk mund të flasin me trëndafilat, 

zambakët, e bilbilat dhe nuk e kuptojnë 
gjuhën e gjendjes së tyre që në këtë botë!

kafshët. Dhe, duke ia atribuuar këtë, jo Krijuesit, por natyrës, 

ata tregojnë një arrogancë dhe injorancë të tepruar. 

Kur pyetet për evolucionin, i cili është thjesht një teori, se, 

“pse nuk formohen më gjallesa të reja?”, ata ia hedhin topin “ko-

hës”, duke thënë: “Gjithçka u bë vetvetiu dalëngadalë brenda 

miliona viteve!”. Kështu thoshin edhe ata që kishin të njëjtën 

logjikë shterpë në periudhën e injorancës:

“Ata thonë: 

«Nuk ka tjetër veç jetës së kësaj bote, vdesim e jetojmë dhe 

vetëm koha na shkatërron!» Ndërsa Allahu (xh.sh.), u përgjigjet:

“Ata nuk kanë kurrfarë dijenie për këtë, ata vetëm hame-

ndësojnë ashtu!” (Xhathije, 24)

PYETJE PËR DARVINISTËT

Meqenëse njeriu paska dalë në ekzistencë në sajë të evolu-

cionit, -siç thonë ata-... Sot ekzistojnë shumë lloje majmunësh, 

prej llojit më të vogël, e deri tek më të mëdhenjtë si gorillat 

dhe orangutangët. Sikur ata të gjejnë majmunin më të afërt me 

njeriun -sipas pretendimit të tyre-, e t’i japin atij majmuni prej 

gjeneve njerëzore me anë të mundësive të avancuara të mjekësisë 

dhe ta shndërrojnë atë në njeri!.. A është e mundur?

Ose t’i japin njeriut prej gjeneve të majmunit, e ta kthejnë 
në majmun!.. E pamundur!

Mjerë për ato zemra të plogështa që 
janë indiferente ndaj manifestimeve 
të cilësive “el-Bari” dhe “el-Musauuir”, 
të Allahut të Madhëruar dhe të cilat 

nuk ndjejnë asgjë prej gjuhës së 
heshtur të erërave, përrenjve 

dhe maleve!..

Ja pra kjo është rrënoja e mendimit që solli filozofia e broç-
kullave!..

Për fat të keq, sot, për shkak të armiqësisë ndaj fesë, me 
miliona njerëz shkojnë pas një rryme negative dhe injorante që 
quhet “evolucion”.

Përveçse tregohen fanatikë, si njerëzit në kohën e injorancës, 
të cilët thoshin, “kjo është tradita e të parëve tanë”, ata lidhen 
edhe verbërisht pas ideve të tyre.

Ata përpiqen vazhdimisht të mohojnë faktin se, gjallesat janë 
krijuar nga Allahu para miliona viteve dhe ta lidhin këtë krijim 
me shkaqe rastësore. Ata shpikin lloj-lloj skenarësh me anë të 
forcës së imagjinatës dhe vizatimeve të rreme, duke abuzuar me 
respektin që kanë njerëzit e thjeshtë ndaj shkencave pozitive.

Mirëpo, këtyre pyetjeve nuk mund t’u japin përgjigje:

Meqenëse evolucioni është baza, atëherë përse ekzistojnë 
gjallesa, të cilat janë vërtetuar me anë të fosileve, që nuk kanë 
ndryshuar, por janë të njëjta prej mijëra vitesh? Përse këto gja-
llesa nuk ndryshojnë?

Meqenëse evolucion do të thotë të ndryshosh drejt së për-
sosurës dhe në përputhje me kushtet, atëherë përse krijesat ek-
zistojnë në forma të llojllojshme? Përse të njëjtat kushte shfaqin 
me miliona ndryshime, ku tek njëri dalin krahë, tek një tjetër 
këmbë, e tek një tjetër brirë?

Meqenëse evolucioni vazhdon në një formë shumë të nga-

“Vlera e atij, 
dëshira e vetme e të cilit është ajo që 

do të hyjë në stomakun e tij, 
është e njëjtë me atë që del prej tij!”

- Imam Shafiu -



27

Shkolla e Universit

daltë, a nuk do të duhej të dukej dhe të provohej qoftë edhe në 

formë mikroskopike?

Gjithashtu, po sipas këtij botëkuptimi, çdo qenie duhet të 

ishte “gjysmë”, pra ende e paplotësuar, në gjendje zhvillimi të 

vazhdueshme.

Mirëpo, mekanizmi i cilësdo gjallesë të analizohet, vihet re 

se është në formë të përsosur dhe nuk shihet asnjë mangësi, e 

metë apo kotësi në të. 

E kur edhe ky zhvillim i ngadaltë nuk është arritur të vër-

tetohet, nxirren teori të pabaza, të cilat pretendojnë se gjallesat 

e reja krijohen përnjëherësh. Mirëpo, edhe kjo nuk arrihet të 

vërtetohet, sepse gënjeshtra s’mund të vërtetohet. 

Kur Allahu i Madhëruar dëshiron të bëjë diçka, Ai thotë 

“Kun/Bëhu!” dhe ajo bëhet. 

Ndërkohë që asnjë sistem rastësie që është produkt njerëzor, 

nuk rezulton i mirë, i saktë, me domethënie dhe dobi, atëherë si 

mund të besohet se në natyrë kanë ndodhur herë pas here me 

triliona rastësi të suksesshme?

Shkaku i besimit të këtyre pallavrave është mohimi i një 

Krijuesi. Dhe mohimi është një besim negativ dhe jorealist. Një 

zemër besimtare, beson në ekzistencën e Krijuesit të vet dhe, 

çelësin e meditimit e përdor në shërbim të besimit të vet. Ndërsa 

mohuesi, për të mbështetur besimin e tij të “mohimit”, shkëputet 

prej së vërtetës dhe çdo gjë e sheh me iluzion dhe dyshim.

“Vlera e njeriut është aq sa ajo e 
dëshirave dhe kërkesave të tij.”

- Aliu t -

Të gjitha këto përçartje evolucioniste, janë për të mohuar 
“Autorin e Vërtetë”! Për të mohuar “Autorin e Vërtetë” me 
dituri të pakufishme, pretendohet se çdo gjallesë, madje çdo 
qelizë është e pajisur me një mendje të përsosur dhe një aftësi 
përshtatjeje të jashtëzakonshme.

Nga ana tjetër, Allahu i Madhëruar, në aspektin biologjik e 
ka krijuar njeriun të ngjashëm me kafshët në disa pika. Mirëpo, 
këto ngjashmëri kanë urtësitë e tyre:

1. Egoja njerëzore është frymëzuar me gjynah dhe me de-
votshmëri. Tek njeriu gjendet edhe aftësia për të rënë në “esfel-i 
safilin/më të ulëtin e të ulëtëve”, edhe mundësia për t’u ngritur 
në “ahsen-i takuim/krijesën më të mirë”. Domethënë, që të arrijë 
miqësinë e afërt me Allahun e Madhëruar. Për këtë arsye, nga 
mesi i njerëzimit kanë ardhur edhe profetë, edhe njerëz të mirë, 
e të dashur të Zotit, por edhe njerëz shumë të ulët, të egër, tiranë 
e të poshtër. Ja pra, në këtë kuptim, krijesat e tjera janë shembull 
domethënës për njeriun. Kjo, sepse bota e brendshme e njerëzve 
që nuk janë edukuar dhe bota e zemrës së të cilëve nuk ka arri-
tur paqen, ngjan si një pyll me kafshë të egra. Sipas karakterit, 
tek çdo njeri prej tyre fshihet natyra e një kafshe. Dikush është 
dinak si dhelpër, dikush grabitqar si hienë, dikush ambicioz dhe 
grumbullues si milingonë, dikush të thith gjakun si shushunjë, e 
dikush të qesh përball por të bën gropën nga pas. Të gjitha këto 
një nga një, janë cilësi të natyrës së kafshëve.

2. Një urtësi tjetër e ngjashmërisë së njeriut me krijesat e 
tjera në aspektin e jashtëm, fshihet në faktin se ai ka marrë për-

Në fillim, duke iu afruar Allahut, 
njeriu duhet të kuptojë se është një 
“hiç”! Pasi të kuptojë se është “hiç”, 
atëherë fillon njohja dhe, në zemër 

hapen një nga një perdet e mistereve 
dhe urtësive.

sipër detyrën e të qenit halifja/mëkëmbësi i Allahut në tokë. 
Për rrjedhojë, në fillim, edhe melekët të cilët janë krijuar prej 
dritës, e kanë pritur me habi faktin që Allahu i Madhëruar ia 
dha detyrën e halifes një qenieje që e krijoi nga toka (dhe nga 
ana e jashtme ngjan me kafshët). Ndërsa Iblisi (shejtani) as që 
nuk mundi ta pranonte një gjë të tillë.

Allahu i Madhëruar, njeriun, i cili është më i nderuari prej 
krijesave, nga një aspekt e krijoi me cilësi të njëjta me ato të 
krijesave më të ulëta. Mirëpo, Ai i dha atij edhe cilësi me të cilat 
mund t’i arrijë, e madje edhe mund t’i kalojë qeniet më të larta 
(si melekët). Ashtu si Iblisi, i cili nuk arriti ta kuptonte vlerën e 
njeriut, edhe evolucionistët dhe mohuesit e tjerë, nuk arrijnë ta 
ndajnë njeriun nga kafsha. Ata nuk arrijnë ta pranojnë aftësinë 
shpirtërore të njeriut.

3. Fakti që njeriu ngjan në një farë mase me krijesat e tjera 
në aspektin e ardhjes në jetë, nevojës për ushqim, vazhdimësisë 
së llojit dhe kthimit në dhe pas vdekjes, është një e vërtetë që do 
ta pengojë atë nga krenaria e tepërt. Ana “tokësore” e njeriut, 
ia lehtëson atij të jetë modest, shërbyes dhe të pendohet prej 
gabimeve.

Ata që e refuzojnë faktin se njeriu është halifja/mëkëmbësi i 
Allahut të Madhëruar dhe i besojnë pallavrave të evolucionit, e 
tregojnë njeriun si gjallesën me nivelin më të lartë të zgjuarsisë, 
duke u kapluar nga mendjemadhësia. Ata tregohen aq arrogantë, 
saqë përsosmërinë në krijimin e tyre, nuk ia atribuojnë Krijuesit, 
por zgjuarsisë së tyre.

Të diturit e jetojnë jetën duke dëgjuar e duke 
ndjerë. Ndërsa indiferentët jetojnë si kufoma 

të gjalla. Por kryesore, është të jetosh edhe pas 
vdekjes. Pra, të lësh një zë të mirë pas vetes. 
I nderuari Mevlana thotë: “Bëhu një alë e 

bukur që mbahet mend, sepse njeriu përbëhet 
prej alëve të bukura që thuhen për të.”

4. Krijesat e tjera janë vënë në shërbim të njeriut dhe janë 

përgatitur për të. Sot zhvillohen eksperimente mjekësore mbi 

gjallesa të ndryshme që i ngjajnë njeriut për nga struktura gje-

netike, me qëllim që të vëzhgohen reagimet e trupit. Në këtë 

mënyrë, mund të zhvillohen shumë ilaçe dhe kura pa e kthyer 

njeriun në objekt eksperimentesh.

Për shkak se Allahu është i Lartëmadhëruar dhe për shkak 

të sprovës së besimit, tek krijesat ekziston një perde e “jashtme”. 

Mirëpo, të ngecësh në perden e “jashtme” pa kaluar kurrë në 

brendësi, është një mangësi e madhe e të kuptuarit. E megjithatë, 

edhe në aspektin e “jashtëm” shihet qartë vula e artit madhësh-

tor të Allahut. Për rrjedhojë, të thuash që, gjithësia, e cila është 

një ekspozitë e jashtëzakonshme e artit hyjnor, është krijuar 

vetvetiu, do të thotë të braktisësh Krijuesin dhe të adhurosh 

krijesën e Tij.

Si rezultat i kësaj, filozofia materialiste është bërë shkak që 

ateizmi të përhapet në të gjithë botën.

Ky botëkuptim i helmatisur:

cila u përpoq ta mohojë krijimin me anë të evolucionit.

vetëm si një qenie materiale dhe rob i ndjenjave të tij të ulëta.

Allahu i Madhëruar, të gjitha 
shkencat i ka krijuar si instrumente 
që çojnë në njohjen e Tij. Për zemrat 

e gjalla, çdo shkencë është një 
instrument që të çon prej shkakut tek 

Shkaktari, prej veprës tek Vepruesi 
dhe prej artit tek Artisti.

komunizmin, të cilat e shndërruan njeriun në një Karun i cili 

rend vetëm pas materiales.

Qytetërimi perëndimor, ku mbizotëron ky botëkuptim, është 

bërë shkaktari i shkatërrimit të miliona njerëzve këto dy shekujt 

e fundit.

Në ditët tona, edhe një filozofi mohuese e quajtur “Scientism”, 

e ka transformuar shkencën nga një instrument, në një qëllim më 

vete, duke adhuruar shkencat pozitive. Ky botëkuptim i pabazë, 

i cili merr shkas prej mizorive që kanë bërë të krishterët fanatikë 

në mesjetë ndaj njerëzve të shkencës, i konsideron fetë si ide të 

shpikura nga njerëzit dhe se rruga e vetme që do të udhëzojë 

njerëzimin, është shkenca, pra “mendja”.

Mirëpo, mendja mund t’i bëjë dobi njerëzimit vetëm nëse 

përdoret në përputhje me shpalljen hyjnore, sepse mendja është 

një instrument si një thikë me dy presa. Ajo mund të përdoret 

edhe për dobi, edhe për dëm. Për shembull, me një thikë të 

mprehtë mund të kryhet një operacion që shpëton jetë, por mund 

të kryhet edhe një vrasje makabre.

Energjia nukleare është e dobishme për ndriçimin e njerë-

zimit, ngrohjen e tij dhe dobi të tjera të ngjashme. Mirëpo, nëse 

prej saj bëhet bombë atomike, ajo kthehet në një monstër që 

zhduk të gjitha gjallesat dhe shkakton probleme gjenetike edhe 

tek brezat e mëvonshëm. 

Injorancë nuk është mosnjohja e 
shkencave të kësaj bote. Injorancë e 
vërtetë, është mosnjohja e Allahut 
të Madhëruar. Mosnjohja e fuqisë 

madhështore të Allahut, në sajë të të 
Cilit ekziston dhe në sajë të mirësive 

të të Cilit jeton.

KY ËSHTË QYTETËRIM?

Armët e ndryshme që shekullin e fundit kanë vrarë me mi-

liona njerëz, duke filluar prej bombës atomike, armët kimike, 

biologjike, etj., janë shpikur nga “mendja dhe shkenca”. E njëjta 

mendje dhe shkencë, ndërkohë që kërkon kura dhe ilaçe për të 

sëmurët, ka shpikur edhe drogat që po shkatërrojnë një pjesë të 

mirë të njerëzimit.

I ndjeri Nurettin Topçu ishte profesori ynë. Një ditë na pyeti:

“Nxënës të dashur! Kush ka qenë më i qetë dhe më i lumtur, 

njeriu i djeshëm, apo i sotëm?”

Ne u përgjigjëm:

“Sigurisht njeriu i sotëm!”

Kur ai pyeti përsëri, “Përse?”, ne filluam të numëronim shkaqet:

“Njeriu i sotëm e bën në tre orë rrugën që ai i djeshmi e bënte 

në tre muaj. Në të shkuarën gratë i lanin rrobat në kazanë, gjë 

që u merrte gjysmën e ditës. Ndërsa tani rrobat lahen lehtë në 

lavatriçe...”

Mirëpo profesori kundërshtoi dhe për të shprehur se përse 

njerëzit e të djeshmes kanë qenë më të lumtur, bën këtë shpjegim:

“Zhvillimi i mekanikës, e ka turbulluar shpirtin e njeriut. Në 

Besimtarët e devotshëm, e shohin botën me syrin e 
zemrës, pa perde. Ata i lexojnë duke marrë mësim, 

faqet e gjithësisë të mbushura plot me urtësi. 
Nga ana tjetër, mjeranët që bëjnë një jetë sipas 

dëshirave të egos, për shkak se i kanë mbyllur sytë 
me gishtin e indiferencës, nuk mund të shohin 

asnjë urtësi në librin e gjithësisë.

1944-ën Amerika hodhi dy bomba atomike dhe shkrumboi dy qy-

tete. Askush nuk ka të drejtë ta bëjë tokën shkrumb e hi... Askush 

nuk ka të drejtë të vrasë gratë, fëmijët, pleqtë dhe bimët...

A nuk është monstruoze kjo?

Ky është njerëzim? Ky është qytetërim? Ky është përparim?

Zhvillimi i industrisë, e helmatisi shpirtin e njeriut.

Shkurtimisht, njeriu i së djeshmes nuk ka qenë kaq mizor. 

Pavarësisht prej vuajtjeve që hiqte, ai ishte më i lumtur se njeriu 

i sotëm, sepse atëherë nuk ekzistonte kthetra e hekurt e materia-

lizmit që e ka paralizuar shpirtin njerëzor...”

Edhe sot, për shkak të lakmisë për naftë të njerëzve mi-

zorë, miliona njerëz janë dëbuar nga shtëpitë e nga atdheu i 

tyre. Ndërsa ata që nuk kanë mundur të ikin, bombardohen 

vazhdimisht. 

Ja, ky është “qytetërimi egërsirë i mbetur vetëm me një 

dhëmb!”

Sot, shpikjet që kanë dalë në pah në sajë të përparimit të 

industrisë dhe teknologjisë, po konsiderohen si qytetërim dhe 

shpresat janë lidhur pas makinave të hekurta. Egot e egra që 

mbështeten në fuqinë e materiales, tërhiqen vazhdimisht drejt një 

egoizmi që e vë paqen dhe lumturinë e tyre mbi çdo gjë tjetër.

“Njeriu i mençur nxjerr mësime 
urtësie edhe prej shakasë e përrallës. 

Ndërsa indiferenti, edhe sikur të 
lexojë njëqind alë të urta, 

i duken përralla.”
- Shejh Sadi -

Në këtë mënyrë, ata bëhen shembull i këtij mjerimi që për-

shkruhet në ajetin fisnik:

“(Mjerë për atë) që grumbullon pasuri dhe e ruan, duke 

menduar se ajo pasuri do ta bëjë të pavdekshëm!” (Humeze, 2-3)

Por, ka edhe shumë njerëz që veprojnë me mendje dhe 

shkencë, pa u ndarë nga feja dhe besimi. Matematikani dhe fi-

lozofi i njohur, Descartes (1594-1650), i cili njihet edhe si babai 

i filozofisë moderne dhe racionalizmit, si rezultat i arsyetimit që 

bëri duke u nisur nga “argumenti i ekzistencës”, shpreh domos-

doshmërinë e pranimit të “shpalljes hyjnore” si burimin themelor 

të së vërtetës. Në veprën e tij me titull, “Përsiatje Metafizike”, 

Descartes thotë:

“Zoti është një qenie e përsosur, pa të meta dhe i pagabueshëm. 

Për rrjedhojë, edhe dija e Tij është pa të meta dhe e saktë. Zoti nuk 

gabohet, për shkak se është i përsosur. E për shkak se nuk gabohet, 

dituria e tij është e saktë dhe ajo me të cilën na njofton Ai është 

po ashtu e saktë. Nëse ai thotë, «Unë kam krijuar gjithësinë!», Ai 

e ka krijuar dhe kjo është e saktë. Atëherë, burimi i dijes së saktë, 

është dija e saktë e Zotit.”

Edhe Pascali mbështet të njëjtin mendim duke thënë:

“Ekziston një zë që vjen prej thellësive të qenieve tona dhe që 

na tregon se jemi të pavdekshëm. Ky është zëri i udhëzimit të Zotit 

që manifestohet tek ne.”

Një prej aspekteve madhështore 
të artit hyjnor të Allahut të 

Madhëruar që i huton mendjet, është 
madhështia që ekspozon Ai edhe 

në botën e vogël sa grimca, edhe në 
botën e madhe sa gjithësia.

Mirëpo, edhe filozofët si Descartes, Spinoza, Pascali, Kanti, 

etj., që janë të mendimit se pranimi i ekzistencës së Zotit është 

një domosdoshmëri e mendjes, kanë njohur parimet e një feje 

të devijuar e të manipuluar nga dora e njeriut dhe, për shkak të 

“kushtëzimit negativ”, ata nuk kanë arritur ta njohin mjaftueshëm 

fenë e vërtetë, Islamin. Për rrjedhojë, ata nuk kanë arritur ta për-

sosin mendimin e tyre. E në fakt, sot nuk kemi asnjë evidencë që 

tregon se filozofët që kanë respektuar ato fe, të jenë nderuar me 

“besimin monoteist”, që është edhe kushti kryesor i lumturisë 

në të dyja botët. Siç shprehet edhe poeti i njohur, Nexhip Fazëll, 

këta i ngjajnë atyre që:

“Sapo janë afruar në skelën e Islamit, e kanë humbur anijen për 

shkak se nuk e kanë hedhur edhe një hap.” (shih. Necip Fazıl KISAKÜREK, 

Batı Tefekkürü ve İslâm Tasavvufu, s. 51, Büyük Doğu Yayınları, İstanbul, 2012.)

Nga kjo kuptohet se, “mendja dhe shkenca” nuk janë që-

llim, por instrument. Qytetërimi egoist dhe djallëzor që e largon 

mendjen nga shpallja hyjnore dhe parimet e besimit të drejtë, 

e ka përdorur shkencën dhe teknologjinë për qëllimet e tij të 

poshtra.

Allahu i Madhëruar, nuk na e ka dhënë mendjen për të bërë 

krime, por na e ka dhuruar për të medituar rreth të vërtetave 

hyjnore dhe për t’i shërbyer robërve të Tij.

Allahu i Madhëruar, mirësinë e të folurit nuk na e ka dhuruar 

Në një atom ndodhet një bërthamë dhe 
elektrone që rrotullohen rreth saj me një 

shpejtësi të madhe. Nëse do ta zmadhonim 
këtë botë të vogël, para nesh do të dilte një lloj 

sistemi diellor, ku trupat qiellorë rrotullohen 
rreth diellit. Edhe mikrokozmosi, edhe 

makrokozmosi janë madhështorë...

për të gënjyer, për t’u tallur me të tjerët, për të përgojuar, për të 

sharë, për të folur fjalë të pamoralshme dhe për gjynahe të tjera 

të ngjashme. Zoti ynë, na e ka dhuruar të folurin që të lexojmë 

Fjalën e Tij, të flasim drejt dhe bukur, t’i këshillojmë njëri-tjetrit 

të vërtetën, mirësinë, durimin dhe mëshirën, të urdhërojmë për 

të mirë, e të ndalojmë nga e keqja.

Në provimin e shkollës së kësaj bote, pyetja më e madhe dhe 

më jetike, është në lidhje me, “besimin në të fshehtën”.

BESIMI NË TË FSHEHTËN

Në çastin e vdekjes, kur bien perdet dhe tashmë bota e së 

fshehtës duket para syve, provimi ka mbaruar dhe në atë mo-

ment besimi dhe pendimi nuk pranohen më. Kjo, sepse për të 

merituar mirësitë e Xhenetit, ajo që kërkohet prej njeriut është 

një zemër që i beson të fshehtës. Të pranosh atë që shihet me 

sy, nuk është talent.

Talent i vërtetë, është t’i besosh të vërtetat në këtë jetë kur 

ato janë pas perdes së të fshehtës, të jetosh gjithë jetën sipas atij 

besimi dhe të japësh frymën e fundit me atë besim. 

Mirëpo, në sajë të çelësit të meditimit, ky provim nuk është 

shumë i vështirë. Në fakt, Allahu është i padukshëm për shkak të 

forcës së jashtëzakonshme të shfaqjes. Ai është i Lartëmadhëruar 

“Meqenëse e sheh lëvizjen e gurit të 
mullirit, vështro edhe pak më me 

kujdes dhe shih ujin e përroit që e vë 
në lëvizje atë! Dheun dhe pluhurin i 
pe në ajër, por shiko edhe erën që i 
ngre ato! Shih Autorin e Vërtetë!” 

- Mevlana -

(përtej çdo madhështie e madhërie) dhe i Fshehtë (i padukshëm, 

pas perdes). Mirëpo, çdo gjë që ka krijuar Zoti ynë, është mani-

festimi i Cilësive të Tij dhe çdo gjë vërteton ekzistencën e Tij.

Harmonia e përsosur në gjithësi, vërteton cilësitë e Tij si, 

Alim/i Gjithëditur, Hakim/Mbizotërues, Aziz/i Plotfuqishëm, Kaj-

jum/Mbajtës i gjithçkaje dhe Mudebbir/Drejtues i gjithçkaje, etj.

Në sistemin ekologjik që mban gjallë me triliona gjallesa, që 

prej atyre që nuk shihen, e deri tek ato më të mëdhatë, përgatiten 

sofra të veçanta për secilën prej tyre dhe asnjë nuk mbetet pa 

furnizim... Ky sistem madhështor, na bën të sodisim cilësitë e 

bukura të Allahut të Madhëruar, si Rrezzak/Furnizues, Mun’im/

Dhurues mirësish, Kerim/Bujar, Xheuad/Dhënës me bollëk dhe 

Nafi/Dobiprurës.

Tek të gjitha krijesat shohim lloje të ndryshme. Mirëpo, çdo 

krijesë është e veçantë dhe e pashoqe. Nuk ekziston asnjë njeri 

që të ketë një tjetër të ngjashëm qoftë në aspektin fizik, e qoftë 

në planin e jetës. Edhe binjakët siamezë i kanë të ndryshme 

shumë gjëra, duke filluar që prej shenjave të gishtave, retina e 

syve, fati etj...

Ky art i veçantë, nuk është vetëm për njeriun. Në gjithësi nuk 

ka asnjë pemë molle binjake. Nuk ka as dy pemë portokalli të 

njëjtat në gjithçka. Çdonjëra prej tyre ka një plan, një program 

fati të veçantë dhe jetëgjatësi të ndryshme...

“A është më e logjikshme 
që këto vila, këto pallate dhe këto 

shtëpi t’i ketë bërë dikush, 
apo jo, o njeri pa mend!?”

- Mevlana -

Tek babai ynë Ademi u, gjenden të ruajtura të gjitha kodet 

e njerëzimit. Ngjyra, forma, gjatësia, gjerësia dhe çdo gjë tjetër... 

Një fëmijë trashëgon cilësi edhe prej gjyshit apo të afërmve të 

nënës. Qelizat e spermës prej të cilave krijohet njeriu, prodhohen 

me triliona në trupin e njeriut gjatë gjithë jetës. Kur ato bashko-

hen me vezën në mitrën e nënës dhe formojnë 46 kromozome, 

përsëri hyjnë në lojë me mijëra mundësi...

Një njeri mund të ketë disa fëmijë, të cilët janë zgjedhur mi-

dis triliona mundësive dhe janë krijuar me vullnetin dhe dëshirën 

e Allahut. Ndërsa prindërit, vetëm sa e shohin dhe mahniten 

prej kësaj mirësie hyjnore. E marrin atë dhe e shtrëngojnë fort 

në gji duke thënë: “Fëmija im!”

O njeri!

Ti u krijove prej një qelize midis atyre trilionëve! Ti u kri-

jove, ndërsa ato triliona të tjerë jo! Çfarë detaji i veçantë është 

ky për të medituar!.. Vallë sa duhet ta falënderojmë Allahun e 

Madhëruar që na zgjodhi na krijoi midis atyre triliona qelizave 

që mund të bëheshin njeri?

Trupat qiellorë gjigandë dhe galaktikat pa anë e pafund, na 

hapin dritaren që të kuptojmë cilësitë e Allahut të Madhëruar, 

si Adhim/Madhështori, Kebir/I Madhi, Halik/Krijuesi, Aziz/i 

Plotfuqishmi, Kadir/i Fuqishmi për gjithçka dhe Muktedir/i 

Gjithëmundshmi. Ndërsa gjallesat dhe bimët e llojllojshme janë 

“A është më e logjikshme 
që ky shkrim që sheh të ketë një 

shkrimtar, apo mos vallë shkrimet që 
zbukurojnë muret dhe mbushin faqet 
me rreshta janë pa shkrimtar o bir!?”

- Mevlana -

manifestime të cilësive hyjnore el-Bari/Filluesi dhe el-Musauuir/

Formëdhënësi.

Përveç këtyre, edhe sistemi i vendosur mbi marrëdhënien e 

këtyre krijesave të panumërta me njëra-tjetrën, është një mani-

festim tjetër i madhështisë hyjnore. Kaprolli ushqehet me bimë, 

luani ushqehet me mishin e kaprollit, prej atyre që teprojnë ush-

qehen hienat, shpendët që ushqehen me kërma, insektet dhe 

shumë gjallesa të tjera më të vogla. Mbetjet dhe kufomat e të 

gjithëve kthehen në dhe, duke u bërë ushqim për bimët. Dhe ja 

ku cikli fillon nga e para...

Pula ha akrepin, ndërsa njeriu pulën. Ky është një sistem 

i përsosur i zinxhirit ushqimor. Dhe, nëse ky sistem prishet, 

shkatërrohet çdo gjë.

Nëse shohim në tërësi aq sa mund të shihet, do të vërehet 

madhështia, fuqia dhe urtësia. Urtësia, është ana e mistershme e 

ndodhisë, fenomenit dhe objektit. Nga ana tjetër, qëndron fjala 

dhe vepra e qëlluar/e saktë. Në gjithësi, çdo ekzistencë tregon 

se ka një qëllim dhe një kuptim, e nuk është e kotë dhe e pa-

dobishme.

Syri ynë ka një distancë shikimi të caktuar. Deri në një pikë 

shikon qartë, pas kësaj pike fillon të shikojë turbullt, e më tej 

nuk shikon fare. Pa ndihmën e mjeteve përkatëse, nuk mund të 

shohim as botën mikroskopike, e as largësitë e mëdha. Gjithashtu, 

“O njeri! A mund të më tregosh diçka 
në këtë botë që është krijuar vetvetiu? 

Ndaje prej tokës një bimë që ka 
mbirë vetvetiu dhe shih, a ka mbirë 

me të vërtetë vetvetiu!..”
- Melvana -

edhe gjatësia e valëve që mund të shohë syri, është e kufizuar. Ne 

nuk mund t’i shohim rrezet ultra të kuqe dhe ultravjollcë.

Edhe dëgjimi i veshit tonë funksionon brenda disa kufijve 

të caktuar. Ne mund të dëgjojmë vetëm brenda një frekuence 

të caktuar.

Duke u nisur nga këto shembuj, është e domosdoshme të 

pohojmë që edhe mendja është e kufizuar. Përderisa mendja e 

njeriut bllokohet edhe në çështjet fizike, është e pamendueshme 

që ajo të mos falimentojë në çështjet metafizike.

Ashtu si çdo peshore, edhe shikimi dhe dëgjimi ynë ka një 

kufi të poshtëm dhe të sipërm. Kështu është edhe fusha e kuptimit 

të mendjes. Nëse mendja e njeriut tenton të zgjidh çështjet që e 

tejkalojnë atë, siç është “kaderi/caktimi hyjnor”, është njësoj si 

të peshosh një kamion në peshoren e vogël të argjendarit. Është 

e qartë se ajo peshore do të bëhet copë e thërrime!

Për shkak se mënyra e funksionimit të mendjes është në bazë 

të veprimit, duke u nisur nga përvoja, duke bërë arsyetime në 

lidhje me ato që nuk i njeh, duke bërë krahasime dhe hamendë-

sime, mundësia që ajo të gabojë dhe të devijojë në fushat që janë 

jashtë kuptimit të saj, është shumë e madhe. Shembull i kësaj janë 

edhe devijimet filozofike. Për këtë arsye, është e detyrueshme që 

në çështjet të cilat e kalojnë kompetencën e mendjes, të kërkohet 

ndihma e shpalljes hyjnore.

“Nëse ti i pyet ata: «Kush i ka 
krijuar qiejt dhe Tokën?» Ata, me 

siguri do të thonë: «Ato i ka krijuar i 
Plotfuqishmi dhe i Gjithëdijshmi!»”

(Zuhruf, 9)

Dobësinë e njeriut mund ta kuptojmë edhe nëse meditojmë 

pak mbi këtë çështje:

Në trupin e njeriut ka lloj-lloj mekanizmash. Kur ne ma-

rrim frymë, në mushkëritë tona pastrohet gjaku dhe oksigjeni 

ngarkohet në qelizat me të cilat do të bartet. Zemra jonë punon 

gjatë gjithë jetës pa bërë asnjë pushim. Çdo organ ka nevojë për 

pushim, por zemra jo. Ajo rreh vazhdimisht për të pompuar gjak 

deri në pikën më të largët të trupit.

Mëlçia jonë merr sheqerin e përftuar prej ushqimeve dhe 

ia jep trupit në mënyrë të ngadaltë, sepse nëse ia jep menjëherë, 

ai kthehet në helm.

Veshkat tona po ashtu, janë një sistem i përsosur filtrimi...

Por edhe shumë sisteme të tjera... Drejtimi i asnjërës prej 

këtyre sistemeve nuk është lënë në dorë të njeriut. Ato punojnë 

jashtë vullnetit tonë me një program hyjnor. Siç shprehen edhe 

vet shkencëtarët, në çdonjërin prej nesh gjendet një kompjuter.

Nëse komanda e këtyre sistemeve do të na ishte dhënë neve, 

ne nuk do të kishim arritur t’i drejtonin ashtu siç duhet organet 

në trupin tonë, sepse ne harrojmë dhe kemi nevojë për gjumë. 

Mirëpo, ato duhet të punojnë edhe kur ne jemi në gjumë. Por, 

Pronari i tyre i vërtet, çdo njërën prej tyre e bën të funksionojë 

në mënyrë harmonike dhe të vazhdueshme.

“uaj: «Kush ju ushqen nga qielli 
dhe Toka? Kush mundëson të 

dëgjuarit dhe të parit? Kush mund 
të nxjerrë të gjallën nga e vdekura 

dhe të vdekurën nga e gjalla? Kush i 
drejton gjërat?»...”

(Junus, 31)

Po ashtu, ka edhe shumë fenomene, të cilat njeriu nuk ka 

arritur t’i shpjegojë me mendjen e vet të kufizuar, duke pande-

hur se ato nuk mund të shpjegohen, por që me kalimin e kohës 

kanë dalë në pah misteret dhe urtësitë e tyre. Çdo gjë, dëshmon 

se është pjesë e një plani të përsosur e madhështor dhe se është 

krijuar nga një Qenie e plotfuqishme me dije dhe urtësi të pa-

kufishme.

Një prej mijëra shembujve është edhe ky:

Njeriu, prej mijëra vitesh i ka parë majat e gishtave të vet, 

por ai nuk ka mundur ta kuptojë se në majën e gishtave të tij, 

gjendet një vulë, ose një numër identiteti i posaçëm vetëm për 

të, ndër të gjithë njerëzit që kanë ardhur e kanë shkuar në të 

gjithë historinë. Fakti që gjurmët e gishtave janë unike tek çdo 

njeri, është zbuluar në fund të shekulli të 19. Ndërsa shkenca që 

studion këtë aspekt, është quajtur “daktiloskopi”. 

Planeti Tokë, i cili është i mbushur me mistere të pafund-

me prej të cilave dhamë vetëm disa shembuj, nuk është as sa 

një grimcë pluhuri në kozmosin gjigand. Por, sa e sa qenie dhe 

mrekulli të tjera madhështore e të panumërta ka brenda saj...

Allahu i Madhëruar urdhëron:

“Thuaj: «Kush ju ushqen nga qielli dhe Toka? 

Kush mundëson të dëgjuarit dhe të parit? 

Gjithësia është libri më i madh i Allahut, 
nga fundi në krye. 

Cilëndo shkronjë të këtij libri të lexosh, do të 
shohësh që kuptimi i saj Allah del gjithmonë. 
Mbi cilëndo grimcë të gjithësisë të meditosh, 

tek Allahu do të të çojë ajo.

Kush mund të nxjerrë të gjallën nga e vdekura dhe të vde-

kurën nga e gjalla? 

Kush i drejton gjërat?»...” (Junus, 31)

Edhe vet idhujtarët nuk e mohonin Allahun si Krijues. Në 

Kuran thuhet:

“Nëse ti i pyet ata:

«Kush i ka krijuar qiejt dhe Tokën?»

Ata, me siguri do të thonë:

«Ato i ka krijuar i Plotfuqishmi dhe i Gjithëdijshmi!»” 

(Zuhruf, 9)

E pavarësisht të gjitha këtyre, nëse njeriu pa mend dëshiron 

të mohojë, mohon!

Njësoj si mohuesit në të shkuarën që, edhe pse dëshmonin 

mrekullitë e qarta të profetëve, thoshin, “Këto s’janë gjë tjetër 

veçse magji!”, ashtu edhe mohuesit në kohën tonë do të gjejnë 

arsyetime. Mirëpo, këto arsyetime janë aq të dobëta, sa nuk 

mund ta bëjnë të heshtë kërkimin e së vërtetës në ndërgjegjen e 

tyre. Për rrjedhojë, ashtu si profesori ateist i cili studioi gjenet e 

njeriut për 25 vite me radhë, e më në fund u detyrua të pranonte 

ekzistencën e një Krijuesi, edhe shumë të tjerë nuk kanë gjetur 

zgjidhje tjetër përveçse të besojnë.

“A nuk e dinë mohuesit se qiejt dhe 
Toka kanë qenë një e tërë? Pastaj Ne 
e ndamë dhe bëmë nga uji çdo gjë të 

gjallë! Akoma nuk besojnë?!”
(Enbija, 30)

Pallavra e mohimit të Krijuesit, është një mjerim që buron 

prej mospranimit të shkakut të krijimit të njeriut, mospranimit 

të besimit në Allahun e Madhëruar, mospranimit për të qenë 

robër të Tij, mospranimit të të Dërguarit të Tij j dhe të Librit 

të Tij, Kuranit Fisnik.

Mirëpo:

Njeriut, vlerën e vërtetë ia jep të qenit rob i mirë i Allahut, 

sepse çdo mohues që nuk e gjen dot qëllimin e krijimit, shëtit 

në këtë botë si një kriminel në arrati, i shqetësuar, i stresuar dhe 

me frikën e rënies në çdo moment në fatkeqësi dhe bela.

Në kohën tonë, kur është shtuar shumë mosbesimi dhe dhë-

nia pas kësaj bote, janë shtuar shumë edhe problemet psikolo-

gjike. Për këtë arsye, për të bërë një jetë të qetë dhe pa probleme, 

është e domosdoshme të meditojmë mbi këto këshilla:

- O biri njeriut! Njihe urtësinë e ekzistencës dhe kuptoje 

atë!

- O biri njeriut! Mendo se në pronën e kujt po jeton dhe 

eja në vete!

- O biri njeriut! Jeto me një synim!

- O biri njeriut, përse është ardhja dhe ikja nga kjo botë? 

Për ku shkon kjo rrjedhë?

“Para se të lexosh ajetet e Kuranit Fisnik 
dhe hadithet e të Dërguarit të Allahut j, 

rregullo veten! Nëse nuk arrin ta ndjesh 
aromën e trëndafilave në kopshtin e 

trëndafilave, mos e kërko fajin tek kopshti, 
por në zemrën dhe hundën tënde!..”

- Mevlana -

- O biri njeriut, mendoji thellë të gjithë ajetet e shkruara e 

të pashkruara në gjithësi, në vete dhe në Kuran dhe lexoji ato 

duke medituar hollësisht!

Edhe ekzistenca e atyre që nuk meditojnë mbi të gjitha këto 

të vërteta dhe këmbëngulin në mohim, është një shkak tjetër 

për të medituar.

Kjo është bota e sprovave dhe, për këtë arsye, si manifestim i 

cilësisë hyjnore el-Mudill/Devijuesi, do të ketë njerëz me zemra 

të vulosura, ateistë dhe mohues deri në Ditën e Kiametit.

Me ekzistencën e tyre, ata tregojnë se mendja është e pa-

mjaftueshme për të medituar. As zemra nuk mjafton për t’u 

udhëzuar. Këto janë shkaqe. Pa lejen e Allahut të Madhëruar, 

nuk mund të realizohet as udhëzimi. Ky është një mister hyjnor 

që na mëson se duhet të strehohemi tek Zoti ynë i Madhëruar.

Një shkak tjetër meditimi, që i tregon njeriut qëllimin e jetës 

së tij, është vetë jeta e tij. 

Pas periudhës së dobësisë në foshnjëri dhe në fëmijëri, njeriu 

përjeton periudhën e forcës së rinisë. Më pas ai përsëri fillon të 

dobësohet dalëngadalë deri sa arrin pleqërinë e thellë.

Shpirti, i cili dëshiron të përjetshmen, e kundërshton këtë 

rrjedhë që shkon drejt përkohësisë dhe, duke bërë pyetjen; “Për 

ku ky udhëtim?”, ai arrin të meditojë vdekjen dhe përtej saj.

“Për zemrat e ndritura, edhe një 
gjethe peme mjafton për të njohur 
Allahun. Ndërsa për indiferentët, 

edhe të gjitha pemët nuk vlejnë sa 
një gjethe.”
- Shejh Sadi -

ENIGMA TEK NJERIU

Njeriu është një enigmë, që jeton midis ahsen-i takuim (krijesa 

më e përsosur) dhe esfel-i safilin (më i ulëti i të ultëve), midis devotshmërisë 

dhe gjynahut dhe midis baticave dhe zbaticave. Ndër të gjitha 

krijesat, njeriu është krijesa më e aftë në pasqyrimin e manifes-

timeve hyjnore. Në këtë aspekt, edhe gjithësia, si një pasqyrë e 

plotë, i është kushtuar soditjes dhe meditimit të njeriut.

Në fakt, i gjithë universi përbëhet prej manifestimeve të 

formulave të cilësive hyjnore. Në këtë kuptim, universi është 

si një pllakë xhami, së cilës nuk i është vendosur ende formula 

kimike, që do ta kthejë atë në një pasqyrë. Kur njeriu, i cili është 

krijuar si një formulë hyjnore/enigmë që do t’i japë asaj pllake 

xhami cilësinë e pasqyrës, e plotëson atë dhe e sheh me syrin 

e meditimit, ajo (gjithësia) shndërrohet në një pasqyrë të plotë 

për njeriun. Në këtë pasqyrë, njeriu sheh dhe njeh dobësinë dhe 

esencën e vet. Në sajë të këtij meditimi:

“Kush njeh veten, njeh Zotin e tij.”

Sepse në një hadith fisnik, thuhet:

“Allahu3 e krijoi Ademin në formën (pamjen) e vet.” (Muslim, 

Birr, 115)

3. Është e domosdoshme të dihet se Allahu është i pastër nga çdo lloj forme, 

pamje apo imagjinate. Ai nuk ngjan me askënd dhe asgjë.

“O njeri! 
Shikoje bukur veten me syrin e 

zemrës, sepse ti je esenca 
dhe bebja e syrit të universit.”

- Shejh Galib -

E vërteta që shprehet në këtë hadith fisnik, nuk ka të bëjë me 

pamjen apo formën e dukshme trupore, por me atë shpirtërore 

dhe të padukshme. Nuk ka të bëjë me trupin dhe egon, por me 

shpirtin dhe të fshehtën. 

Këtë shpreh edhe fakti që ekzistencës së njeriut i është fryrë 

një shpirt prej Allahut, që ai është bërë halife/mëkëmbës i Allahut 

në tokë dhe që melekët u urdhëruan t’i bënin sexhde atij. Allahu 

i Madhëruar urdhëron:

وَاذِْ قَالَ رَبُّكَ لِلْمَلٰئِكَةِ انِّٖي جَاعِلٌ فِي الاْ رْضِ خَلٖيفَةً

“Kur Zoti yt u tha engjëjve:

«Unë do të krijoj një mëkëmbës (që do të zbatojë ligjet e 

Zotit) në tokë!..»” (Bekare, 30)

يْتُهُ وَنَفَخْتُ فٖيهِ مِنْ رُوحٖي فَقَعُوا لَهُ سَاجِدٖينَ فَاِذَا سَوَّ

“E kur t’i jap trajtë dhe t’i fryj prej shpirtit Tim, përuluni 

atij në sexhde!” (Sad, 72)

Po ashtu, Allahu i Madhëruar ia mësoi Ademit u, “të gjitha 

emrat”. Biri i njeriut, në sajë të këtyre dijeve dhe cilësive që i 

ka falur Allahu, do të jetë dëshmitari i Zotit në tokë dhe nën 

udhëzimin e Librit të Gjithësisë, Kuranit Fisnik, do të përpiqet 

të lexojë misteret dhe urtësitë në veten e tij.

(O njeri!) Tek ti është ilaçi, por ti 
nuk e sheh, tek ti është problemi, 

por ti nuk e di. Diçka e vogël kujton 
se je, por gjithë universi në ty është 

mbështjellë.
- Aliu t -

Kjo përpjekje, do ta bëjë atë të përparojë në njohjen e Alla-

hut. Për këtë arsye, të dashurit e Allahut, si shpjegim i këtyre të 

vërtetave hyjnore kanë thënë:

“Allahu është sekreti i njeriut, ndërsa njeriu është sekreti i 

Allahut.” (Fususu’l-Hikem Terc. ve Şerhi, I, 48.)

Njeriu që arrin të kapërcejë pengesën e egos/nefsit, ësh-

të një ekspozitë bukurish dhe një vepër e vërtetë arti. Ai është 

përmbledhja e Librit të Gjithësisë, hyrja e tij dhe e fshehta e 

krijimit.

Sepse:

Megjithëse në dukje ai është i përbërë prej mishit dhe koc-

kës, në ekzistencën shpirtërore nën këtë pamje të njeriut, janë 

fshehur shumë mistere, urtësi dhe të vërteta të manifestimeve 

hyjnore. Aliu t, në një bejte kushtuar njeriut, këtë të vërtetë e 

shpreh kështu:

“Tek ty është ilaçi, por ti nuk e sheh, tek ti është problemi, por 

ti nuk e di. Diçka e vogël kujton se je, por gjithë universi është 

fshehur te ti.”

Kjo është edhe e vërteta që shpreh Shejh Galibi në bejten e 

tij të famshme:

“O njeri! Shikoje bukur veten me syrin e zemrës, sepse ti je 

esenca dhe bebja e syrit të universit.”

“Vallë, a nuk ka kaluar një periudhë 
kohore, kur njeriu nuk ka qenë qenie 

e denjë për t’u përmendur?!” 
(Insan, 1)

Për shkak se nuk arriti ta shohë të vërtetën e Ademit u, 

Iblisi u tregua smirëzi ndaj tij dhe kundërshtoi urdhrin e Alla-

hut duke mos rënë në sexhden e nderimit ndaj Ademit u. I 

nderuari Mevlana ka thënë:

“Njeriu i talentuar dhe i ditur, është i mirë, por, merr mësim 

prej Iblisit dhe mos e çmo tepër atë! Sepse edhe Iblisi kishte dije, 

por, ai arriti të shohë vetëm krijimin e prej balte të Ademit, pamjen 

e tij të jashtme dhe nuk arriti të shohë të vërtetën e tij.”

Nëse njeriu arrin ta pastrojë zemrën e tij nga papastërtitë 

trupore dhe egoiste me anë të devotshmërisë, duke përjetuar 

qetësinë shpirtërore, ai do të arrijë të përparojë edhe në hori-

zontin e meditimit dhe thellësitë e kuptimit.

Kur robi arrin këtë pjekuri (shpirtërore), tek ai fillon të lar-

gohet perdja e indiferencës ndërmjet tij dhe Allahut. Në këtë 

mënyrë, ai zbulon misterin e “vdekjes para se të vijë vdekja”. Kjo 

botë dhe dashuria e përkohshme për të, bukuria dhe dëshirat e 

kota të saj nuk kanë më vlerë në sytë e tij dhe më në fund, ato 

i dalin prej zemrës. Në këtë mënyrë, shpirti arrin ëmbëlsinë e 

papërshkrueshme të afrimit me Krijuesin e vet.

Në çdo gjë që sheh, zemra e tij i kujton Allahun dhe kështu 

forcohet lidhja dhe miqësia e tij me Allahun. Një meditim i tillë, 

bëhet çelësi më i mirë i besimit.

Për një njeri me pjekuri të tillë shpirtërore, kjo gjithësi është 

një shkollë e mrekullueshme dhe një vend provimi i vërtetë.

Njeriu nuk ekzistonte as si emër e as 
si formë. Mirëpo, Allahu e përgatiti 
këtë botë për të dhe, me qëllim që 
njeriu të ketë mirësi të shumta për 
të medituar, arti hyjnor shpërtheu 
veçanërisht në këtë planet të vogël.



GJITHËSIA, KURANI dhe NJERIU

50

SHKOLLA E UNIVERSIT

Çdo gjë, që prej grimcës më të vogël e deri tek trupi më i 

madh, tregon manifestimin e madhështisë dhe fuqisë hyjnore. 

Zija Pasha, e shpreh kështu këtë të vërtetë:

“Në çdo flet të librit të këtij universi, janë shënuar me mijëra 

mësime prej manifestimeve të dijes dhe urtësisë hyjnore. O Zot! 

Sa shkollë e mirë është ky univers për ata që zhyten në oqeanin e 

meditimit dhe për ata të cilët marrin mësim duke soditur vitrinat 

hyjnore!”

Gjithësia, është si një lloj komentimi i detajuar i mrekullisë 

së Kuranit Fisnik. Domethënë, Kurani Fisnik është një univers 

i përbërë prej fjalëve, ndërsa universi është një Kuran pa fjalë.

Një poet tjetër, e shpreh kështu këtë të vërtetë:

“Gjithësia është libri më i madh i Allahut, nga fundi në krye. 

Cilëndo shkronjë të këtij libri të lexosh, do të shohësh që kup-

timi i saj Allah del gjithmonë.

Mbi cilëndo grimcë të gjithësisë të meditosh, tek Allahu do 

të të çojë ajo.”

Siç shprehet edhe Shejh Sadi:

“Për zemrat e ndritura, edhe një gjethe peme mjafton për të 

Çdo krijim bëhet me caktimin e 
Allahut... “...asnjë gjethe nuk bie, pa 
dijeninë e Tij dhe nuk ekziston asnjë 

kokërr në errësirën e tokës, as e njomë, 
as e thatë, që të mos jetë shënuar në 

Librin e qartë (Leuhi Mahfudh).”

(En’am, 59)

njohur Allahun. Ndërsa për indiferentët, edhe të gjitha pemët nuk 

vlejnë sa një gjethe.”

Për të zotët e mendjes, universi në të cilin jetojmë, është 

një madhështi hyjnore dhe një bukuri e mrekullueshme mbi të 

cilin duhet medituar. Ndërsa për njerëzit pa mend, nuk është 

gjë tjetër përveçse ushqim dhe epsh.

Ndërsa i nderuari Mevlana, gjendjen e mjerë të atyre që janë 

të verbër e indiferentë ndaj manifestimeve të madhështisë dhe 

fuqisë hyjnore në këtë botë, e tregon me këtë fabul:

“Kau shkoi në Bagdad dhe e shëtiti fund e krye qytetin ma-

dhështor me plot bukuri. Mirëpo, atij nuk i zuri syri asnjërën 

prej këtyre bukurive. Në fakt ai nuk pa asgjë tjetër përveçse 

lëvore pjepri e shalqiri.” 

Kështu është edhe gjendja e njerëzve indiferentë përballë 

manifestimeve të madhështisë hyjnore!

Toka mbi të cilën jetojmë, është një planet në sistemin diellor 

që është zgjedhur midis triliona yjeve. Me gjithë kërkimet që 

vazhdojnë të bëhen prej shumë vitesh në lidhje me kozmosin, 

ende nuk është zbuluar ndonjë planet tjetër i mbushur me jetë 

si Toka. Planetët e tjerë, janë ose shumë të nxehtë, ose shumë 

të ftohtë, ose pa oksigjen, ose të përbërë vetëm prej gazit, ose 

vetëm prej shkëmbinjve pa jetë dhe të tjerë faktorë që nuk e 

lejojnë jetën të zhvillohet.

“A nuk shihni se si Allahu jua ka bërë 
të mundur t’i shfrytëzoni të gjitha 
ato që gjenden në qiej dhe në Tokë 

dhe ju ka mbuluar me dhuntitë e Tij 
të dukshme e të padukshme?”

(Lukman, 20)

Shkencëtarët mendojnë se, që nga krijimi i universit kanë 

kaluar rreth 13 miliardë vite. Ndërsa ekzistenca e njeriut, ka 

filluar në pjesën e fundit të kësaj hapësire të madhe kohore. 

Allahu i Madhëruar, dëshiron që ne të meditojmë mbi këtë fakt. 

Për rrjedhojë, në një ajet fisnik urdhërohet:

هْرِ لَمْ يَكُنْ شَيْئًا مَذْكُورًا هَلْ اَتٰى عَلَى الْنْسَانِ حٖينٌ مِنَ الدَّ

“Vallë, a nuk ka kaluar një periudhë kohore, kur njeriu 

nuk ka qenë qenie e denjë për t’u përmendur?!” (Insan, 1)

Njeriu nuk ekzistonte as si emër e as si formë. Mirëpo, Allahu 

e përgatiti këtë botë për të dhe, me qëllim që njeriu të ketë mirësi 

të shumta për të medituar, arti hyjnor shpërtheu veçanërisht në 

këtë planet të vogël.

Një nga format e meditimit, është edhe mendimi i të kundër-

tës. Kjo gjë e kufizon zakonin të bëhet pengesë për meditimin.

MENDO NJËHERË TË KUNDËRTËN

Le të meditojmë pak. Allahu i Madhëruar, gjallesat e lloj-

llojshme që janë manifestim i cilësive të Tij, “el-Bari/Filluesi” 

dhe “el-Musauuir/Formëdhënësi”, mund t’i kishte krijuar edhe 

në një botë tjetër që nuk mund ta shohim kurrë. Fakti që Ai i ka 

Evolucionistët pretendojnë se krijesat e kanë 
zhvilluar vetveten në bazë të dëshirave dhe 

nevojave të veta brenda kushteve të ambientit 
ku jetonin. Por, cila krijesë do të zgjidhte një 
jetë të shkurtër e do të kënaqej me të? Cila 
krijesë do të pranonte me vullnetin e vet të 
bëhej furnizimi (ushqimi) i një krijese tjetër?

krijuar dhe, i ka krijuar në këtë botë, është mirësi e madhe për 

ne në aspektin e përfitimit prej tyre dhe në aspektin e zgjerimit 

të horizontit tonë të meditimit...

Gjallesat e tjera ushqehen vetëm me disa lloje ushqimesh. 

Kështu mund të na kishte krijuar edhe neve Allahu. Por, drithë-

rat e ndryshëm, shumëllojshmëria frutave, e ushqime bimore 

dhe shtazore, janë vetëm disa prej mirësive të Tij të veçanta për 

ne...

Po ashtu, edhe lulet, trëndafilat, zambakët, manushaqet dhe 

tulipanët plot ngjyra, forma dhe aroma të ndryshme që i japin 

rehati shpirtit, janë prej mirësive të Tij të veçanta...

Edhe kafshët e udhëtimit janë mirësi e Tij...

Edhe bilbilat që i emocionojnë zemrat me zërat e tyre të 

bukur, janë mirësi e Tij...

Edhe pëllumbat që i zgjojnë ndjenjat tona me “hu-hu”-të e 

tyre, janë mirësi e Tij...

Zogjtë që udhëtojnë ndërmjet kontinenteve sikur të kishin 

busulla dhe harta, janë arti i Tij...

Kafshët grabitqare dhe helmuese, gjarpërinjtë dhe akrepat, 

të cilët të kallin frikën me pamjet e tyre dhe të bëjnë të mendosh 

dënimin hyjnor, janë po ashtu arti i Tij...

Le të mblidhen të gjithë njerëzit dhe 
t’ia zgjasin jetën një njeriu që sapo 
i ka mbaruar, duke ia shtuar edhe 
një shekull! E pamundur! Është e 

pamundur t’ia shtyjnë qoftë edhe një 
sekondë përtej asaj që është caktuar!

Nëse Ai nuk do t’i kishte caktuar orbitat e Tokës dhe të Diellit 

dhe pozicionet e tyre ndaj njëri-tjetrit me një precizitet të lartë 

dhe nëse nuk do të ekzistonte pjerrësia prej 23,5 gradësh e Tokës, 

stinët nuk do të krijoheshin dhe nuk do të ndryshonin njëra pas 

tjetrës. Ky është një ekuilibër ekologjik madhështor...

Nëse Ai nuk do ta kishte vendosur shpejtësinë e rrotullimit 

të Tokës rreth boshtit të saj në atë që është aktualisht, dita dhe 

nata nuk do të vinin njëra pas tjetrës në atë mënyrë që ne kemi 

nevojë, por do të kishim ose vetëm ditë, ose vetëm natë.

Mirëpo, për shkak se ne jemi shumë të dobët t’i mendojmë 

vetë të gjitha këto mundësi, Allahu i Madhëruar na pyet dhe na 

urdhëron që të meditojmë, duke thënë:

“Thuaju (o Muhamed): «Pa mendoni, nëse Allahu jua bën 

natën të përhershme deri në Ditën e Kiametit, cili zot, përveç 

Tij, do t’jua sillte dritën? Vallë, a nuk dëgjoni?»

Thuaju (o Muhamed): «Pa mendoni, nëse Allahu jua bën 

ditën të përhershme deri në Ditën e Kiametit, cili zot, përveç 

Tij, do t’jua sillte natën, në të cilën qetësoheni? Vallë, a nuk 

shihni?»” (Kasas, 71-72)

Uji i pastër dhe i ëmbël, pa të cilin nuk do të ishim dhe as 

do të jetonim, mund të mos ekzistonte. Ashtu si ujërat e kripur 

e të hidhur që kanë mbushur oqeanet, edhe shiu që bie nga qielli 

Ka ende shumë gjëra prej artit hyjnor, të 
cilat njeriu nuk mund t’i imitojë. Ja, një 

dele apo një lopë që ha bar, pi ujë dhe jep 
qumësht!.. Le të ngrenë njerëzit një fabrikë 
dhe të përdorin të gjithë teknologjinë më 
moderne për të prodhuar qumësht nga 

bari dhe uji! E pamundur!

mund të ishte i kripur dhe i hidhur. Mirëpo, Allahu i Madhëruar 

e pastroi atë me anë të një sistemi filtrimi madhështor dhe, në 

sajë të tij u gjallëruan kopshtet dhe vreshtat. Po ashtu, me anë 

të rrjedhave nëntokësore, Allahu e pasuroi ujin me minerale të 

rëndësishme për njeriun, e ëmbëlsoi, e begatoi dhe na gostiti 

me të. Për këtë arsye, Zoti ynë i Madhëruar, duke na kërkuar 

meditim dhe falënderim, me të drejtë pyet:

PËRSE NUK FALËNDERONI?

“A e shihni ujin që pini? Vallë, ju e zbrisni atë prej reve apo 

Ne e zbresim? Nëse duam, Ne e bëjmë atë të njelmët, andaj përse 

nuk falënderoni?!” (Uakia, 68-70)

Uji është i rrjedhshëm dhe i përkohshëm, ndërsa toka është 

thithëse... Nëntoka në thellësi është e përbërë nga shtresa të cilat 

njeriu nuk mund t’i arrijë... Ndërsa më në thellësi gjendet zjarr... 

Mirëpo, uji që bie nga qielli, nuk humbet. Por, po të humbte?

Allahu i Madhëruar paralajmëron:

“Ne zbresim ujë nga qielli me masë të caktuar, pastaj e de-

pozitojmë atë në Tokë. Por, nëse dëshirojmë, Ne jemi në gjendje 

ta heqim atë tërësisht.” (Mu’minun, 18)

Zoti ynë pyet përsëri:

Nëse komanda e këtyre sistemeve do të na 
ishte dhënë neve, ne nuk do të kishim arritur 

t’i drejtonim ashtu siç duhet organet në trupin 
tonë, sepse ne harrojmë dhe kemi nevojë për 

gjumë. Mirëpo, ato duhet të punojnë edhe kur 
ne jemi në gjumë. Por, Pronari i tyre i vërtet, 
çdo njërën prej tyre e bën të funksionojnë në 

mënyrë harmonike dhe të vazhdueshme.

“Thuaj: «Mendoni: nëse ujërat tuaja ju shteren, kush (për-

veç Allahut) do t’ju sjellë ujë rrjedhës?!»” (Mulk, 30)

Allahu i Madhëruar i dha ujit edhe një cilësi tjetër, në sajë 

të së cilës është bërë e mundur që ne të udhëtojmë me anije. Po 

sikur Zoti ynë të mos e kishte vendosur këtë ligj?

Allahu i Madhëruar urdhëron:

“Është Ai që ju ka vënë në shërbim detin, që ju të hani prej 

tij mish të freskët dhe të nxirrni nga ai stolitë që mbani. Ti sheh 

se si anijet e çajnë atë, që ju të kërkoni mirësitë e Allahut dhe 

të jeni mirënjohës.” (Nahl, 14)

Nëse lëshojmë qoftë edhe një gur të vogël në det, ai menjëhe-

rë do të bjerë në fund të tij. Mirëpo, anijet me peshë prej mijëra 

tonelatash lundrojnë mbi ujë. Kjo, sepse ato anije mund të ndër-

tohen në atë mënyrë që të lundrojnë mbi ujë pa u fundosur, në 

sajë të ligjit të Allahut të Madhëruar, që i bën gjërat me densitet 

më të ulët se e ujit të shtyhen nga forca poshtë-lart.

Në fakt:

Në përgjithësi, teknologjia është frymëzuar prej artit të Alla-

hut të Madhëruar, të cilin ka arritur ta imitojë dhe ta kopjojë.

Për shembull, vëllezërit Wright, të cilët prodhuan aeroplanin 

e parë, morën si model krahët e hutit. Me gjithë përparimin 

Kafshët prej të cilave përfitojmë mishin 
dhe qumështin nuk i rebelohen njeriut dhe 
nuk tregojnë koprraci. Nga ana tjetër, një 

elefant gjigand mund të tërhiqet edhe nga 
një fëmijë. Kush është Ai që i bëri ato të 

bindura ndaj njeriut dhe ia vuri në shërbim? 
Po sikur të mos i bënte të bindura?

teknik, edhe aeroplani më i përsosur, është imitimi i përafërt i 

një zogu.

Aeroplanët prodhohen duke imituar shpendë të ndryshëm. 

Për shembull, avionët për distanca të shkurtra prodhohen duke 

imituar zogjtë e vegjël si harabelat, ndërsa aeroplanët për dis-

tanca të largëta prodhohen duke imituar fluturakët e distancave 

të largëta si lejlekët.

Le të mendojmë pak!.. Edhe pse njeriu zotëron mendje, 

zgjuarsi dhe dije të trashëguar brez pas brezi, për të arritur të 

imitojë këto krijesa, është dashur të kalojnë me mijëra vite.

Mirëpo, nga ana tjetër, një zog i sapo dalë nga veza arrin 

të fluturojë pas një kohe të shkurtër. Në Kuranin Fisnik urdhë-

rohet:

“A nuk shohin ata, se si shpendët fluturojnë pa mundim në 

hapësirat qiellore? Ato i mban vetëm Allahu. Kjo, në të vërtetë, 

është shenjë për popullin që beson.” (Nahl, 79)

Ndërsa struktura e krahëve të shumicës prej insekteve flu-

turuese, ende nuk është imituar dot nga teknologjia. Po ashtu, 

ka ende shumë gjëra prej artit hyjnor, të cilat njeriu nuk mund 

t’i imitojë. Ja, një dele apo një lopë që ha bar, pi ujë dhe jep 

qumësht!.. Le të ngrenë njerëzit një fabrikë dhe të përdorin të 

gjithë teknologjinë më moderne për të prodhuar qumësht nga 

bari dhe uji! E pamundur!

Ndërkohë që trupi i përkohshëm 
i anijes përpëlitet në vorbullën e 

vdekjes, asaj nuk do t’i bëjnë dobi 
dijet e thata që nuk i japin përgjigje 

nevojave kryesore, që nuk përjetohen 
dhe nuk kthehen në urtësi.

Ajri që thithim gjatë frymëmarrjes sonë, përmban oksigjen 

dhe azot në nivelet e përshtatshme për ne. Ajri është i mjaftue-

shëm dhe i përshtatshëm për ne kudo që jetojmë.

Por, po sikur të mos ishte kështu? Po sikur oksigjeni të pa-

kësohej dhe njerëzit të vuanin duke kërkuar ajër me oksigjen 

sa andej këndej?

Gjithashtu, edhe frutat e perimet e llojllojshme prej të cilave 

kemi shumë përfitime dhe bota e gjithë bimëve, me lulet e së 

cilës qetësohemi shpirtërisht, ekzistojnë në sajë të aftësisë së 

fotosintezës që u ka dhuruar Allahu i Madhëruar. Por, po sikur 

të mos ishte kështu? Po sikur bota të ishte një vend tepër i thatë 

vetëm me shkëmbinj e male?

Edhe jetëgjatësia e bimëve dhe kafshëve është një lloj i ve-

çantë meditimi. Përkrah bimëve një stinore, kemi edhe pemën 

e ullirit që mund të jetojë më tepër se njëmijë vjet.

Ndërkohë që fluturat mund të jetojnë rreth një javë, breshkat 

mund të jetojnë edhe më shumë se një shekull. Bleta jeton 45 

ditë derisa i përfundon funksioni që ka. Çfarë ekuilibri ekologjik 

brenda një rregulli madhështor!..

Ka prej gjallesave që zhvillohen ngadalë, por ka edhe nga ato 

që zhvillohen shpejt dhe janë ushqim për gjallesat e tjera. Edhe 

kjo është një urtësi më vete. Gjithashtu, edhe në ardhjen në këtë 

botë, tek krijesat ka një harmoni/ekuilibër në sasi.

Gjithashtu, edhe frutat e perimet e llojllojshme prej 
të cilave kemi shumë përfitime dhe bota e gjithë 

bimëve, me lulet e së cilës qetësohemi shpirtërisht, 
ekzistojnë në sajë të aftësisë së fotosintezës që u ka 
dhuruar Allahu i Madhëruar. Por, po sikur të mos 

ishte kështu? Po sikur bota do të ishte një vend 
tepër i thatë vetëm me shkëmbinj e male?

Le të marrim një lloj kafshe! Nëse prej një lloj gjallese do 

të dërgoheshin në këtë botë të gjitha përnjëherësh, ato që kanë 

ardhur dhe ato që do të vijnë deri në fund të botës, Toka jo vetëm 

që nuk do të mjaftonte vetëm për atë lloj kafshe, por as ushqimi 

nuk do të mjaftonte për to. Mirëpo, Allahu i Madhëruar në sajë 

të misterit të kohës, i shpërndan ato në një formë më të gjerë se 

sa është hapësira duke i krijuar me ligjin e një zinxhiri. I njëjti 

ligj vlen për të gjitha gjallesat. Për rrjedhojë, në sajë të misterit 

të kohës dhe hapësirës, bota bëhet skena e trilion fish më tepër 

krijesash se kapaciteti normal që ka.

Në këtë mënyrë, edhe ardhja e krijesave në botën tonë, 

ndodh në bazë të një ekuilibri kufizues. Për shembull, dihet se 

një pemë rrapi çdo vit prodhon me miliona fara, të cilat në sajë 

strukturës së tyre më të lehtë se një pupël dhe në formë parashute, 

ato shtyhen nga erërat deri në vende shumë të largëta.

Nëse çdo farë që del vetëm prej një rrapi do të kishte mu-

ndësinë të bëhej një rrap i ri, nuk do të kalonte shumë kohë 

kur çdo vend i tokës i përshtatshëm për bimët, do të pushtohej 

plotësisht nga pemët e rrapit. Pra, gjithë kjo tokë do të ishte e 

ngushtë edhe vetëm për një lloj peme. Të njëjtin shembull mund 

t’ia përshtatim edhe krijesave të tjera. E gjithë kjo, tregon ekzis-

tencën e një harmonie dhe ekuilibri që nuk mund të perceptohet 

lehtë me mendje.

Ajri që thithim gjatë frymëmarrjes sonë, 
përmban oksigjen dhe azot në nivelet e 

përshtatshme për ne. Ajri është i mjaftueshëm 
dhe i përshtatshëm për ne kudo që jetojmë. Por, 
po sikur të mos ishte kështu? Po sikur oksigjeni 

të pakësohej dhe njerëzit të vuanin duke 
kërkuar ajër me oksigjen sa andej këndej?

Edhe kafshët që shtohen me shpejtësi, nuk arrijnë ta push-

tojnë botën, sepse shumë krijesa të tjera në natyrë ushqehen me 

to, duke siguruar kështu ekuilibrin e përsosur.

Por, kush e siguron këtë? 

Në dukje, nuk shihet ndonjë administrues i pyjeve, i de-

teve, apo i maleve. Mirëpo, çdonjëri prej tyre vepron brenda 

një harmonie të plotë me urdhrin e Allahut të Madhëruar. Të 

gjitha tregojnë bindje dhe nënshtrim. Flutura, nuk thotë kurrë, 

“përse jeta ime zgjat një javë, ndërsa ajo e breshkës një shekull?”. 

Të gjithë janë të kënaqur.

Kafshët prej të cilave përfitojmë mishin dhe qumështin, nuk 

i rebelohen njeriut dhe nuk tregojnë koprraci. Nga ana tjetër, 

një elefant gjigand mund të tërhiqet edhe nga një fëmijë. Kush 

është Ai që i bëri ato të bindura ndaj njeriut dhe ia vuri ato në 

shërbim? 

Po sikur të mos i bënte të bindura?

Mbrojtësit e krijimit rastësor dhe evolucionistët, pretendojnë 

në mënyrë të palogjikshme, se krijesat e kanë zhvilluar vetveten 

në bazë të dëshirave dhe nevojave të veta, brenda kushteve të 

ambientit ku jetonin. 

Por, cila krijesë do të zgjidhte një jetë të shkurtër e do të 

kënaqej me të? 

Në këtë botë, çdo grimcë flet me 
zemrat që janë afër me Allahun. 

Të gjitha krijesat shprehen 
me gjuhën e gjendjes së tyre.

Cila krijesë do të pranonte me vullnetin e vet të bëhej fur-

nizimi (ushqimi) i një krijese tjetër?

Le të mblidhen të gjithë njerëzit dhe t’ia zgjasin jetën një 

njeriu që sapo i ka mbaruar, duke ia shtuar edhe një shekull! E 

pamundur! Është e pamundur t’ia shtyjnë qoftë edhe një sekondë 

përtej asaj që është caktuar!

Sepse çdo krijim bëhet me caktimin e Allahut... 

“...Asnjë gjethe nuk bie, pa dijeninë e Tij dhe nuk ekziston 

asnjë kokërr në errësirën e tokës, as e njomë, as e thatë, që të 

mos jetë shënuar në Librin e qartë (Leuhi Mahfudh).” (En’am, 59)

Allahu i Madhëruar na kujton:

“A nuk shihni se si Allahu jua ka bërë të mundur t’i shfry-

tëzoni të gjitha ato që gjenden në qiej dhe në Tokë dhe ju ka 

mbuluar me dhuntitë e Tij të dukshme e të padukshme? E megji-

thatë, disa njerëz polemizojnë për Allahun pa kurrfarë dijenie, 

pa kurrfarë rrëfyesi dhe pa libër ndriçues.” (Lukman, 20)

MEDITIMET E BORËS

Në stinën e dimrit bie borë. Përveç njëmijenjë urtësive që 

bart, ajo e zbukuron tokën me pamjen e saj të bardhë, si dhomën 

e një nuseje. Në stinën e dimrit, kur netët zgjaten dhe errësirat 

Në gjithësi nuk ekziston asnjë 
grimcë që nuk e njeh Krijuesin e 

vet. Të gjitha krijesat bartin vulën e 
Krijuesit të Madhëruar që i krijoi ato 
prej asgjësë. Madje edhe gjurmët e 

gishtave...



GJITHËSIA, KURANI dhe NJERIU

62

shtohen, ajo i rehaton soditësit me ngjyrën e saj të bardhë. Po 

sikur bora që bie prej qiellit të ishte në ngjyrën e tmerrshme të 

gjakut, ose në ngjyrën e zezë që të kujton zinë dhe papastër-

tinë, kushedi sa e vështirë do të ishte për ne! Njerëzimi do të 

çmendej!

Poshtë asaj bore të akullt, në gjirin e tokës ruhen me mijëra 

gjallesa pa ngrirë dhe pa ngordhur. Kur vjen pranvera dhe shkrin 

bora, mbi tokë nuk dalin kufomat e insekteve, por lloj-lloj kri-

jesash. Allahu i Madhëruar, tregon me argumente se arti i Tij i 

veçantë nuk është i kufizuar me kushte. Për shembull, në stinën 

e dimrit ku shumica e bimëve nuk mund të mbijetojnë, Allahu 

ka krijuar luleborën që çel nën borë.

Lulebora... mirësi mbi mirësi...

“Ai është i Plotfuqishëm për çdo gjë!”

Po të ishin lulet e tjera, do të thaheshin, do të ngrinin, e do 

të kalbeshin. Mirëpo, luleborat janë manifestimi i artit hyjnor 

në kushtet më të vështira. Edhe kaktuset që janë si depo uji në 

shkretëtirë, janë arti i Tij... Arte të veçanta në çdo stinë, e çdo 

kusht...

Allahu i Madhëruar, me fuqinë dhe artin e tij të pakufishëm, 

hap para nesh dritare për lloj-lloj meditimesh... Ndonjëherë, prej 

një muri apo prej një guri bën të mbijë një pemë fiku dhe duke 

“Përgjigja më e bukur që mund t’i 
japësh injorantit që nuk bindet me 
Kuran dhe hadith, është të mos i 

përgjigjesh fare.”
- Shejh Sadi -

e gostitur njeriun prej frutave të tij, Ai i jep atij edhe një mësim 

jete, që ai të mos dëshpërohet. Nisur nga kjo, mund të themi se 

njeriu duhet të përpiqet gjithmonë duke përdorur shkaqet. Kur 

ai i mbështetet plotësisht Allahut, ndihma hyjnore i shfaqet atij 

edhe në kushtet më të pamundura!..

Ka lule të tilla, që rriten vetëm në lartësi të mëdha... Ka 

fruta të tilla, që bëhen vetëm në klimë të veçantë... Fruta të ve-

çanta për vende të ndryshme dhe mirësi që plotësojnë nevojat 

e njeriut...

Çdonjëra prej tyre është një mister më vete...

Le të meditojmë mbi një pemë frutore që prej një fare të vogël 

kthehet në filiz, nga filizi në fidan dhe nga fidani në një pemë:

Ajo ka një program që e përsërit çdo stinë. Ka një kalendar 

të vetin. Duket sikur brenda asaj peme prej së cilës nuk shohim 

gjë tjetër përveç drurit, ndodhet ndonjë kompjuter. Ndodhet 

një dhomë kontrolli dhe prej aty vijnë të gjitha urdhrat, të cilat 

zbatohen pa asnjë ndërprerje:

Kur vjen koha, pema në fillim çel lule, të cilat me ngjyrat, 

format dhe aromat e tyre janë myzhde për njerëzit në stinën e 

pranverës. Po ashtu, ato tërheqin edhe insektet dhe zogjtë që do 

të bartin farat e tyre.

Pas luleve, nëpër degët e pemës dalin gjethet. Po ashtu, edhe 

Një zemër që zotëron besimin e 
vërtetë dhe mëshirën, që është fruti 
i parë i besimit, nuk mund të vrasë 
as një milingonë dhe nuk mund të 

këpusë asnjë lule pa arsye.

gjethet të cilat shfaqin tone të ndryshme të ngjyrës së gjelbër, na 

falin qetësi dhe rehati shpirtërore, duke na bërë të sodisim një pa-

mje tepër të veçantë. Gjethet janë si panele diellore për arritjen e 

fotosintezës. Në të njëjtën kohë, ato janë edhe ushqim për shumë 

krijesa përreth pemës, por edhe hije në klimat e nxehta...

Më në fund, prej sythave që mbesin pas luleve, fillojnë të 

shfaqen fruta, të cilat megjithëse ushqehen prej së njëjtës tokë 

dhe ujë, ato kanë ngjyra, shije dhe cilësi të ndryshme.

Çdo pemë e thith ujin prej tokës sikur të ketë pompë në 

rrënjët e saj dhe e shpie atë deri në gjethen më të largët të saj. 

Madje, duke mos krijuar asnjë rrjedhje të ujit. 

Të gjitha frutat janë të pajisura me lëkura apo lëvore të ndry-

shme. Një lloj fruti ka lëkurë shumë të hollë, një tjetër shumë të 

trashë si mushama, ndërsa një tjetër të fortë si copë druri... Kjo 

është pasuria e artit të bukur hyjnor... Këto lëkura apo lëvore 

janë pothuajse si një termos i cili ruan ushqimin që ndodhet 

brenda.

Në përgjithësi, frutat nuk mund të rezistojnë shumë pasi u 

është hequr lëkura. Ato fillojnë të thartohen, të prishen, të tha-

hen, ose të nxihen. Në këtë gjendje, ato mund të ruhen pak më 

shumë në frigoriferë ose me anë të substancave kimike.

Mirëpo, shumë prej frutave mund të rezistojnë edhe me muaj 

A nuk e ke parë ti se si Zoti yt e ka 
zgjatur hijen?! Sikur të kishte dashur, 

do ta bënte të pandryshueshme? 
Pastaj Ne e kemi bërë Diellin 

udhëzues të saj.”
(Furkan, 45)

të tërë brenda lëvores së tyre që është si termos. Ja pra, këto janë 

mistere që thellohen edhe më shumë kur meditohet mbi to.

Shumë prej frutave përmbajnë farën e llojit brenda vetes. 

Në këtë mënyrë, pema, e cila nuk ka mundësi të ecë, e të lëvizë, 

arrin të sigurojë vazhdimësinë e llojit të vet duke gostitur krijesat 

me frutat e saj.

Kush është Ai që e ka shkruar këtë program të përsosur në 

mënyrë të veçantë për çdo lloj dhe ka vendosur brenda tyre farën?

Le të vazhdojmë të meditojmë mbi mirësitë e panumërta 

hyjnore:

A e kemi menduar ndonjëherë se çfarë mirësie është hija?

Allahu i Madhëruar urdhëron:

ۚ وَلَوْ شَاءَ لَجَعَلَهُ سَاكِنًاۚ لَّ اَلَمْ تَرَ الِىٰ رَبِّكَ كَيْفَ مَدَّ الظِّ
مْسَ عَلَيْهِ دَلٖيلً ثُمَّ جَعَلْنَا الشَّ

A nuk e ke parë ti se si Zoti yt e ka zgjatur hijen?! Sikur 

të kishte dashur, do ta bënte të pandryshueshme? Pastaj Ne e 

kemi bërë Diellin udhëzues të saj.” (Furkan, 45)

Sikur Allahu i Madhëruar të mos e kishte caktuar ligjin ek-

zistues të rrotullimit të Tokës rreth Diellit, ose ta kishte krijuar 

Po të thoshin, “më jep syrin, merre 
gjithë botën!”, kush do ta pranonte 

një gjë të tillë? Po të thoshin, “më jep 
veshin, bëhu shurdh dhe merr gjithë 
botën!”, kush mund të hiqte dorë nga 

mirësia e dëgjimit?

sistemin tonë diellor me më shumë se një yll në qendër të këtij 

sistemi, siç edhe janë zbuluar të tillë në pjesë të ndryshme të 

universit, ose të mos kishte krijuar mundësi që do të formonin 

hije në tokë, siç janë pemët apo gjëra të ngjashme, duke e lënë 

tokën si një shkretëtirë, ne do të vuanim për pak hije.

Brenda oqeanit të këtyre mundësive të panumërta, njeriu 

duhet të mendojë edhe për trupin e vet:

MIRËSIA E SYRIT

Syri është një copë dhjami përafërsisht pesë gram. Ky organ 

i mrekullueshëm i trupit tonë, fotografon në mënyrë të vazh-

dueshme dhe imazhet e tij ruhen në memorien që gjendet në 

trurin tonë. Herë pas here, njeriu i hap ato imazhe dhe i sjell 

para syve për t’i kujtuar.

Po të thoshin, “më jep syrin, merre gjithë botën!”, kush do ta 

pranonte një gjë të tillë? 

Po të thoshin, “më jep veshin, bëhu shurdh dhe merr gjithë 

botën!”, kush mund të hiqte dorë nga mirësia e dëgjimit?

Ne gëzohemi me këto mirësi, por jemi të detyruar që të 

meditojmë edhe çmimin e tyre... Sepse të gjitha këto mirësi e 

kanë një çmim. Dhe ky çmim, është falënderimi. Pra, këto mirësi 

duhet t’i përdorim jo në kundërshtim të vullnetit të Krijuesit, por 

për të fituar kënaqësinë e Tij. Në një ajet fisnik urdhërohet:

“O njeri, ç’të mashtroi ty që nuk i 
besove Zotit tënd bujar, i Cili të krijoi 
ty, të dha përmasa të rregullta dhe të 
harmonizoi. E, që të ka mbrujtur në 

çfarëdo forme që ka dashur?!”
(Infitar, 6-8)



67

Shkolla e Universit

“Allahu ju ka nxjerrë nga barku i nënave tuaja, e ju nuk 

dinit asgjë dhe ju dha të dëgjuarit, të parët dhe zemrat, që të 

jeni falënderues.” (Nahl, 78)

Për atë që nuk falënderon, pra, për atë që nuk e përdor sipas 

qëllimit të saj mirësinë që i është dhënë, që e përdorin syrin dhe 

veshin në punë të këqija, do të ketë një llogari shumë të rëndë 

në lidhje me atë mirësi. Dhe, llogaria që nuk arrihet të jepet 

për këto mirësi, do të jetë një shkatërrim për të zotët e saj. Në 

Kuranin Fisnik urdhërohet:

“Mos vallë keni menduar se Ne ju kemi krijuar kot dhe se 

nuk do të ktheheshit te Ne (për t’ju gjykuar)?!” (Mu’minun, 115)

“Vallë, a mendon njeriu se do të mbetet pa përgjegjshmë-

ri?” (Kijame, 36)

“Ne nuk i kemi krijuar qiejt, Tokën dhe çfarë gjendet midis 

tyre, për t’u zbavitur!” (Duhan, 38)

“O njeri, ç’të mashtroi ty që nuk i besove Zotit tënd bujar, i 

Cili të krijoi ty, të dha përmasa të rregullta dhe të harmonizoi. 

E, që të ka mbrujtur në çfarëdo forme që ka dashur?!” (Infitar, 

6-8)

Nisur nga kjo, nëse një njeri që vjen në këtë botë i verbër, ose 

i shurdhër, shpëton nga rënia në gjynah për shkak të kësaj të mete 

dhe nuk rebelohet për shkak të saj, kjo gjendje e cila në dukje 

“Allahu ju ka nxjerrë nga barku i 
nënave tuaja, e ju nuk dinit asgjë 

dhe ju dha të dëgjuarit, të parët dhe 
zemrat, që të jeni falënderues.”

(Nahl, 78)

është shkak hidhërimi, në të vërtetë, do ta çojë atë drejt lumturisë. 

Njerëz të tillë, do të gëzohen pamasë në botën tjetër:

Ata do të thonë: “Mirë që kam qenë i verbër, i shurdhër, e nuk 

jam përlyer me gjynahe! Elhamdulilah!”

Një prej manifestimeve hyjnore të mëshirës në krijim, është 

edhe ky fakt:

Allahu i Madhëruar, personave të cilëve nuk u ka dhënë 

shqisën e shikimit, u jep atyre një fuqi të veçantë tek shqisat 

e tjera. Veshi i një të verbri, ndjenja e prekjes, ose memoria e 

tij, është më e zhvilluar dhe më e fortë se tek njerëzit që e kanë 

shqisën e shikimit. Kjo është fuqia dhe bujaria e pafundme e 

Zotit tonë...

Kështu është edhe varfëria me pasurinë. Nëse një i varfër 

nuk ankohet prej gjendjes së tij dhe është i kënaqur me caktimin 

e Allahut, kjo mbase do të jetë shkak që ai të fitojë pasurinë e 

përjetshme në botën tjetër. Por, nëse ai i varfër bëhet i pasur 

në këtë botë, ka mundësi që pasuria t’ia rrisë egon, e cila do të 

lindë tek ai iluzionin e fuqisë/pushtetit dhe duke e shtyrë atë në 

indiferencë, rehati dhe kënaqësi të shfrenuar, do të bëhet shkak 

i shkatërrimit të lumturisë së përjetshme në botën tjetër. Për-

fundimi i Karunit dhe Bel’am bin Bauras, me të cilët njihemi 

në Kuranin Fisnik, janë shembulli më i qartë i kësaj të vërtete. 

Sigurisht që edhe e kundërta e kësaj është e mundur.

“Mos vallë keni menduar se Ne ju 
kemi krijuar kot dhe se nuk do të 

ktheheshit te Ne (për t’ju gjykuar)?!”
(Mu’minun, 115)]

Shkurtimisht, besimtari duhet të jetë i kënaqur me caktimin 

hyjnor, duke e konsideruar atë si një mundësi për fitimin e botës 

së përjetshme. Për këtë arsye, ai duhet të përpiqet të jetojë me 

durim, mirënjohje dhe dorëzim tek Zoti.

Në një ajet të Kuranit Fisnik urdhërohet:

“...Ju mund ta urreni një gjë, ndërkohë që ajo është e mirë 

për ju, e mund ta doni një gjë, ndërkohë që ajo është e dëmshme 

për ju. Allahu di, kurse ju nuk dini!” (Bekare, 216)

Ndërsa në një hadith fisnik thuhet:

“Gjendja e besimtarit është me të vërtetë për t’u admiruar, 

sepse çdo gjendje e tij është një mirësi për të. Një cilësi e tillë gje-

ndet vetëm tek besimtari: 

- Nëse ai gëzohet, falënderon. Dhe kjo, është një mirësi për të. 

- Nëse e godet një fatkeqësi, ai duron. Dhe kjo, po ashtu është 

një mirësi për të.” (Muslim, Zuhd, 64.)

Kjo, është gjendja dhe treguesi i një zemre që është e plotë-

suar dhe ka arritur njohjen e Allahut. Një zemër e paedukuar, e 

ka të pamundur ta kuptojë këtë.

Po sikur Allahu i Madhëruar të na krijonte si një prej krije-

save të tjera, e jo si njeri?

“Vallë, a mendon njeriu se do të mbetet 
pa përgjegjshmëri?” (Kijame, 36)

“Ne nuk i kemi krijuar qiejt, Tokën 
dhe çfarë gjendet midis tyre, për t’u 

zbavitur!” (Duhan, 38)

GOSTITJA E TIJ

Kush mediton mbi këto, kupton se sa mundësi të pasura 

meditimi madhështor ka falur Allahu i Madhëruar. 

Kur njeriu mediton edhe për shkakun e këtyre mundësive të 

mëdha, ai duhet të falënderojë edhe njëherë. Kjo, sepse krijimi 

i njëmijenjë mundësive dhe hallkave të njëpasnjëshme nxjerr 

në pah mirësinë e meditimit, i cili është çelësi i besimit dhe 

adhurimit që do ta shpëtojnë njeriun, është një prej ndihmave 

më të mëdha të Allahut ndaj robërve të Tij.

Në sajë të vullnetit dhe krijimtarisë së Allahut të Madhëruar, 

njeriut i është vënë në shërbim e gjithë kjo botë, pavarësisht pa-

mundësive dhe rreziqeve që ai ka përreth.

Në një ajet fisnik urdhërohet:

“Ai ka vënë në shërbimin tuaj çka gjendet në qiej dhe në 

Tokë, të gjitha janë prej Tij. Me të vërtetë, në këto ka shenja 

për njerëzit që mendojnë.” (Xhathije, 13)

Përballë këtij krijimi, robi duhet të shtojë edhe meditimin, 

por duhet të jetë gjithmonë edhe në gjendje falënderimi ndaj 

Allahut për gjithë këto mirësi... Të gjitha këto, na tregojnë faktin 

se vënia e botës në shërbim të njeriut, është për shkak se ajo është 

krijuar si vend-sprove dhe mundësi meditimi për njeriun.

Qendra e Tokës është një oqean zjarri, ndërsa 
Dielli në qiellin tonë, është një tjetër oqean zjarri 

edhe më gjigand... Mirëpo, Allahu i Madhëruar na 
dhuron një jetë me freski midis këtyre dy zjarreve. 

Nëse njeriu e rafinon shpirtin e tij midis zjarrit 
të egos dhe shejtanit dhe përparon në njohjen e 
Allahut, ai do të shpëtojë prej së keqes së tyre.

Allahu i Madhëruar na fton gjithmonë të meditojmë:

“Vallë, a nuk i shohin devetë, se si janë krijuar?!

Qiellin, se si është ngritur?!

Malet, se si janë vënë të patundur?!

Tokën, se si është shtrirë?!” (Gashije, 17-20)

Krijimi i devesë, është në përputhje me cilësitë e shkretëti-

rës ku ajo jeton. Allahu i Madhëruar ka krijuar gjallesa edhe në 

pole, edhe në fund të oqeaneve, edhe në majat e maleve, edhe 

në shkretëtira dhe, tek secila prej tyre ka shfaqur mjeshtërinë e 

Tij në forma të veçanta.

Ajri që thithim në Tokë, nuk gjendet në çdo vend të hapësi-

rës. Në atmosferën që rrethon Tokën dhe nuk humbet, gjendet 

oksigjen në masën e nevojshme për ne, e cila është përafërsisht 

21%. Oksigjeni është një gaz i djegshëm dhe, nëse oksigjeni do 

të ishte pak më tepër i ndjeshëm në ndërveprimin me elementet 

e tjerë djegës, si karboni, atëherë në botë do të shkaktoheshin 

vazhdimisht zjarre sapo të ngriheshin pak temperaturat.

Nga ana tjetër, nëse niveli i oksigjenit do të ulej pak më tepër, 

damarët tanë do të fryheshin. Por nëse niveli i tij do të shtohej 

pak më shumë, atëherë damarët do të tkurreshin menjëherë. 

Dhe ky është një tjetër shkak për të marrë mësim!

Ne jetojmë mbi tokë në mënyrë të qetë dhe pa e vënë re. 

Mirëpo, poshtë kësaj toke ndodhet një oqean gjigand zjarri.

Gjithësia, është si një lloj komentimi 
i detajuar i mrekullisë së Kuranit 
Fisnik. Domethënë, Kurani Fisnik 
është një univers i përbërë prej 
alëve, ndërsa universi është një 

Kuran pa alë.

Ky oqean magme e shfaq veten herë pas here gjatë tërmete-

ve të fuqishme dhe vullkaneve. Mirëpo, në sajë të vendosjes së 

maleve si gozhda/kunja në koren e tokës, ne arrijmë të jetojmë 

mbi këtë oqean zjarri pa u tronditur e lëkundur.

Por le të meditojmë njëherë edhe mbi Diellin, që është bu-

rimi i jetës dhe prej të nxehtit dhe dritës së të cilit përfitojmë 

çdo moment.

OQEANI I ZJARRIT NË QIELLIN TONË

Distanca midis Tokës dhe Diellit, është 150 milion kilo-

metra. Kjo distancë, me shpejtësinë e dritës mund përshkruhet 

vetëm në tetë minuta. Nisur nga kjo, mund të llogaritim edhe 

galaktikat, yjet dhe planetët e tjerë!

Është llogaritur se mosha e Diellit tonë është përafërsisht 5 

miliardë vite. Nxehtësinë e vet, ai e merr prej oxhakut nuklear në 

qendër dhe vazhdon të digjet. Për të arritur të kuptojmë madhë-

sinë e Diellit, mund të themi se, brenda tij, mund të vendosen 

1 milion e 300 mijë planetë si Toka. Nxehtësia në sipërfaqe të 

tij, arrin 6 mijë centigradë, ndërsa nxehtësia në brendësi të tij, 

arrin 20 milionë centigradë. 

Nisur nga kjo, mund të themi se, qendra e Tokës është një 

oqean zjarri, ndërsa Dielli në qiellin tonë, është një tjetër oqean 

zjarri edhe më gjigand... Mirëpo, Allahu i Madhëruar na dhuron 

një jetë me freski midis këtyre dy zjarreve. 

Faktin që universi është në zgjerim të 
vazhdueshëm, njerëzimi e mësoi vetëm 

shekullin që kaluam. Mirëpo, 14 shekuj më 
parë, është urdhëruar:

“Ne e kemi ndërtuar qiellin me fuqinë Tonë 
dhe Ne e zgjerojmë atë.” (Dharijat, 47)



73

Shkolla e Universit

Nëse njeriu e rafinon shpirtin e tij midis zjarrit të egos dhe 
shejtanit dhe përparon në njohjen e Allahut, ai do të shpëtojë 
prej së keqes së tyre.

Në sajë të fotosintezës që bën të mundur Dielli, ne furni-
zohemi me lule dhe fruta. Në çdo sekondë, Dielli shndërron 
564 milion tonë hidrogjen në 560 milion tonë helium. Pjesa e 
mbetur prej 4 milion tonë e materialit të gazit, shpërndahet si 
energji dhe dritë.

Nëse i bëjmë llogaritë sipas masës që humbet, del se:

Dielli humbet 4 milion tonë material gazi në sekondë dhe 
240 milion tonë në minutë. Mirëpo, materiali që ka humbur 
dielli deri më sot, është vetëm 1 e 5 mijta. 

Drita e Diellit nuk arrin të ndriçojë të gjithë sistemin. Mi-
rëpo, drita e tij vjen deri në atmosferën tonë sikur të jetë brenda 
një kablloje të izoluar mirë dhe pa rrjedhur aspak. Sapo prek 
atmosferën tonë, paketa hapet sikur shtypet çelësi i llambës dhe 
drita e tij fillon të përhapet, duke na shfaqur një botë plot ngjyra. 
Dhe kur rrezet që vijnë nga Dielli prekin tokën, ai na jep ngroh-
tësinë e tij, duke siguruar nxehtësinë e nevojshme për të gjitha 
krijesat. Secila prej krijesave është e varur prej këtij ekuilibri.

Kur ai prek gjethen, siguron rritjen dhe zhvillimin e saj. 
Ndërsa kur prek detin, ai avullon sasinë e nevojshme të ujit për 
të siguruar ciklin e shiut... 

Dielli udhëton me një shpejtësi shumë të madhe prej 720 
mijë km në orë. Por për ku? Nuk dihet! 

Dielli udhëton me një shpejtësi shumë të madhe 
prej 720 mijë km në orë. Por për ku? Nuk dihet! 
Ndërkohë, Dielli ynë llogaritet të jetë vetëm një 
prej 200 miliardë diejve të tjerë që gjenden në 

galaktikën tonë (Rruga e Qumështit). Me miliarda 
shfaqje madhështore hyjnore si Dielli! Fuqia dhe 

mrekullia e pashoqe e krijimit!

Ndërkohë, Dielli ynë llogaritet të jetë vetëm një prej 200 
miliardë diejve të tjerë që gjenden në galaktikën tonë (Rruga e 
Qumështit). Me miliarda shfaqje madhështore hyjnore si Dielli! 
Fuqia dhe mrekullia e pashoqe e krijimit! Mirëpo, një informa-
cion që sot nuk është arritur të zbulohet, Allahu i Madhëruar 
na e jep si shembull në Kuranin Fisnik:

“Jo! Betohem në vendin e yjeve! E, ky është betim i madh, 
veç sikur ta dinit!” (Uakia, 75-76)

Artin madhështor të Allahut të Madhëruar, ne mund ta 
kuptojmë vetëm brenda një kuadri të thjeshtë e të ngushtë të 
botëkuptimit tonë.

Ne themi se në det jetojnë peshqit. Por ligji hyjnor, në det 
ka vendosur perde të padukshme. Peshqit që jetojnë në shtresat 
e sipërme të detit, nuk mund të zbresin në shtresat e poshtme të 
tij. Edhe ata që jetojnë në shtresat e mesme, nuk mund të zbresin 
në shtresat më të ulëta. Po ashtu, edhe gjallesat që jetojnë në fund 
të detit, nuk mund të dalin në shtresat e sipërme. Secila prej tyre 
vazhdon jetën e vet në shtresat e padukshme në ujë.

Edhe në fund të detit, aty ku nuk arrin drita e diellit, jetojnë 
gjallesa dhe peshq të ndryshëm, të cilat Allahu i ka pajisur me 
lloje të veçanta sysh apo shqisash.

Për shembull, tek lakuriqët e natës dhe shumë krijesa të 
tjera, gjendet një sistem radari, të cilin njerëzit e kanë zbuluar 
shumë vonë. Çdo krijesë ka një mënyrë të veçantë jetese, duke 
filluar që prej lindjes, rritjes, jetëgjatësisë, etj.

Kau shkoi në Bagdad dhe e shëtiti fund e 
krye qytetin madhështor me plot bukuri. 
Mirëpo, atij nuk i zuri syri asnjërën prej 

këtyre bukurive. Në fakt ai nuk pa asgjë tjetër 
përveçse lëvore pjepri e shalqiri. Kështu është 

edhe gjendja njerëzve indiferentë përballë 
manifestimeve të madhështisë hyjnore!

Për shembull, shtatzënia e kangurit dhe mënyra e ushqyer-

jes së të vegjëlve të saj, ka karakteristika shumë të veçanta. Të 

vegjlit që lindin pas një shtatzënie të shkurtër prej 30-40 ditësh, 

hyjnë në xhepin e nënës dhe aty ushqehen me qumështin e saj 

edhe për nëntë muaj të tjerë. Ky qumësht merr karakteristika 

të ndryshme në bazë të nevojës së të voglit. Në fillim ai është i 

pastër si ujë, ndërsa në muajt në vijim, ai bëhet i trashë dhe me 

yndyrë. Ndërkohë që një këlysh rritet, nëna mund të sjell në 

jetë edhe një këlysh tjetër. Për këtë arsye, në trupin e kangurit 

fillon të prodhohet qumësht edhe në bazë të nevojave të të sa-

polindurit, edhe në bazë të nevojave të atij që është më i rritur, 

duke ia ofruar atyre si në dy çezma të ndryshme. Por, nëse lind 

edhe një i tretë, këtë herë fillon të rrjedhë qumësht nga tre gjinj 

në tre cilësi të ndryshme.

Çfarë mrekullie! Çfarë fuqie madhështore!

Të gjitha janë manifestimet e madhështisë së Allahut!..

Sytë e krijesave po ashtu, janë të shumëllojshme... Disa gjar-

përinj kanë sy të tillë, të cilët janë të imituar edhe nga kamerat 

termale. Ata e shohin prenë e tyre në errësirë në sajë të nxehtësisë 

së trupit.

Shumë specie insektesh, kanë një lloj syri ku me qindra e 

me mijëra sy si hoje, bëhen një sy i vetëm. Çdo gjë pohon mje-

shtërinë e Tij:

“Një rob (indiferent ndaj të vërtetave hyjnore), duhet 
të ketë frikë se mos Allahu e ringjall të verbër në 

Ditën e Kiametit, edhe pse ai ka parë me sytë e tij 
në këtë botë! Atij që kupton urtësitë, i mjafton edhe 

një alë me kuptim. Por, ata që janë të shurdhër 
shpirtërisht, nuk mund ta dëgjojnë të vërtetën!..”

- Osmani t -



GJITHËSIA, KURANI dhe NJERIU

76

هِ الَّذٖي اَتْقَنَ كُلَّ شَيْءٍۜ јصُنْعَ الل

“...E tillë është fuqia e Allahut, i Cili ka përsosur çdo gjë...” 

(Neml, 88)

Siç shprehet edhe Zija Pasha:

سُبْحَانَ مَنْ تَحَيَّرَ فٖي صُنْعِهِ الْعُقُولُ
سُبْحَانَ مَنْ بِقُدْرَتِهٖ يَعْجِزُ الْفُحُولُ

“E madhëroj Allahun e Lartëmadhëruar, përballë artit të të 

Cilit mahniten mendjen dhe me fuqinë e të Cilit mbeten pa fjalë 

edhe dijetarët më të mëdhenj!..”

Me qëllim që njeriu të jetojë në mënyrë të përshtatshme, 

Toka është krijuar me forma gjeografike si lugina, fusha, male, 

etj. Nën Tokë vlon zjarri, por mbi të janë krijuar vreshta të gjel-

bër, kopshte, ara dhe kullota. Pema një mirësi më vete, e hija një 

mirësi më vete... Sa mirësi e madhe është bari, i cili në sytë tanë 

s’ka asnjë vlerë, por që me të ushqen bagëtitë të cilat na dhuroj-

në mishin dhe qumështin e tyre... Një sistem madhështor... Një 

harmoni e përpiktë...

Secila prej këtyre është një mirësi më vete. Çdonjëra prej 

tyre është një pamje e mrekullueshme që të bën të meditosh 

Pasi bien shirat dhe bora, dielli e avullon 
një pjesë të uji që sjellin ato, duke e 

ngritur përsëri në qiell. Në qiell shëtit një 
masë uji e barabartë me Detin Mesdhe, 
i cili bie si shi aty ku dëshiron Allahu. Ky 
ujë, është i njëjti ujë që përsërit ciklin e 
shiut që prej kur është krijuar në Tokë.

mbi Krijuesin, të dridhesh nga frika e madhështisë së Tij dhe të 

shtyn drejt falënderimit ndaj Tij.

PËR NJË POPULL QË MENDON

Për shkak se njeriu jeton brenda këtij sistemi të përpiktë të 

gjithësisë që prej çastit që ka lindur, ai mësohet me funksionimin 

e tij në mënyrë korrekte.

Në kohën kur një aeroplan fillon manovrën e ngritjes, pa-

sagjerët njoftohen:

“Nëse oksigjeni pakësohet, do të lëshohen maskat e oksigje-

nit dhe do të aktivizohen bombolat, të cilat duhen përdorur kë-

shtu!..”

Mirëpo, askush nuk shqetësohet duke menduar se, mbase 

nesër mund të bjerë niveli i oksigjenit edhe në Tokë. Asnjëherë 

s’kemi frikë se nuk vjen mëngjesi, nuk lind dielli apo nuk vjen 

pranvera. Mirëpo, ata që arrijnë të meditojnë, e dallojnë edhe 

sistemin madhështor që gjendet në këto mirësi. Për këtë arsye, 

Allahu i Madhëruar në shumë ajete fisnike urdhëron:

“...Me të vërtetë, në këtë ka shenja për njerëzit që mendoj-

në!” (shih. Rum, 21; Xhathije, 13.)

Pra, për ata që dinë t’i shohin këto vitrina hyjnore, hapet 

edhe kuptimi i këtyre urtësive në mendjet e tyre. Sigurisht që kjo 

është në bazë të nivelit të zemrës. Ndërsa ata që shohin vitrinat e 

“Ashtu siç pastrohen ujërat duke avulluar 
në qiell, ashtu edhe ti pastroje veten prej të 
gjitha papastërtive të egos, duke iu afruar 

Allahut të Madhëruar. Avulloji papastërtitë 
e egos! Eliminoji ato! Bëhu pjesë e misterit të 

Ahsen-i Takuim/Krijesës më të mirë!”

-Mevlana-

shejtanit, pra, zemrat që mbyten në gjynahe, janë të verbër dhe 
të shurdhër ndaj këtyre manifestimeve hyjnore.

Allahu i Madhëruar urdhëron:

عَآءَ اذَِا وَلَّوْا مُدْبِرٖينَ مَّ الدُّ انَِّكَ لَا تُسْمِعُ الْمَوْتٰى وَلَا تُسْمِعُ الصُّ

“Sigurisht që ti (Muhamed), nuk mund t’i bësh të vdekurit 
të dëgjojnë, e as nuk mund t’i bësh të shurdhrit të dëgjojnë 
thirrjen tënde, kur të kthejnë shpinën!” (Neml, 80)

Kjo, sepse mohuesit e Allahut, janë si kufoma të gjalla.

Për shembull, le të meditojmë mbi më të pazëvendësuesh-
men e jetës sonë, ujin:

Pasi bien shirat dhe bora, dielli e avullon një pjesë të ujit që 
sjellin ato, duke e ngritur përsëri në qiell. Në qiell shëtit një masë 
uji e barabartë me Detin Mesdhe, i cili bie si shi aty ku dëshiron 
Allahu. Ky ujë, është i njëjti ujë që përsërit ciklin e shiut që prej 
kur është krijuar në Tokë. Ai është ushqim për bimët dhe shëtit 
në trupin e njeriut dhe krijesave të tjera. Ai ndotet, bëhet baltë, 
e më pas pastrohet duke avulluar dhe kthehet përsëri i pastër 
në tokë si mëshirë. Nëse do të shkruhej aventura e një gote uji, 
nuk do të mjaftonin me qindra vëllime.

I nderuari Mevlana, në këtë tregim e vendos njeriun në 

pozitën e ujit, duke nxjerr në pah urtësi mësimdhënëse. Duke 

e bërë ujin të flasë me gjuhën e gjendjes së vet, ai tregon:

Qielli ofron një thellësi që të merr sytë prej 
mistereve hyjnore si një abazhur i mrekullueshëm 

kristali... Erërat, janë lajmëtaret e fshehta të 
frymëzimeve hyjnore... Rrufetë, janë shkëndijat 

e frikës dhe të shpresës... Gjëmimet, janë 
fermanët e sundimit të Kahharit/Mposhtësit dhe 

bombardime që të zgjojnë prej indiferencës...

EDHE TI PASTROHU NË QIELL!

“Kur ai ndotet e turbullohet, e nuk i mbetet më pastërti e 
kthjelltësi, edhe uji stresohet dhe hutohet ashtu si ne për shkak se 
ndotet mbi tokë. Ai fillon të rënkojë në shpirt, e thotë: 

«O Zot! Unë e shpërndava dhe e dhashë gjithçka që më ke 
dhënë. Tani kam mbetur pa gjë. Kapitalin dhe të gjitha çfarë kisha 
në dorë ia hodha edhe të pastrit, edhe të pistit... O Zoti im që jep 
gjithçka, më dhuro edhe më tepër!»

Pas këtyre rënkimeve e përgjërimeve, Allahu i Madhëruar i 
dërgon ferman diellit, e i thotë:

«Ngrije atë menjëherë në qiell me nxehtësinë tënde!..» 

E pasi ai pastrohet në qiell duke avulluar, ndonjëherë bie mbi 
tokë si shi, ndonjëherë si borë, e ndonjëherë si breshër. Më në fund, 
ai arrin në një det pa anë e pafund!”

Mevlana i nderuar, i cila na jep shembull këtë ndodhi ima-
gjinare, dëshiron t’i thotë njeriut me urtësi:

“Ashtu siç pastrohen ujërat duke avulluar në qiell, ashtu edhe 
ti pastroje veten prej të gjitha papastërtive të egos, duke iu afruar 
Allahut të Madhëruar. Avulloji papastërtitë e egos! Eliminoji ato! 
Bëhu pjesë e misterit të Ahsen-i Takuim/Krijesës më të mirë!”

Pra, thuhet se:

“Ashtu siç konsiderohet uji si mëshirë për shkak të pastërtisë, 
shërimit dhe begatisë që ka, edhe ti bëhu një njeri mëshire, prej 
shpirtit të të cilit rrjedh paqe dhe begati!”

Hidhi një sy kësaj gjithësie dhe shih: Çdo pemë 
bashkë me gjethet e saj i ka shtrirë duart e 

përgjërimit dhe me drithërima gëzimi i lutet 
Zotit të vet. Bari, si një sexhade për një xhemat 

Muhamedan, e lulet që valëviten mbi të me pasion 
si një umet i gëzueshëm... Ndërsa malet, si shenjë e 
fuqisë, qëndrojnë në këmbë në prezencën hyjnore.

Krijimi i qumështit midis gjakut dhe papastërtive, është një 
mrekulli edhe më e veçantë.

Po ashtu, një mrekulli e jashtëzakonshme është edhe mjalti 
që prodhon bleta me jetëgjatësinë e saj prej një muaj e gjysmë, 
duke ndërtuar hoje që janë mrekulli arkitekturore më vete dhe 
duke realizuar mjeshtërisht atë që nuk mund ta bëjë asnjë kimist.

Nëse njeriu sheh vetëm ushqimin që ha e pi, atij do t’i mja-
ftojë si meditim. Në një ajet fisnik urdhërohet:

فَلْيَنْظُرِ الْنْسَانُ الِىٰ طَعَامِهٖ

“Le të shohë njeriu ushqimin e vet!” (Abese, 24)

Sigurisht se ky shikimi, është shikim për meditim dhe për 
të marrë mësim. Nëse gjithësia nuk shihet me një zemër besim-
tare dhe të devotshme, atëherë shikimi do të jetë i turbullt dhe 
indiferent.

Kurani Fisnik i përngjan me kafshët ata që për shkak të mos 
meditimit nuk i përdorin cilësitë e tyre njerëzore që u ka dhënë 
Allahu i Madhëruar:

“...Ata që nuk besojnë dhe kënaqen e hanë ashtu siç gëlltisin 
bagëtia, do të kenë Zjarrin si vendbanim!” (Muhamed, 12)

Ndërsa në një ajet tjetër fisnik, mohuesit që nuk e përdorin 
mendjen, përshkruhen në një humbje dhe nivel edhe më të ulët 
se kafshët.

Kurani Fisnik i përngjan me kafshët ata që për 
shkak të mos meditimit nuk i përdorin cilësitë e 

tyre njerëzore që u ka dhënë Allahu i Madhëruar:

“...Ata që nuk besojnë dhe kënaqen e hanë 
ashtu siç gëlltisin bagëtia, do të kenë Zjarrin si 

vendbanim!” (Muhamed, 12)

Kjo, sepse kafshët jetojnë duke e madhëruar Allahun në 

gjendjen që janë krijuar. Për shkak se atyre nuk u janë dhënë 

mendje, zemër dhe shpirt të lartë (si njeriut), ato nuk kanë asnjë 

faj për atë që janë.

Kafshët janë krijuar për meditimin dhe përfitimin e njeriut, 

që ne të sodisim manifestimet e cilësive të Allahut, el-Bari (Atij 

që krijon në mënyrë origjinale, pa shembull, e pa kopje) dhe 

el-Musauuir (Atij që jep formën më të përsosur me mjeshtër-

inë e Tij të lartë). Në Kuranin fisnik, përshkruhet shumë bukur 

shumëllojshmëria e ngjyrave dhe formave tek krijesat jo të gjalla, 

bimët, kafshët dhe tek njerëzit:

“Vallë, a nuk e sheh ti se si Allahu e lëshon ujin prej qiellit 

dhe nëpërmjet tij krijon fruta në lloje e ngjyra të ndryshme?! 

Nëpër male gjenden shtresa të bardha dhe të kuqe, ngjyra 

të ndryshme dhe krejtësisht të zeza.

Njerëzit, kafshët dhe bagëtitë janë në lloje të ndryshme 

gjithashtu. Në të vërtetë, nga robërit e Tij, Allahut i frikësohen 

vetëm dijetarët, (që e dinë se) Allahu është vërtet i Plotfuqishëm 

dhe Falës.” (Fatir, 27-28)

Ashtu siç janë të llojllojshme ngjyrat dhe format, ashtu janë 

edhe ushqimet. Tek çdo kafshë janë krijuar mekanizma të ndry-

shme për të siguruar ushqimin, për të kapur prenë dhe për të 

mbrojtur veten, siç janë brirët, dhëmbët e mprehtë, helmi, ka-

muflazhi, etj.

Shkollimi më i rëndësishëm që i 
duhet besimtarit, është përparimi 

shpirtëror në sajë të bindjes së 
pandërprerë ndaj urdhrit hyjnor, 
“Lexo me emrin e Zotit tënd që 

krijon!” (Alak, 1)

Gjithashtu, edhe instinkti i krijesave për të siguruar vazhdi-
mësinë e llojit të vet, është i mbushur plot me mistere.

Peshku i salmonit udhëton me kilometra të tërë, duke notuar 
në anën e kundërt të rrymës së ujit dhe në fund i lëshon vezët 
e tij në vendin më të përshtatshëm për llojin e vet. Të vegjlit që 
dalin nga vezët, vijnë në këtë botë me një program të caktuar 
jete... Këta peshq bartin furnizim dhe jetë kudo që shkojnë.

E gjithë jeta është brenda një harmonie ekologjike madhështore:

Në Kuran urdhërohet:

“Le të shohë njeriu ushqimin e vet! Jemi Ne që lëshojmë ujë 
me bollëk, pastaj e çajmë tokën në thellësi dhe nxjerrim prej 
saj drithërat, rrushin e perimet, ullirin e palmat, kopshtet e 
dendura, pemët dhe gjithë barërat, që t’i gëzoni ju dhe bagëtitë 
tuaja!” (Abese, 24-32)

Të gjitha këto mirësi, janë mundësi për meditim dhe fa-
lënderim që i janë dhënë njeriut për të kuptuar detyrën e tij 
kryesore.

NGA E PËRKOHSHMJA, DREJT SË PËRJETSHMES

Edhe njeriu, edhe ky univers janë të përkohshëm!

Njeriu do të nisë një udhëtim që fillon me vdekjen dhe lë-

nien e kësaj bote. Njeriu ka frikë prej vdekjes dhe nuk e dëshiron 

përkohshmërinë. Mirëpo, nuk ka ku të shkojë. Atëherë, njeriu 

Njeriu ka frikë prej vdekjes dhe nuk 
e dëshiron përkohshmërinë. Mirëpo, 
nuk ka ku të shkojë. Atëherë, njeriu 
duhet t’i vërë veshin alës hyjnore: 
“Shkoni drejt Allahut!..” (Dharijat, 

50), duke e pranuar mëshirën 
hyjnore si strehimin e vetëm për të.

duhet t’i vërë veshin fjalës hyjnore: “ųا ĵَĤِوٓا ا ƫóęِĘَ / Shkoni drejt 

Allahut!..” (Dharijat, 50), duke e pranuar mëshirën hyjnore si stre-

himin e vetëm për të.

Ata që strehohen tek Allahu i Madhëruar dhe që jetojnë me 

devotshmëri në rrugë të drejtë, Ai i ndihmon gjatë vdekjes dhe 

përtej saj. Në një ajet fisnik urdhërohet:

ئِكَةُ اَلاَّ لُ عَلَيْهِمُ الْمَلٰۤ هُ ثُمَّ اسْتَقَامُوا تَتَنَزَّ јانَِّ الَّذِينَ قَالُوا رَبُّنَا الل
تَخَافُوا وَلَ تَحْزَنُوا وَاَبْشِرُوا بِالْجَنَّةِ الَّتٖي كُنْتُمْ تُوعَدُونَ

“Me të vërtetë, atyre që thonë: «Zoti ynë është Allahu», e 

pastaj vazhdojnë të vendosur në rrugën e drejtë, do t’u zbre-

sin melekët (para vdekjes) e do t’u thonë: «Mos u frikësoni dhe 

mos u pikëlloni! Dhe gëzojuni Xhenetit që ju është premtuar.»” 

(Fussilet, 30)

Ndihma e melekëve të Allahut, do të shfaqet në tre vende:

- Në çastin e vdekjes.

- Në varr.

- Në momentin e ringjalljes.

Sipas disa komentuesve të Kuranit:

“Me të vërtetë, atyre që thonë: «Zoti ynë 
është Allahu», e pastaj vazhdojnë të 

vendosur në rrugën e drejtë, do t’u zbresin 
melekët (para vdekjes) e do t’u thonë: 
«Mos u frikësoni dhe mos u pikëlloni! 

Dhe gëzojuni Xhenetit që ju është 
premtuar.»” (Fussilet, 30)



GJITHËSIA, KURANI dhe NJERIU

84

Kur njerëzit e devotshëm përballen me probleme fetare dhe 

të kësaj bote në këtë jetë, melekët zbresin për t’ua zgjeruar atyre 

kraharorin me qëllim që të qetësohen dhe i frymëzojnë për t’u 

larguar frikën dhe hidhërimin. (Alusi, Ruhu’l-meani, XII, 372.)

Një hapje e tillë kraharori i duhet njeriut edhe për meditimin, 

i cili është një nga çelësat e besimit. Meditimi rreth krijesave, 

duhet të nxjerrë në pah tek njeriu këto ndjenja të thella dhe de-

likate. Përndryshe, nëse njeriu mbetet në indiferencë dhe devi-

jim, ai do të bjerë në një gradë më të ulët se ajo e kafshëve. Këto 

evidentime, na bëjnë të meditojmë mbi mbështetjen e kafshëve 

tek Allahu i Madhëruar:

“Siç dihet, deri më sot, asnjë zog nuk është përpjekur të bëjë 

më shumë fole se sa fqinji i vet. Deri më sot, asnjë dhelpër nuk 

është mërzitur se ka vetëm një vrimë ku të futet. Deri më sot, asnjë 

ketër nuk ka ngordhur prej stresit se nuk ka grumbulluar arra për 

dy dimra e jo për një dhe asnjë qen nuk ka kaluar netët e tij pa 

gjumë se nuk ka mbledhur kocka për vitet e tij të pleqërisë.”

VERBËRIA E INDIFERENCËS

Në kohën tonë teknologjia është e përparuar, ndërsa mediti-

mi i prapambetur. Njerëzit pa besim, duke menduar se mund të 

qartësojnë gjithçka me shpjegime të thjeshta në emër të shkencës, 

tallen vazhdimisht me meditimin e fetarëve. 

Allahu i Madhëruar, në 137 vende 
të Kuranit Fisnik, e fton njeriun të 
meditojë mbi veprat e fuqisë dhe 

manifestimet e madhështisë hyjnore 
që Ai ka ekspozuar në gjithësi.

Por, sa shpërdorim i palogjikshëm i mendjes është të për-

piqesh të shpjegosh manifestimet e madhështisë hyjnore me 

rastësi dhe evoluim, larg besimit dhe devotshmërisë! Ky është 

një eklips i plotë mendor.

Allahu i Madhëruar, këtë lazdrim arrogant të njeriut e për-

shkruan dhe e dënon me këto fjalë:

“Nëse pas fatkeqësisë, Ne i japim atij që të shijojë nga mi-

rësitë Tona, ai me siguri, do të thotë: 

«Këtë e meritoj! Unë nuk besoj se do të vijë Ora (e Kiametit), 

por, edhe nëse kthehem te Zoti im, sigurisht që Ai do të më japë 

shpërblimin më të mirë.» 

Në të vërtetë, Ne do t’i njoftojmë mohuesit për atë që kanë 

bërë dhe do t’i bëjmë të shijojnë një dënim të ashpër.” (Fussilet, 50)

Të përfitosh prej gjithë këtyre të mirave, ta sodisësh gjithë-

sinë, të meditosh mbi të, e më pas të mohosh Krijuesin, mund 

të shpjegohet vetëm me verbërinë e zemrave, gjë të cilën Zoti 

ynë e ka shprehur në këtë mënyrë:

“Vallë, a nuk kanë udhëtuar ata nëpër botë, që zemrat e 

tyre të mendojnë dhe veshët të dëgjojnë? Në të vërtetë, atyre nuk 

u janë verbuar sytë (në këto gjëra), por u janë verbuar zemrat 

e veta në kraharor.” (Haxh, 46)

Kurani Fisnik është ala e Allahut, 
udhëzuesi i lumturisë së njerëzimit dhe 
udhërrëfyesi i të dyja botëve... Gjithësia 
është një libër tjetër me manifestimet e 

madhështisë dhe afresket e fuqisë hyjnore, 
libri i gjithësisë... Ndërsa njeriu është thelbi 
i këtyre librave, indeksi dhe misteri i tyre...

Allahu i Madhëruar, ata që nuk e shohin të vërtetën i quan 

“të verbuar në zemër”, ndërsa ata që nuk e pranojnë ftesën në 

të vërtetën i cilëson “të vdekur shpirtërisht”. Në një ajet fisnik 

urdhërohet:

“Po ashtu, nuk janë kurrë të barabartë të gjallët dhe të vde-

kurit. Allahu bën të dëgjojë kë të dojë Vetë, kurse ti (Muhamed) 

nuk mund të bësh të dëgjojnë ata që janë në varre.” (Fatir, 22)

Me qëllim që besimtarët të mos pësojnë një përfundim të 

tillë, ata duhet të mos i largojnë zemrat nga meditimi, gjuhët 

nga përkujtimi i Allahut dhe gjendjet e tyre nga devotshmëria. 

Për këtë arsye, ata nuk duhet t’i nënshtrohen zakoneve. Nëse 

një personi të verbër prej lindjes do t’i hapeshe shikimi përnjë-

herësh, kushedi se sa do hutohej. Kushedi sa do të mahnitej ai 

kur të shihte detin, pemët dhe zogjtë që fluturojnë në qiell. Këto 

janë gjëra që ai nuk i ka parë kurrë... Prandaj thotë, “sa bukur i 

ka krijuar Zoti im” dhe shikon me admirim.

Biri i njeriut, i cili përballet përditë me mijëra bukuri të 

tilla, në shumicën e rasteve kalon pranë tyre me indiferencë pa i 

vënë re dhe pa e gjetur rrugën drejt atmosferës së meditimit dhe 

ndjenjave të thella, njësoj si shkëmbinjtë e fortë dhe shkretëtirat 

që nuk përfitojnë asgjë prej shirave të begatë të Prillit edhe pse 

ai bie mbi to.

“Siç dihet, deri më sot, asnjë zog nuk 
është përpjekur të bëjë më shumë 
fole se sa fqinji i vet. Deri më sot, 

asnjë dhelpër nuk është mërzitur se 
ka vetëm një vrimë ku të futet.”

Një piktor i famshëm, i pasqyron në piktura disa pamje prej 

kësaj bote që ka krijuar Allahu i Madhëruar. Dhe për të ekspozuar 

ato piktura, hapen galeri, ku njerëzit shkojnë për t’i parë, duke 

paguar edhe shuma të majme vetëm për një tablo. 

Ndërsa piktori vlerësohet si “artist i madh”. Mirëpo, artisti 

i vërtetë, është Mjeshtri Absolut, i Cili ka krijuar edhe piktorin, 

edhe pamjet e vërteta që ai zgjedh për të pikturuar. Artisti i 

vërtetë, është Krijuesi ynë i Madhëruar, i Cili ka krijuar njeriun 

dhe gjithçka tjetër.

Njeriu indiferent nuk ndjen admirim përballë artit të Mje-

shtrit Absolut që ka krijuar gjithçka, por ndjen përball artit të 

piktorit që e imiton. Ndërsa zemrat e urta i sodisin pamjet reale 

dhe madhështore që janë vepër e penelit të fuqisë absolute dhe që 

ndryshojnë çdo sekondë për gjatë gjithë 24 orëve, pa iu pakësuar 

dhe pa e humbur admirimin. Buqetat e ngjyrave në agim dhe në 

perëndim... Manushaqet, zambakët dhe trëndafilat që dalin me 

njëmijenjë ngjyra prej tokës së zezë... Detet, lumenjtë, malet dhe 

luginat... Pra, nëse njeriu e sheh veten dhe gjithësinë me syrin e 

dashurisë dhe pasionit, është e pamundur që ai të mos mahnitet 

para madhështive dhe mrekullive hyjnore.

I nderuari Mevlana, duke çelur derën e meditimit dhe ur-

tësisë në lidhje me këtë çështje, i fton sytë dhe zemrat të jenë 

më të ndjeshme:

“Deri më sot, asnjë ketër nuk ka ngordhur 
prej stresit se nuk ka grumbulluar arra për dy 
dimra e jo për një dhe asnjë qen nuk ka kaluar 
netët e tij pa gjumë se nuk ka mbledhur kocka 

për vitet e tij të pleqërisë.” Pra, o biri njeriut! 
Shiko dhe copëtoje indiferencën tënde! Mos u 

mashtro me lodrat e fëmijëve!

“Meqenëse e sheh lëvizjen e gurit të mullirit, vështro edhe pak 

më me kujdes dhe shih ujin e përroit që e vë në lëvizje atë!”

“Dheun dhe pluhurin i pe në ajër, por shiko edhe erën që i 

ngre ato!” 

“Ti e sheh duke zierë enën e mendimit. Por shihe me urtësi 

edhe zjarrin që e zien atë!”

“A është më e logjikshme që këto vila, këto pallate dhe këto 

shtëpi t’i ketë bërë dikush, apo jo, o njeri pa mend!?”

“A është më e logjikshme që ky shkrim që sheh të ketë një 

shkrimtar, apo mos vallë shkrimet që zbukurojnë muret dhe mbu-

shin faqet me rreshta janë pa shkrimtar o bir!?”

“O njeri! A mund të më tregosh diçka në këtë botë që është 

krijuar vetvetiu? Ndaje prej tokë një bimë që ka mbirë vetvetiu 

dhe shih, a ka mbirë me të vërtetë vetvetiu!..”

Meditimi nuk është vetëm në një drejtim. Nuk duhet të 

kuptosh vetëm ekzistencën e një Krijuesi. Meditimi duhet të jetë 

në disa drejtime. Për shembull le të mendojmë:

Në gjithësi çdo gjë dhe në çdo moment është aktive. Çdo gjë, 

që prej grimcës e deri tek objekti më i madh është vazhdimisht 

në lëvizje.

Nëse mirësitë si mendja, 
kuptimi dhe e folura, të cilat Allahu 

ia ka falur dhe ia ka përsosur njeriut, 
përdoren për të kundërshtuar 

madhështinë hyjnore që i ka falur 
ato, kjo është një poshtërsi dhe 

paturpësi shumë e madhe!



89

Shkolla e Universit

ÇDO GJË ËSHTË AKTIVE

Le të shohim grimcën/atomin: Elektronet rrotullohen rreth 

bërthamës në mënyrë të pandërprerë. Elektronet që rrotullohen 

përreth bërthamës së një atomi të hidrogjenit, lëvizin me shpej-

tësi 2 mijë km në sekondë.

Le të shohim botën e trupave të mëdhenj: Galaktikat, yjet, 

planetët dhe satelitët notojnë të gjithë në hapësirë me një lëvizje 

të vazhdueshme dhe të rregullt.

Allahu i Madhëruar na ka urdhëruar që edhe ne ta për-

jetojmë këtë cikël duke bërë tavaf, duke u rrotulluar përreth 

Bejtullahut/Qabesë gjatë umres dhe haxhit. Pra, të gjitha krijesat 

janë në një gjendje të vazhdueshme lëvizjeje dhe rrotullimi...

Zemra në trupin tonë nuk pushon asnjëherë. Frymëmarrja, 

qarkullimi i gjakut, rinovimi i qelizave, etj., janë të gjitha në 

gjendje pune të pandalur, qoftë edhe kur ne jemi në gjumë...

Zemra jonë nuk kërkon asnjëherë pushime vjetore. Po ashtu, 

as Dielli nuk bën pushim një apo dy ditë në javë.

Mesazhi që na japin të gjitha këto për jetën tonë të adhu-

rimit dhe shërbimit, është domosdoshmëria e një përpjekje të 

vazhdueshme dhe të pandërprerë. Kjo, sepse Allahu i Madhëruar, 

edhe gjithësinë, edhe njeriun e drejton me ligje hyjnore.

Meqenëse njeriu paska dalë në 
ekzistencë në sajë të evolucionit, le 
t’i japin majmunit më të afërt me 
njeriun (sipas tyre) prej gjeneve 

njerëzore dhe ta shndërrojnë atë në 
njeri!.. A është e mundur?

“Ai e ka ngritur qiellin lart dhe ka vënë ekuilibrin (për çdo 

gjë), që ju të mos e prishni atë.” (Rrahman, 7-8)

Kjo do të thotë se njeriu duhet të unifikohet me harmoninë 

hyjnore në gjithësi. Siç është kjo botë e gjerë me krijesa, në një 

lëvizje dhe përpjekje të vazhdueshme, ashtu edhe një besimtar 

duhet të jetë vazhdimisht aktiv në jetën e tij.

Në një ajet fisnik urdhërohet:

“Prandaj, kur të çlirohesh (nga punët e ndryshme), përpiqu 

fort (në adhurim) dhe vetëm ndaj Zotit tënd përkushtohu!” 

(Inshirah, 7-8)

Po ashtu, edhe jeta e Profetit j, ka qenë në përputhje të 

plotë me këtë ajet fisnik. E gjithë dita e tij, ishte e mbushur me 

adhurime dhe kontribute familjare e shoqërore. Ibn Mes’udi t, 

i cili është edukuar pranë tij, thoshte:

“Unë habitem shumë kur shoh një njeri që nuk merret as me 

punët e kësaj bote dhe as me punët e botës tjetër, por rri kot.”

Ndërsa Muhamed bin Ali (Allahu e mëshiroftë), thotë:

“Përtacia dhe mërzia janë çelës i së keqes, sepse kur përton, 

nuk e kryen punën siç duhet, ndërsa kur mërzitesh, do të thotë se 

nuk ke durim në atë punë.”

Ndërsa nga ana tjetër, dashuria lind emocione dhe gjallëri. 

Dhe kjo gjallëri, lind sakrificën. Në një vend ku gjendet një da-

“Unë habitem shumë 
kur shoh një njeri që nuk merret as 
me punët e kësaj bote dhe as me 
punët e botës tjetër, por rri kot.”

- Ibn Mes’ud t -



91

Shkolla e Universit

shuri e tillë, lodhja dhe përtacia as që nuk mund të mendohen.

Pushimi dhe çlodhja e gjatë, mund të përjetohen vetëm në 

varr, pas një vdekjeje në paqe në fund të një jete të mbushur me 

begati dhe shërbim.

Një çështje tjetër, që është po aq e rëndësishme sa puna dhe 

përpjekja, është qëndrimi larg prej gjërave të kota dhe të pado-

bishme. Në një ajet fisnik, lidhur me një cilësi të besimtarëve që 

arrijnë shpëtimin thuhet:

وَالَّذٖينَ هُمْ عَنِ اللَّغْوِ مُعْرِضُونَ

“(Ata) të cilët shmangen nga fjalët e kota.” (Mu’minun, 3)

Me pak fjalë, njeriu duhet të mendohet...

Duhet të mendohet, sepse në gjithësi çdo cep është element 

meditimi... Edhe krijesat e Allahut janë elemente meditimi... 

Edhe historitë e popujve të shkuar janë elemente meditimi... 

Bota mikroskopike që shihet me mikroskop dhe bota mak-

roskopike e cila mund të shihet me teleskop vetëm në një pjesë 

të saj, duket sikur thonë:

سُبْحَانَ مَنْ تحَيَّرَ فٖي صُنْعِهِ الْعُقُولُ
سُبْحَانَ مَنْ بِقُدْرَتِهٖ يَعْجِزُ الْفُحُولُ

“Përtacia dhe mërzia 
janë çelës i së keqes, sepse kur përton, 

nuk e kryen punë siç duhet, ndërsa 
kur mërzitesh, do të thotë se nuk ke 

durim në atë punë.”
- Muhamed bin Ali -

“E madhëroj Allahun e Lartëmadhëruar, përballë artit të të 

Cili mahniten mendjet dhe me fuqinë e të Cilit mbeten pa fjalë 

edhe dijetarët më të mëdhenj!..”

Një tjetër aspekt madhështor i artit të Allahut të Madhëruar, 

që i mahnit mendjet, është madhështia që ai shfaq edhe në botën 

mikroskopike të atomeve, edhe në botën gjigande të universit.

Në një atom i cili mund të vëzhgohet vetëm me mikroskop 

elektronik, gjenden elektrone të cilët rrotullohen me një shpejtësi 

shumë të madhe përreth bërthamës. Nëse kjo botë e vogël do 

të zmadhohej, para nesh do të shfaqeshin trupa qiellorë të cilat 

rrotullohen rreth një ylli si në sistemin diellor.

Edhe mikrokozmosi mrekulli... Edhe makrokozmosi mre-

kulli...

Ata që shohin një elefant, vënë re se ai ka një feçkë të ma-

dhe dhe një tru që e komandon atë. Mirëpo, kur përballen me 

një feçkë dhe një tru të madh edhe tek një mushkonjë e vogël 

sa një kokërr gruri, atëherë mendjet mbeten të mahnitura me 

fuqinë hyjnore dhe pakufishmërinë e artit të tij, si në makro, 

ashtu edhe në mikro. 

Një sëmundje e shkaktuar nga një bakter apo virus, që është 

aq i vogël sa nuk shihet me sy, mund të rrëzojë përtokë edhe një 

njeri të fuqishëm.

Të dashurit e Allahut thonë: 
“Allahu i Madhëruar 
është aq i dukshëm, 
sa humbet në fuqinë 

e dukjes së Tij.”

Për shkak se kjo gjithësi është e mbushur plot me tablo të 

panumërta meditimi, ajo është quajtur edhe Libri i Gjithësisë. 

Ashtu si Kurani i cili përbëhet nga ajetet që Allahu i Madhëruar i 

ka zbritur në zemrën e të Dërguarit të Tij j, ashtu edhe gjithësia 

është e mbushur me ajete, mrekulli, shenja dhe simbole që duhen 

medituar dhe prej të cilave kemi dhënë edhe disa shembuj.

Njeriu i përsosur, që ka arritur devotshmërinë, i sheh botët 

me një sy pa perde, pra me syrin e zemrës. Ai i shfleton faqet plot 

urtësi të gjithësisë dhe fillon të lexojë. Ndërsa njeriu indiferent, e 

vendos gishtin e indiferencës në syrin e tij dhe nuk sheh asgjë.

Ashtu si njeriu dhe gjithësia që janë si pasqyra të cilat sho-

hin njëra-tjetrën, ashtu edhe gjithësia me Kuranin janë binjakë. 

Çdonjëra prej tyre shpjegon tjetrën, duke u bërë ndihmës në 

përparimin në rrugën e njohjes së Allahut.

MEDITIMI I KURANIT

Kurani Fisnik, është mrekullia kryesore e Profetit të fundit, 

Muhamedit j, deri në Ditën e Kiametit. Ndërkohë që librat e 

mëparshëm hyjnorë kanë pësuar ndryshime rrënjësore, Kurani 

ka gëzuar mbrojtjen hyjnore.

Cilësia dalluese e popullit ku u dërgua Profeti j, ishte poezia 

“Adhurimit pa dije dhe leximit të 
Kuranit pa medituar, i pakësohet 

dobia dhe frymëzimi.”
- Aliu t -

dhe letërsia. Ata organizonin panaire dhe poezitë që pranohe-

shin më të bukura, e më letrare, vareshin në murin e Qabesë. Në 

fakt, ky veprim ka qenë një urtësi hyjnore me qëllim që gjuha të 

zhvillohej në atë mënyrë që t’i shërbente Kuranit Fisnik.

Kur erdhi Kurani Fisnik, poetët e kohës dhe ligjëruesit ora-

torë i pushtoi heshtja, sepse Kurani i sfidoi ata. Ai i vuri ata me 

shpatulla pas muri, duke u thënë: “Meqenëse po thoni se Kurani 

është fjalë njeriu, atëherë silleni ju një të ngjashëm!”:

“Vërtet thonë ata: «Ai e ka trilluar atë»?! Nuk është kështu, 

por ata nuk besojnë. Atëherë le të sjellin një libër të ngjashëm 

me të, nëse ajo që thonë është e vërtetë!” (Tur, 33-34)

Më pas, Allahu i Madhëruar u dha edhe mundësinë për t’u 

ndihmuar me njëri-tjetrin, duke u kërkuar vetëm dhjetë sure të 

ngjashme me Kuranin:

“Nëse ata thonë: «Ai e ka trilluar atë!» Thuaju (o Muha-

med!): «Sillni dhjetë sure të ngjashme (në bukuri dhe elokuencë) 

të trilluara dhe thirrni në ndihmë kë të mundni, përveç Allahut, 

nëse thoni të vërtetën!»” (Hud, 13)

Por përsëri, kësaj sfide nuk iu përgjigj askush. Më vonë, 

Allahu i Madhëruar e përsëriti edhe njëherë këtë ftesë duke i 

sfiduar vetëm me një sure:

“Nëse ju dyshoni në atë që ia kemi zbritur robit tonë (Mu-

hamedit a.s.), atëherë hartoni një sure të ngjashme me atë që ia 

“Mendja dhe zemra”, të cilat janë 
qendra e mendimit dhe ndjenjës në 
trupin e njeriut, janë si një basen. Siç 
shprehet edhe i ndjeri Nexhip Fazëll, 
“ulluqet që mbushin këtë basen janë 
dy, prej njërit rrjedh dritë, prej tjetrit 

ndyrësi...”

kemi shpallur atij! Thirrni në ndihmë edhe dëshmitarët tuaj (që 
i adhuroni) në vend të Allahut, nëse jeni të sinqertë.” (Bekare, 23)

“Nëse ata thonë: «Ai (Muhamedi) e ka trilluar atë (Kura-
nin)», thuaju: «Atëherë, sillni një sure të ngjashme me të dhe 
thirrni (në ndihmë) kë të mundni, përveç Allahut, nëse thoni 
të vërtetën.»” (Junus, 38)

Si përfundim, kur kësaj sfide nuk iu përgjigj askush edhe në 
kohën kur letërsia përjetonte kohën e saj të artë, atëherë Allahu 
i Madhëruar deklaroi se, edhe nëse do të mblidheshin të gjithë 
njerëzit dhe xhinët, ata nuk do të mund ta sillnin dot kurrë një 
Kuran të ngjashëm:

“Thuaj: «Sikur të tuboheshin të gjithë njerëzit dhe xhinët 
për të hartuar një Kuran të tillë, ata nuk do të mund të har-
tonin një të ngjashëm me të, madje, edhe sikur ta ndihmonin 
njëri - tjetrin.»” (Isra, 88)

Pas kësaj iu dha fund edhe organizimit të panaireve letrarë. 
Ndërsa poezitë e varura në muret e Qabesë u zbritën poshtë, sep-
se ardhja e fjalës së Allahut, i kishte lënë të gjithë të mahnitur.

Kurani Fisnik, me diksionin e mrekullueshëm hyjnor, me 
butësinë dhe madhështinë e veçantë në poetikën e tij, me the-
llësinë dhe pasurinë e paanë, e të pafund të kuptimeve të tij, me 
oratorinë dhe elokuencën e tij të përsosur, me shërimin që u 
jep përmbajtja e tij të gjitha problemeve individuale, familjare, 
sociale, ekonomike dhe politike të njeriut dhe shoqërisë, me laj-

Nëse lakmitë egoiste, indiferenca e 
gjynaheve, harameve dhe ndyrësive 

rrjedhin vazhdimisht, bota jonë e 
brendshme kthehet në një kosh plehrash. 

Mirëpo, nëse Kurani dhe Suneti bëhen 
shtrat i lumenjve të frymëzimit shpirtëror, 

zemrat do të bëhen oqean urtësie.

met që sjell prej të fshehtës dhe me nxjerrjen në pah para shumë 
shekujsh të të vërtetave shkencore dhe të krijimit, të cilat njeriu 
i ka zbuluar këmbadoras, është një mrekulli e jashtëzakonshme 
deri në Ditën e Kiametit.

Kurani Fisnik, është sistemi i ligjeve dhe rregullave që ndih-
mon në kuptimin e qëllimit të krijimit të gjithësisë dhe njeriut, 
që organizon jetën ndërmjet djepit dhe varrit dhe që përgatit 
njeriun për paqen shpirtërore në këtë botë dhe lumturinë e për-
jetshme në botën tjetër.

Kurani Fisnik, përmban pjekurinë, të vërtetën dhe misterin 
që do ta bartë njeriun deri në Kiamet.

Po ashtu, edhe në soditjen në pasqyrën e zemrës së gjithë-
sisë dhe ngjarjeve, shihet i njëjti dallim në kuptim dhe vetëdije, 
sepse, se sa është pastruar pasqyra e zemrës prej papastërtive të 
gjynaheve dhe harameve dhe se sa është ndriçuar ajo me besim, 
devotshmëri dhe sinqeritet, këtë do ta tregojnë manifestimet që 
pasqyrohen në të.

Një emër tjetër i Kuranit, është edhe “Dhikr”. Njeriu e ha-
rron premtimin që i ka dhënë Zotit të vet në botën e shpirtrave, 
e harron se do të kthehet përsëri tek Zoti i tij, e harron botën 
tjetër, qëllimin e krijimit, mëshirën, ndërgjegjen dhe moralin. 
Ndërsa Dhikri, është përkujtim.

Kur njeriu lexon Kuranin, që është kodi i krijimit dhe udhë-
zuesi i jetës, ai kujton faktin se është njeri, mediton mbi arsyen e 

Ata që vijnë vërdallë me fytyra të 
vrenjtura e të ftohta në shkollën e 

sprovave hyjnore brenda së cilës jetojnë, 
loja sy-mbylla që luajnë me indiferencë 

në këtë botë, do t’u kthehet në një 
verbëri të përjetshme në botën tjetër.

krijimit të tij në këtë botë dhe se për ku po shkon. Më pas fillon 

të mendojë të nesërmen dhe se çfarë ka përgatitur për të.

Besimtari, ajetet e Kuranit Fisnik mund t’i meditojë aq sa 

është edhe devotshmëria në zemrën e tij. Shumë njerëz që ulen 

para të njëjtit Kuran, mund të përfitojnë prej tij në nivele të ndry-

shme. Mirëpo, ata që zemrat e tyre i kanë të kyçura, nuk mund 

të përfitojnë asgjë nga Kurani. Në një ajet fisnik urdhërohet:

اَفَلاَ يَتَدَبَّرُونَ الْقُرْانَٰ اَمْ عَلٰى قُلُوبٍ اَقْفَالُهَا
“Vallë, a nuk përsiatin ata për Kuranin apo i kanë zemrat 

të kyçura?!” (Muhamed, 24)

Kurani Fisnik e fton gjithmonë njeriun të meditojë, të logji-

kojë dhe të mendojë mbi madhështinë hyjnore dhe fundin e vet:

A NUK LOGJIKONI?

”?A nuk logjikoni“  اَفَلَ تَعْقِلُونَ

رُونَ ”?A nuk mendoni“  اَفَلَ تَذَكَّ

”?A nuk shikoni“  اَفَلَ تُبْصِرُونَ

رُونَ ”?A nuk meditoni“  اَفَلَ تَتَفَكَّ

“Ai, që në këtë botë 
ka qenë i verbër, do të jetë i verbër 

edhe në botën tjetër dhe më i 
humbur nga rruga e drejtë.”

(Isra, 72)

Faktin që meditimi është një çelës i rëndësishëm i besimit, e 

shprehin më së miri këto ajete fisnike, ku tregohet se në Ditën e 

Kiametit, ata që do të ankohen, do t’ju kujtohen këto dy pika:

“...Vallë, 

- a nuk jua zgjatëm jetën aq sa të mund të mendohej ai që 

donte të kujtonte (Allahun)?! 

- Madje juve ju erdhi edhe paralajmëruesi?..” (Fatir, 37)

Ndërsa banorët e Xhehenemit do të pohojnë:

“...«Sikur të kishim dëgjuar ose menduar, nuk do të ishim 

midis banorëve të Zjarrit Flakërues!»” (Mulk, 10)

Manifestimet hyjnore që soditen në shkollën e universit, 

Kurani Fisnik i tregon me shembuj, me përshkrime dhe duke 

cekur misteret dhe urtësitë e tyre:

“Në këtë Kuran, Ne u shpjegojmë njerëzve gjithfarë she-

mbujsh, por shumica e njerëzve, kurrsesi nuk duan të besojnë.” 

(Isra, 89)

Në zemrën e njeriut që lexon Kuran dhe që e sheh shkollën 

e universit me syrin e meditimit, lind një meditim sipas pjeku-

risë dhe thellësisë së saj. Në këtë mënyrë, atij i hapen dritaret e 

njohjes së Allahut.

Poeti Nexhip Fazëll, duke kritikuar 
ata që e shpërdorojnë jetën e tyre në 
mënyrë indiferente ndaj të vërtetave 

hyjnore, shprehet: “Ora ime ka 
punuar fiks tridhjetë vite, ndërsa unë 
kam ndalur. Pa e njohur qiellin, kam 

fluturuar balona...”

Kur e lexojmë Kuranin duke medituar, përballemi edhe 

me një mirësi tjetër hyjnore që na forcon besimin dhe na shton 

dijen: Të vërtetat e krijimit që janë shprehur brenda poetikës së 

Kuranit para katërmbëdhjetë shekujsh:

MREKULLITË E KURANIT

Në shekullin e 7, kur njerëzimi i kthente sytë nga qielli, shihte 

me mijëra yje, por shumica e tyre nuk e dinte se çfarë ishin. Një 

pjesë e njerëzve, duke parë forma të ndryshme me bashkimin 

e disa yjeve në qiell, i përdornin ato për të lexuar fatin, për të 

gjetur rrugën dhe drejtimin. Ndërsa në Kuranin Fisnik, Allahu 

i Madhëruar betohet:

“Jo! Betohem në vendin e yjeve! E, ky është betim i madh, 

veç sikur ta dinit.” (Uakia, 75-76)

Fjala “meuki”, e cila përkthehet “vend”, ka edhe kuptimin “rë-

nie”. Profesorët e fizikës dhe astrofizikës në ditët tona, shprehen 

se qëllimi i fjalës “meuki”, të bën të mendosh “vrimat e bardha” ku 

lindin yjet dhe “vrimat e zeza”, ku vdesin yjet. Vetëm një kohë të 

gjatë pas shpikjes së teleskopit, në shekujt 19-20, njerëzimi arriti 

të mbledhë më shumë informacione në lidhje me kozmosin.

Sot, astronomët kanë llogaritur në mënyrë matematikore, se 

në univers ekzistojnë vrima të bardha dhe vrima të zeza.

Ndërkohë që asnjë sistem rastësie që 
është produkt njerëzor, nuk rezulton i 

mirë, i saktë, me domethënie dhe dobi, 
atëherë si mund të besohet se në natyrë 
kanë ndodhur herë pas here me triliona 
rastësi të suksesshme? Ja pra, kjo tregon 

një eklips të vërtetë mendor!

Ndërsa Allahu i Madhëruar, betohet në Kuranin Fisnik për 

këto “vrima” që shkencat pozitive sapo i kanë zbuluar. Kjo e 

vërtet, të cilën shkenca e sotme sapo e ka zbuluar, tregon se kemi 

të bëjmë me një mrekulli të jashtëzakonshme. Sipas mendimit 

të astronomëve, vendi ku lindin yjet quhen vrima të bardha, 

ndërsa vendi ku vdesin, quhen vrima të zeza. 

Prej vrimave të bardha del një objekt i vogël, i cili (me kali-

min e kohës) fillon e zgjerohet, duke marrë një masë prej triliona 

fish më të madhe se sa ishte në fillim dhe, më në fund formohet 

një yll. Nga ana tjetër, shumë yje me masë jashtëzakonisht të 

madhe, kapen dhe përthithen nga vrimat e zeza, të cilat janë si 

varreza yjesh, duke sjellë kështu vdekjen e atyre yjeve. Duke u 

bazuar në këto fakte, do të vijë një ditë:

“Kur Dielli të mblidhet e të humbë shkëlqimin.” (Tekuir, 1)

Në të shkuarën, shumica e filozofëve mohues, me arsyetimet 

e tyre që nuk mbështeteshin në vëzhgime dhe argumente, prete-

ndonin se gjithësia është pa fillim. Mirëpo, në sajë të kërkimeve 

në shkencat pozitive, janë detyruar të pohojnë se gjithësia ka 

një pikë fillimi. Sipas një teorie, kur lënda ishte ende e bashkuar 

me gazin, në një pikë ndodhi një shpërthim, i cili rezultoi me 

krijimin e universit.

Këto të vërteta, Kurani Fisnik i ka cekur që në shekullin e 7:

“Pastaj, Ai (Allahu) iu drejtua qiellit, që ishte në gjendje 

të gaztë!..” (Fussilet, 11)

Mendja mund t’i bëjë dobi njerëzimit vetëm nëse 
përdoret në përputhje me shpalljen hyjnore, sepse 

mendja është një instrument si një thikë me dy 
presa. Ajo mund të përdoret edhe për dobi, edhe 
për dëm. Për shembull, me një thikë të mprehtë 

mund të kryhet një operacion që shpëton jetë, por 
mund të kryhet edhe një vrasje makabre.

“A nuk e dinë mohuesit se qiejt dhe Toka kanë qenë një 

e tërë? Pastaj Ne e ndamë dhe bëmë nga uji çdo gjë të gjallë! 

Akoma nuk besojnë?!” (Enbija, 30)

Prova që universi është krijuar duke u zgjeruar prej ener-

gjisë që ka filluar prej një pike (sipas teorisë një shpërthim), 

është siguruar në sajë të vëzhgimeve me teleskop në shekullin e 

20, ku u zbulua se gjithësia ende vazhdon të zgjerohet. Në bazë 

të këtij ligji, galaktikat janë duke u larguar prej njëra tjetrës në 

përpjesëtim të drejtë me largësinë që ekziston midis tyre. Për 

shembull, një galaktikë që është 10 milion vite dritë larg nesh, 

largohet prej nesh me një shpejtësi prej 250 km në sekondë. 

Ndërsa një galaktikë që ndodhet 10 miliardë vite dritë larg nesh, 

largohet me një shpejtësi prej 250.000 km në sekondë.

ZGJERIMI I UNIVERSIT

Ky fakt ceket në këtë formë në Kuranin Fisnik:

مَآءَ بَنَيْنَاهَا بِاَيْدٍ وَانَِّا لَمُوسِعُونَ وَالسَّ

“Ne e kemi ndërtuar qiellin me fuqinë Tonë dhe Ne e zgje-

rojmë atë.” (Dharijat, 47)

Një të vërtetë të tillë, të cilin e kanë zbuluar vetëm një grusht 

njerëzish në shekullin e njëzetë, Kurani e ka deklaruar që para 

katërmbëdhjetë shekujsh. Kjo tablo, na tregon se:

Me dhjetëra mrekulli kuranore 
tregojnë se: “Kurani ecën në krye, 

ndërsa shkenca i vjen pas duke ecur 
këmbadoras.”

Kurani ecën në krye, ndërsa shkenca i vjen pas duke ecur 
këmbadoras. Le të vazhdojmë të meditojmë mbi kozmosin me 
Kuranin Fisnik:

Ne jetojmë të sigurt në botën tonë, e cila është përgatitur 
për ne si një djep apo si një dyshek. Mirëpo, përreth tokës sonë, 
ekziston një ambient i mbushur plot me rreziqe. Por, si ruhemi 
ne prej shumicës së tyre?

TAVANI I MBROJTUR

Meteoritët, të cilët janë copat e diejve që kanë shpërthyer, 
janë të shpërndarë gjithandej nëpër kozmos. Jupiteri dhe Sa-
turni me forcën e tij të jashtëzakonshme të tërheqjes, mbajnë 
shumë objekte kozmike të rrezikshme për Tokën. Mirëpo, disa 
prej meteoritëve që herë pas here e kalojnë mburojën e këtyre 
dy planetëve dhe i afrohen tokës, kapen nga Hëna. Për shkak të 
mungesës së atmosferës në Hënë, çdo meteor që bie në të, për-
plaset direkt me sipërfaqen e saj. Krateret që formojnë rëniet e 
këtyre meteorëve në Hënë, mund të shihen edhe me një dylbi 
të vogël.

Ndërsa meteorët që arrijnë të kalojnë edhe pengesën e Hë-
nës, nëse nuk janë shumë të mëdhenj, ata fillojnë të digjen për 
shkak të fërkimit të jashtëzakonshëm me atmosferën sapo hyjnë 
në të. Nëse sajë të këtij fenomeni që ne e shohim dhe e quajmë 
“rënie yjesh”, meteorët bëhen pluhur dhe shpërbëhen brenda 
shtresës së mezosferës, pa e arritur sipërfaqen e Tokës.

Atmosfera na mbron prej të ftohtit 
të jashtëzakonshëm të kozmosit që 

arrin në - 270o C, prej meteorëve 
dhe rrezeve të dëmshme. Zoti i 

Madhëruar urdhëron: “Ne e bëmë 
qiellin mbulesë/tavan të mbrojtur!..” 

(Enbija, 32)

Përveç kësaj, fusha magnetike e krijuar përreth Tokës si re-

zultat i rrotullimit të saj dhe shtresa të ndryshme të atmosferës, 

e mbrojnë Tokën prej rrezeve të dëmshme që vijnë prej kozmosit 

dhe shpërthimeve të Diellit.

Atmosfera na mbron prej të ftohtit të jashtëzakonshëm të 

kozmosit që arrin në - 270o C. Për shembull, në Hënë, ku nuk ka 

atmosferë, temperaturat ndryshojnë nga -150oC deri në 100oC. 

Kjo, sepse Hëna nuk ka “mbulesë/tavan mbrojtës” dhe e gjithë 

nxehtësia dhe drita që vjen prej Diellit, bie ashtu siç është direkt 

mbi sipërfaqen e Hënës.

Këto fakte, shprehen kështu në Kuranin Fisnik:

“Ne e bëmë qiellin mbulesë/tavan të mbrojtur, por përsëri 

ata shmangen nga shenjat që gjenden aty.” (Enbija, 32)

Lidhur me rëndësinë e “tavanit mbrojtës”, vitet e fundit na 

ka tërhequr vëmendjen edhe një çështje tjetër:

Si rezultat i shpërdorimit dhe manipulimit njerëzor në lidhje 

me gazet serë, është zbuluar se shtresa e Ozonit ka filluar të do-

bësohet tejmase. Dhe për rrjedhojë, kjo ka ndikuar në shkrirjen 

e akullnajave, në ndryshimin e klimës, në kancerin e lëkurës dhe 

në dëme të tjera të ngjashme. Faktin që keqpërdorimi i tokës 

nga ana e njeriut ka prodhuar shumë probleme dhe të këqija, e 

ka shprehur edhe Kurani Fisnik:

“Shkatërrimi në tokë dhe në det është shfaqur si pasojë e 

punëve të këqija të njerëzve, kështu që (Allahu) do t’i bëjë “të 

Zoti ynë i Madhëruar, urdhri i parë i të Cilit 
është: “Lexo me emrin e Zoti tënd!”, e ka bërë 

këtë botë një shkollë. Gjithashtu, në këtë 
shkollë, Ai na ka dhuruar tre libra për t’u 
lexuar, tre mrekulli të meditimit, që do t’i 

mësojmë nën udhëzimin e veçantë të Profetit 
j: Gjithësia, Kurani dhe Njeriu.

shijojnë” pjesë nga ajo që kanë punuar, me qëllim që ata të 

kthehen (në përmirësim).” (Rum, 41)

ERËRAT MBARSËSE

Më sipër thamë se objektet e huaja që hyjnë prej atmosferës, 

“tavani mbrojtës” i kthen në pluhur. Më pas, këto grimca pluhuri 

bëhen bërthamë për çdo pikë shiu. Me qëllim që uji i avulluar nga 

Dielli të kthehet përsëri si shi mbi tokë, ka nevojë për grimcat e 

pluhurit të quajtura “bërthamat kondensuese”. 

Grimcat e kripës që ngrihen prej oqeaneve, pluhuri që ngri-

het nga erërat në shkretëtira dhe hiri që del prej vullkaneve, 

barten deri në shtresat e sipërme të atmosferës me anë të erërave. 

Ky pluhur mbars avujt e ujit në atmosferë, të cilat më pas marrin 

formën e pikave të ujit. Mirëpo, fakti që erës i është dhënë de-

tyra e bartjes së këtyre grimcave të pluhurit, është bërë i ditur 

në Kuranin Fisnik para 14 shekujsh:

“Ne i dërgojmë erërat për pllenim dhe zbresim nga qielli 

ujë, prej të cilit ju japim të pini e të cilin nuk mund ta depozi-

toni dot.” (Hixhr, 22)

Funksioni mbarsës i erës në ciklin e shiut, është zbuluar 

vetëm shekullin e kaluar. Kurani flet edhe për funksionin e erës 

në pllenimin e bimëve.

“Ne i dërgojmë erërat për pllenim dhe 
zbresim nga qielli ujë, prej të cilit ju 
japim të pini e të cilin nuk mund ta 
depozitoni dot.” (Hixhr, 22) E në fakt, 

funksioni mbarsës i erës në ciklin e shiut, 
është zbuluar vetëm shekullin e kaluar.

Në shumë lloje bimësh, frutat duhet të pllenohen me pluhu-

rin e luleve, polenin dhe farat e tyre, sepse Allahu i Madhëruar, 

i Cili është Tek dhe i pashoq, gjithçka e ka krijuar në çift.

EDHE ATO QË NUK DINI JANË ÇIFT

Në Kuranin Fisnik urdhërohet:

“Dhe nga çdo gjë, Ne kemi krijuar dy palë, në mënyrë që 

ju të merrni mësim!” (Dharijat, 49)

“Qoftë lavdëruar Ai që i ka krijuar çift të gjitha llojet: çka 

mbin prej tokës, ata vetë dhe ato që nuk i dinë!” (Jasin, 36) (Shih. Rad, 

3. Ndërsa për gjininë e bimëve shih. TaHa, 53.)

Shprehja “kemi krijuar çift edhe nga ato që njerëzit ende 

nuk i dinë”, ka një urtësi, e cila është kuptuar vetëm shekullin e 

kaluar. Krijimi në çift vlen për të gjithë universin. Edhe vetë ato-

met janë çift. Një pjesë e tyre janë të ngarkuar në mënyrë pozitive, 

një pjesë në mënyrë negative. Për shembull, energjia elektrike 

pozitive, rrjedh drejt asaj negative dhe ndezin llambën. Retë me 

ngarkesë pozitive bashkohet me ato me ngarkesë negative dhe 

shkaktojnë shiun. Po ashtu, në fizikën teorike, është evidentuar 

edhe ekzistenca e të kundërtave të elementëve nën atomikë.

Ideja e ekzistencës së “atomit/grimcës” si elementi më i vogël, 

Çdo gjë, përfshi edhe atomet janë 
krijuar me rregullin e çiftit: “Qoftë 
lavdëruar Ai që i ka krijuar çift të 

gjitha llojet: çka mbin prej tokës, ata 
vetë dhe ato që nuk i dinë!”

(Jasin, 36)



GJITHËSIA, KURANI dhe NJERIU

106

haset që në Greqinë e lashtë. Mirëpo, sipas tyre, atomi ishte qenia 

më e vogël, e cila nuk mund të ndahej në asnjë mënyrë.

Mirëpo, në shekullin e 20, u zbulua bota nën atomike, ku 

elektronet rrotulloheshin përreth bërthamës. Më pas, u zbulua 

se edhe bërthama përbëhej nga protonet, neutronet dhe grimca 

të tjera. Pak më vonë u zbulua se edhe këto përbëheshin nga 

kuarkët. Sot për sot, po bëhen kërkime nëse ka diçka tjetër edhe 

përtej kuarkëve. Mirëpo, në ajetet fisnike të zbritura para katër-

mbëdhjetë shekujsh, aludohet në elemente edhe më të vogla se 

sa grimca/atomi:

“...Zotit tënd nuk i fshihet asnjë grimë peshe, në Tokë e në 

qiell; as më pak nga ajo e as më shumë nuk mbetet pa u shënuar 

në Librin e qartë!” (Junus, 61)

“Jobesimtarët thonë: «Nuk do të na vijë Ora (e Kiame-

tit)!»

Thuaju: «Po, për Zotin tim! Me siguri që ajo do t’ju vijë!» Ai 

i di të gjitha të fshehtat. Atij nuk mund t’i fshihet asnjë grimë as 

në qiej, as në Tokë e nuk ka asgjë më të vogël apo më të madhe 

që të mos jetë shënuar në Librin e qartë.” (Sebe’, 3)

Le t’i kthehemi edhe njëherë marrëdhënies së erës me shiun. 

Në Kuranin Fisnik, thuhet se retë janë të rënda:

Allahu i Madhëruar ka folur edhe për 
relativitetin e kohës: “Ai drejton çdo 

çështje, prej qiellit deri në Tokë, pastaj ato 
kthehen tek Ai në ditën, gjatësia e së cilës 
është një mijë vjet sipas llogaritjes suaj.”

(Sexhde, 5)

PESHA E REVE

“Ai i dërgon erërat si lajmëtare të mëshirës së Tij. Kur erë-

rat lëvizin retë e rënda me shi, Ai i çon ato tek ndonjë vend i 

vdekur, ku lëshon shi dhe me anë të tij nxjerr lloj-lloj frutash; 

po kështu do t’i ringjallë edhe të vdekurit. Këta janë shembuj 

që t’ua vini veshin.” (A’raf, 57)

Është llogaritur se 1cm shi e rënë në një hapësirë prej 50 km2, 

peshon gjysmë milion tonë. Ndërsa një re e vetme shiu, mund 

të peshojë deri në 300 mijë tonë. Fakti që retë me një peshë kaq 

të madhe arrijnë të qëndrojnë pezull në ajër dhe shiu apo bora 

që bien prej tyre nuk e dëmtojnë tokën, është një tregues i qartë 

i mëshirës hyjnore. Mirëpo, herë pas here, bie edhe breshër i cili 

pjesërisht mund të jetë i dëmshëm. Ndërsa në këtë ajet fisnik, 

flitet për dendësinë e reve që shkaktojnë shiun, breshrin, rrufenë 

dhe marrëdhënien midis tyre:

“A nuk e vëren ti se Allahu i shtyn retë ngadalë e pastaj i 

bashkon e i grumbullon njërën mbi tjetrën, derisa të shohësh 

shiun se si del prej tyre dhe bie nga qielli?! Ai, prej reve të më-

dha si mali, lëshon breshrin e me të godet kë të dojë, kurse e 

shmang prej kujt të dojë. Shkëlqimi i vetëtimës së tij gati t’i 

merr sytë.” (Nur, 43)

Nëse vazhdojmë të shohim nga qielli, do të vërejmë dy lla-

mba të mëdha që do na bëjnë të meditojmë gjithmonë:

Ka edhe më të vogël se atomi: “...Zotit 
tënd nuk i fshihet asnjë grimë peshe, 

në Tokë e në qiell; as më pak nga 
ajo e as më shumë nuk mbetet pa u 

shënuar në Librin e qartë!”
(Junus, 61)

DIELLI DHE HËNA...

Në ajetet e Kuranit Fisnik, janë përdorur fjalë të ndryshme 

për të përshkruar dritën e këtyre dy trupave qiellorë:

مَآءِ بُرُوجًا تَبَارَكَ الَّذٖى جَعَلَ فِى السَّ
وَجَعَلَ فٖيهَا سِرَاجًا وَقَمَرًا مُنٖيرًا

“Qoftë i lartësuar Ai, i Cili e ka stolisur qiellin me yjësi 

dhe ka vënë në të një Kandil të ndritshëm dhe një Hënë që 

ndriçon!” (Furkan, 61)

Ndërkohë që për Diellin përdoret fjala “siraxh” që ka kup-

timin e “kandilit”, i cili e ka brenda vetes burimin e dritës, për 

Hënën përdoret fjala “nur” që do të thotë “dritë e reflektuar”. Kjo 

e vërtetë shprehet edhe në ajete të tjerë:

“A nuk e shihni se si Allahu i ka krijuar shtatë qiejt njëri 

mbi tjetrin, dhe në ta e ka bërë Hënën dritë, kurse Diellin e ka 

bërë kandil?” (Nuh, 15-16)

Teoria e Ptolemeut në lidhje me Diellin, ofronte idenë e një 

sistemi me qendër Tokën dhe diellin që rrotullohej rreth saj, 

sepse kjo ishte pamja që shihej prej Tokës.

Me kalimin e kohës, njerëzimi mësoi se nuk është Dielli që 

Bishr-i Hafi ka thënë: 
“Nëse njerëzit do të meditonin ashtu 

siç duhet mbi madhështinë e Allahut, 
nuk do t’i rebeloheshin Atij.”

(Ibn Kethir, I, 448.)

rrotullohet rreth Tokës, por Toka që rrotullohet rreth Diellit. Por, 

kësaj here ata mendonin se Dielli qëndron pa lëvizur. Mirëpo 

Dielli udhëton në orbitën e vet brenda galaktikës sonë Rruga e 

Qumështit. Lidhur me këtë fakt, Kurani Fisnik urdhëron:

“Edhe Dielli ecën në rrugën e caktuar për të!..” (JaSin, 38)

“Allahu është Ai, i Cili krijoi natën dhe ditën, Diellin dhe 

Hënën; e të gjitha këto lundrojnë në gjithësi.” (Enbija, 33)

E REJA QË NUK VJETROHET KURRË

Kurani Fisnik, është fjala e pafillim e Krijuesit të tokës dhe 

qiellit. Ai u zbrit në tokë shekuj më parë. Mirëpo, në të nuk 

gjendet asnjë kundërshti me ato të vërteta shkencore që janë 

zbuluar më vonë.

Por, për shkak se njerëzimi është i prirë t’i shtojë diturisë 

së tij gjithmonë pandehmat e veta, mendimet dhe teoritë e pa-

vërtetuara, veprat që dalin nga dora e njeriut nuk i rezistojnë dot 

kohës. Për rrjedhojë, nëse analizohen veprat e shkruara në fushën 

e mjekësisë vetëm para pesëdhjetë vitesh, do të shihet se shumë 

mendime sot e kanë humbur vlefshmërinë e tyre. Enciklopeditë 

e shkruara nga specialistët e të gjitha fushave nën kontrollin e 

komisioneve shumëanëtarëshe, pa kaluar shumë kohë detyrohen 

të shtypen përsëri në vëllime të tjera të rishikuara.

Kurani Fisnik është një litar i fortë, 
njëra anë e të cilit gjendet në dorën e 
plotfuqishme të Allahut, ndërsa ana 
tjetër na është zgjatur neve. Rruga 
për t’u afruar me Allahun është të 

kapesh fort pas tij.

Kurani Fisnik na ka bërë të ditura shumë çështje të cilat 

nuk njiheshin aspak nga njerëzit në kohën kur ai u zbrit dhe që 

u zbuluan shekuj më vonë, siç janë ato në lidhje me kozmosin, 

krijimin e njeriut, formimin e qumështit në trup, prodhimin 

e mjaltit nga bleta, etj. Të vërtetat për të cilat ka folur Kurani 

Fisnik nuk janë zbuluar ende të gjitha. Por megjithatë, Kurani 

ecën gjithmonë në krye, korrigjon gabimet në shkencat pozitive 

dhe të gjitha shkencat vijnë pas tij.

Fakti që këto të vërteta të Kuranit nuk janë shprehur në më-

nyrë të qartë dhe të hapur, por në mënyrë të koduar, është për 

shkak që ai të mos përgënjeshtrohej në të shkuarën nga ana e 

njerëzve të paditur. Për rrjedhojë, kjo përbën një tjetër mrekulli 

të Kuranit, që me anë të të njëjta shprehjeve, i drejtohet edhe 

njerëzve të shekullit të 7, edhe njerëzve pas shumë shekujsh nga 

zbritja e tij (e deri në Ditën e Kiametit).

Për shembull, çështja e relativitetit të kohës, është një ide 

e hedhur për diskutim në shekullin e 20 dhe është e vështirë 

të kuptohet. Mirëpo, Allahu i Madhëruar e ka shprehur qartë 

dallimin e perceptimit të kohës në botën tonë:

“Ai drejton çdo çështje, prej qiellit deri në Tokë, pastaj ato 

kthehen tek Ai në ditën, gjatësia e së cilës është një mijë vjet 

sipas llogaritjes suaj.” (Sexhde, 5)

“Tek Ai ngjiten engjëjt dhe Shpirti (Xhebraili), në një ditë 

që zgjat sa pesëdhjetëmijë vjet.” (Me’arixh, 4)

Nëse shiu do të ishte i kripur 
si uji i detit, apo të ishte me sodë, 

me acid apo i pistë, si do të ishte halli 
ynë!? Vallë a do të mund ta japim 
llogarinë e mirësisë së ujit të pastër 

e të ëmbël që pimë?”

Në këto ajete tregohet në mënyrë të qartë e vërteta e relativi-

tetit të kohës. Le të vazhdojmë më tej me mrekullitë e Kuranit:

TOKA ËSHTË SFERIKE

Deri në shekujt 15-16, njerëzimi diskutonte ende, nëse Toka 

është e rrumbullakët apo e sheshtë. Ndërsa Kurani Fisnik ka 

aluduar në shumë ajete në lidhje me formën sferike të tokës:

“...Ai e bën natën të kalojë në ditë dhe ditën në natë!..” 

(Zumer, 5)

Fjala “ر  jukeuiru” që përdoret në këtë ajet, nënkupton / يُكَوِّ

mbështjelljen (p.sh me fasho) të një objekti sferik si koka e nje-

riut. Në suren Naziat, në ajetin 30 urdhërohet:

رْضَ بَعْدَ ذٰلِكَ دَحَاهَا وَالْأَ

“E më pas e shtroi tokën”

Mirëpo, fjala “אèََد / deha”, që në përgjithësi është përkthyer 

me foljet “të shtrosh/të sheshosh/të rrafshosh”, përmban edhe 

kuptimin e “bërjes së diçkaje në formën e vezës së strucit”. Nisur 

nga kjo, mund të themi se në këtë ajet është aluduar edhe për 

formën ovale (të shtypur në dy pole) të tokës.

Le të mendojmë pak! 
Kushedi se sa e shkretë 

dhe e privuar do të ishte kjo botë 
nëse nuk do të ekzistonin pemët! 

A falënderojmë sa duhet për këtë?

Ndërsa në një moment tjetër, kur flitet për kohëzgjatjen e 

fjetjes së As’habi Kehfit në shpellë, Kurani Fisnik shprehet:

“Ata qëndruan në shpellën e tyre treqind vjet (diellorë), 

duke shtuar nëntë (për vitet hënore).” (Kehf, 25) 

Në këtë ajet, është treguar dallimi ndërmjet vitit diellor prej 

365 ditë e 6 orësh dhe vitit hënor prej 355 ditësh. Dhe për shkak 

të ndryshimit prej afro 10-11 ditësh, llogaritet që 33 vite diellore, 

të jenë sa 34 vite hënore. Për rrjedhojë, në 300 vite duhen shtuar 

fiks 9 vite. Në kohën e Profetit j, kalendari diellor nuk njihej 

dhe nuk përdorej. Por kjo shprehje e Kuranit që përfshin edhe 

kalendarin diellor, tregon një mrekulli të veçantë.

MALET QË LËVIZIN

Në një tjetër ajet fisnik urdhërohet:

“Ti i shikon malet e mendon se janë të palëvizshme, por 

ato lëvizin si retë...” (Neml, 88)

Në këtë ajet, lëvizja e tokës është ngjasuar me lëvizjen e 

reve, duke nxjerr në pah një tjetër urtësi hyjnore. Masat krye-

sore të reve që ndodhen afërsisht 3.5-4 km mbi sipërfaqen e 

tokës, nëse nuk ndikohen nga kushtet atmosferike, ato lëvizin 

gjithmonë nga perëndimi në lindje. Po ashtu, edhe Toka bën të 

njëjtën lëvizje.

Ndërkohë që Toka rrotullohet rreth vetes me një shpejtësi 

Ebul Hasan Harakani (Allahu e 
mëshiroftë), ka thënë: “Çfarëdo gjëje 

që njeriu të përdorë për të gjetur 
Allahun e Madhëruar, më e mira 

prej tyre është Kurani Fisnik. Prandaj, 
Allahun duhet ta kërkosh duke 
kaluar prej shtegut të Kuranit.”

prej 1.667 km në orë, ajo rrotullohet edhe përreth Diellit me 
një shpejtësi prej 30 km në orë. Po ashtu, në të njëjtën kohë, 
bashkë me sistemin diellor dhe galaktikën Rruga e Qumështit, 
Toka lëviz me shpejtësi brenda universit. Mirëpo, për shkak 
të ligjeve hyjnore, ne jetojmë të qetë pa e ndjerë këtë shpejtësi 
marramendëse, sepse edhe atmosfera e tokës rrotullohet po me 
të njëjtën shpejtësi.

Në Kuranin Fisnik, aludohet edhe në të vërtetën e ndarjes 
së kontinenteve nga njëri-tjetri. Dihet se kontinentet largohen 
nga njëri-tjetri në drejtime të kundërta përreth 1 deri në 5cm 
për çdo vit. Ky zbulim i cili u bë në pjesën e parë të shekullit të 
20, nga Alfred Wegener, në fillim nuk u mor seriozisht. Mirëpo, 
pas viteve 1980, ky zbulim u pranua si një realitet gjeologjik.

Gjithashtu, po në aspektin gjeologjik, në Kuran është folur 
edhe për rolin e rëndësishëm që kanë malet në lehtësimin dhe 
pakësimin e efekteve të tërmeteve:

“A nuk jua kemi bërë Tokën si shtrat e malet si shtylla?!” 
(Nebe’, 6-7)

Shtyllat e një çadre ngulen në tokë deri në gjysmën e tyre. 
Në Kuran është bërë e ditur se edhe malet janë të ngulitur në 
tokë në të njëjtën mënyrë:

“Kurse malet i përforcoi!” (Naziat, 32)

Në bazë të zbulimeve të shkencës së gjeologjisë në ditët e 

sotme, tregohet se struktura e poshtme e maleve është në for-

Fudajl bin Ijadi (Allahu e mëshiroftë), 
ka thënë: “Kurani është zbritur për 
të punuar me të. Mirëpo njerëzit u 

morën vetëm me leximin e tij!”

mën e kunjave. Poshtë tyre ndodhet një shtresë si rrënjë që i 

mban ato.

Toka përbëhet nga tre shtresa, njësoj si një vezë me të ver-

dhën, të bardhën dhe lëvoren e saj. Në qendër të Tokës ndodhet 

bërthama, sipër saj është manteli që mbështjellë dhe në krye 

ndodhet korja e Tokës. Korja e Tokës është e fortë si lëvorja e 

vezës, ndërsa magma që ndodhet poshtë saj është e nxehtë dhe 

e rrjedhshme. Korja e Tokës në fundin e oqeaneve, është e hollë 

(8-10 km), ndërsa në pjesët ku ndodhen malet e lartë, është e 

trashë (30-40 km).

Gjithashtu, malet kanë një rol të rëndësishëm në sigurimin e 

ekuilibrit të blloqeve të kontinenteve që notojnë mbi magmë. Mi-

rëpo, kjo është zbuluar vetëm shekullin e shkuar. Ndërsa Kurani 

Fisnik, këtë fakt e ka shprehur në shumë ajete para 14 shekujsh. 

Në një prej këtyre ajeteve fisnike urdhërohet:

“... (Ai) ka vënë male të qëndrueshëm në Tokë, që ju të mos 

lëkundeni...” (Lukman, 10)

Gjeofizika shpjegon se në Tokë janë evidentuar rreth 110 

masa të mëdha malesh të cilat quhen “pika të nxehta”. Këto pika 

që pengojnë lëvizjen e kores së Tokës, janë masa të mëdha magme 

të cilat janë ngritur prej thellësive të Tokës dhe, pasi kanë shpuar 

koren saj, janë forcuar/ngurtësuar dhe kanë marrë formën e 

perçinave, duke siguruar kështu qëndrueshmërinë e kores.

Libri i vetëm që bën të njohura të 
panjohurat e jetës, që u jep përgjigje 
pyetjeve, që ndriçon errësirat dhe që 
përmban argumente të kënaqshme 

në çdo aspekt për mendjen dhe 
zemrën, është Kurani Fisnik.

DETET QË NUK PËRZIHEN

Në pikat ku takohen detet në gryka dhe aty ku lumenjtë 
derdhen në dete, ujërat nuk përzihen me njëri-tjetrin për shkak 
të ndryshimeve në temperaturë dhe në nivelin e kripës. Për këtë 
arsye, duket sikur midis tyre është një perde e padukshme. Ky 
fenomen është zbuluar vetëm shekullin e shkuar. Por Kurani 
Fisnik na e ka bërë të ditur para 14 shekujsh, në ajetet 19-20 të 
sures Rrahman:

“Ai i ka lëshuar dy dete që të takohen, por, midis tyre ka 
një pengesë që nuk mund ta kapërcejnë.” (shih. Furkan, 53)

KARBURANTET FOSILE

Në një ajet fisnik urdhërohet:

“(Allahu) mundësoi mbirjen e kullosës; E pastaj atë e bëri 

mbeturinë të zezë.” (A’la, 4-5)

Në komentimin e këtij ajeti, Elmallëllë Hamdi Jazër, thotë:

“Allahu i Madhëruar, në fillim bëri të mbijnë lloj-lloj bimësh 

e pemësh nëpër kullota, lëndina e pyje, e më pas i ktheu ato në 

një pleh dhe qymyr të zi.” (Elmallëllë, VIII, 5747.)

Fjala “ahua” që përdoret në ajet, është një emër me të cilin 

shprehen ngjyrat e errëta, jeshilja e errët, etj. Pra, edhe inter-
pretimi që i është bërë në këtë ajet, është jeshile e errët, e nxirë. 
(shih. Elmallëllë, VIII, 5748.)

Lum ata besimtarë, 
të cilët në zemrat e tyre vendosin 

besimin, në gjirin e tyre Kuranin dhe 
në ndërgjegjet e tyre moralin e bukur, 

duke jetuar me paqen e lumturisë 
së përjetshme.

Lëndët djegëse si qymyri dhe nafta, janë formuar si shkak 
i fosilizimit të pemëve të mëdha para shumë shekujsh. Mirëpo, 
edhe kjo e vërtetë shkencore është zbuluar vetëm në kohën tonë.

PREJ TË VDEKURIT TË GJALLIN

Organizmat e vdekura fosilizohen brenda një kohe të gjatë 
dhe në kushte të caktuara. Dhe, natyra prodhon vazhdimisht or-
ganizma të vdekura. Bota e myqeve dhe e baktereve të cilat quhen 
“saprofite”, i zbërthejnë të gjitha materiet e vdekura në natyrë 
dhe i fusin përsëri brenda zinxhirit ushqimor. Lidhur me botën 
e bimëve dhe saprofiteve, në Kuranin Fisnik urdhërohet:

“Me të vërtetë, Allahu është Ai që farën dhe bërthamën 
e bën të mugullojë. Ai e nxjerr të gjallën prej të vdekurës dhe 
të vdekurën prej të gjallës. Ky është Allahu. Atëherë, përse i 
largoheni Atij?” (En’am, 95)

FRYMËMARRJA E MËNGJESIT

Në ajetin e mësipërm, është folur për mugullimin e farave 
dhe bërthamave. Ky është një fillim shumë i rëndësishëm për bi-
mët, sepse ato e vazhdojnë jetën e tyre në sajë të fotosintezës.

Në procesin e fotosintezës, bimët marrin oksigjen dhe lë-

shojnë dyoksid karboni gjatë natës. Ndërsa gjatë ditës veprojnë 

të kundërtën. Lidhur me këtë fenomen aludohet edhe në këtë 

ajet fisnik:

Asnjë ateist nuk mendon të “dalë nga 
shtëpia me bombol oksigjeni” nga 

frika se mos mbaron oksigjeni në ajër. 
Ai e di se ky ekuilibër madhështor nuk 
prishet dhe as që e mendon se mund 

të prishet. Pra, ai ka një besim dhe 
siguri të fshehtë tek vullneti hyjnor.

“Pasha mëngjesin kur fillon të marrë frymë!” (Tekuir, 18)

NDRYSHIMI I PRESIONIT

Duke filluar që prej nivelit të detit, kur ngjitesh drejt qiellit, 
presioni atmosferik i ajrit zvogëlohet me një milibar për çdo 
10.5m. Ndërsa temperatura bie mesatarisht me 0,5oC për çdo 
100m ngjitje drejt qiellit. Në të njëjtën mënyrë, sa më shumë 
ngjitesh lart, aq më shumë zvogëlohet edhe dendësia atmosferike 
dhe e pluhurave. E, për rrjedhojë zvogëlohet edhe dendësia e 
oksigjenit. Për këtë arsye, sa më shumë të ngjitesh lart, fillojnë të 
shfaqen vështirësitë në frymëmarrje, në të folur dhe në shikim, 
derisa arrin edhe gjendje të fikëti. Lidhur me këtë fenomen, në 
Kuranin Fisnik urdhërohet:

“Allahu ... atë që dëshiron ta lërë në humbje, (ia mbyll zem-
rën e) ia shtrëngon gjoksin si të jetë duke u ngjitur në qiell!..” 
(En’am, 125)

Aeroplanët fluturojnë afërsisht deri në 10 mijë metra lartë-
si, sepse duke shpëtuar prej forcës tërheqëse të Tokës, ata kanë 
mundësi të zvogëlojnë fërkimin si rezultat i presionit të ulët dhe 
për rrjedhojë të konsumojnë më pak karburant. Mirëpo, për 
shkak se në lartësi pakësohet edhe oksigjeni, janë marrë masat 
duke vendosur maska oksigjeni për çdo rast nevoje. Gjithashtu, 
për shkak se, sa më lart të ngjitesh aq më shumë pakësohet edhe 
oksigjeni, është e pamundur që aeroplanët të ngjiten pa pajisje 
të tjera të veçanta.

“Me të vërtetë, Allahu është Ai 
që farën dhe bërthamën e bën të 

mugullojë. Ai e nxjerr të gjallën prej 
të vdekurës dhe të vdekurën prej 

të gjallës. Ky është Allahu. Atëherë, 
përse i largoheni Atij?”

(En’am, 95)

Asnjë ateist nuk mendon të “dalë nga shtëpia me bombol 
oksigjeni” nga frika se mos mbaron oksigjeni në ajër. Ai e di 
se ky ekuilibër madhështor nuk prishet dhe as që e mendon se 
mund të prishet. Pra, ai ka një besim dhe siguri të fshehtë tek 
vullneti hyjnor. Mirëpo, për shkak se shpreh të kundërtën e kë-
saj, ai bien në kategorinë e mosmirënjohësve, duke u bërë prej 
të humburve.

Në fakt, nuk ka asnjë njeri që i mohon këto të vërteta në 
univers. Të gjithë jetojnë me një besim dhe dorëzim të fshehtë. 
Por për shkak se nuk arrijnë ta kuptojnë, mohuesit kujtojnë se 
nuk besojnë dhe në fund pësojnë disfatë.

INFORMACIONE GJEOGRAFIKE

Në suren Rum, Allahu i Madhëruar u jep banorëve të Mekës 
edhe të dhëna historike, edhe të dhëna gjeografike:

“U mundën bizantinët, në afërsi të tokës (arabe)!..” (Rum, 2-3)

Në gjuhën arabe, për të shprehur “zonën më të afërt”, për-
doret shprehja “edna’l-ard”. Në fakt, fjala “edna”, përveç kuptimit 
“më të afërt”, ka edhe kuptimin “më të ulët”. Në këtë rast, kjo 
nënkupton “nivelin më të ulët të tokës”. E në fakt, zona për të 
cilën bëhet fjalë në ajet, është një vend që ndodhet në Detin e 
Vdekur, i cili është 400 metra nën nivelin e detit.

Nëse e orientojmë meditimin në krijimin e njeriut, do të 

arrijmë rezultate edhe më mahnitëse. Kurani Fisnik, na ka dhënë 

“Sa i madhëruar është Allahu, i Cili e 
bën të dëgjojë një copë delli si veshi, 

e bën të shohë një copë dhjami si 
kokërdhoku i syrit dhe e bën të flasë 

një copë mishi si gjuha!..”
- Ismail Hakki Bursevi-

detaje të shumta në lidhje me krijimin e njeriut që prej ngjizjes, 

e deri në formimin e tij të plotë në barkun e nënës.

BIOLOGJIA DHE EMBRIONOLOGJIA

Në Kuranin Fisnik urdhërohet:

“O njerëz, nëse ju dyshoni në ringjalljen, ta dini se Ne ju 

kemi krijuar

- prej dheut, 

- pastaj prej pikës së farës, 

- pastaj prej droçkave të gjakut, 

- pastaj prej një cope mishi me trajtë të plotë ose jo të plotë, 

për t’jua bërë të qartë!..” (Haxhxh, 5)

Evidentimet që janë bërë në fushën e embrionologjisë dhe 

anatomisë në sajë të mundësive teknologjike të ditëve tona, për-

puthen plotësisht me fazat e formimit të njeriut të cilat bëhen të 

ditura në Kuranin Fisnik.

Shqisat që i janë dhënë njeriut, në Kuranin Fisnik radhiten 

në këtë mënyrë: Dëgjimi, shikimi dhe kuptimi. (shih. Nahl, 78; Mu’minun, 

78.) Kjo radhitje është vërtetuar edhe nga shkenca, sepse në fakt, 

shqisa e parë që formohet (kur njeriu është ende në fazën e fetusit 

në barkun e nënës) është shqisa e dëgjimit.

“Megjithëse ti, nuk arrin të bëhesh rob i Tij i 
merituar, Ai, sikur nuk ka rob tjetër përveç teje, 

të vlerëson dhe të furnizon materialisht dhe 
shpirtërisht. Ndërsa ti, je aq indiferent ndaj 

adhurimit të Atij, sikur të kishte ndonjë tjetër 
(strehim, mbështetje) përveç tij. (Sa injorancë e 

madhe dhe mosnjohje e vetes është kjo!) 
-Ismail Hakki Bursevi-

Misteri më i madh që njeriu nuk ka mundur ta zgjidhë deri 

më tani, është “jeta”. Sot, ende janë duke u bërë kërkime të vazh-

dueshme për të kuptuar se ka apo jo jetë në pjesë të tjera të uni-

versit. Për rrjedhojë, sapo gjendet ujë në një vend, shkencëtarët 

entuziazmohen me mendimin se mund të ketë edhe jetë. Kjo, 

sepse sipas studimeve të tyre, qeniet e para të gjalla, për herë 

të parë kanë dalë prej ujit. “Protoplazma”, që është ambienti i 

vetëm ku mund të shfaqet jeta, është e përbërë pothuajse e tëra 

prej ujit.

Ndërsa Krijuesi i gjithçkaje, para 14 shekujsh ka deklaruar 

në Kuranin Fisnik:

وَجَعَلْنَا مِنَ الْمَاء كُلَّ شَيْءٍ حَيٍّ

“...Ne bëmë nga uji çdo gjë të gjallë!” (Enbija, 30)

GJURMËT E GISHTAVE

Allahu i Madhëruar, mohuesve të cilët e refuzonin idenë e 

ringjalljes, u drejtohet duke u thënë:

“A mendon njeriu se nuk do të mund t’i mbledhim eshtrat e 

tij?! Po, si jo! Ne jemi të Zotë t’ia ribëjmë bashkë me përsosmëri 

edhe majat e gishtave të tij.” (Kijame, 3-4)

Sot, shpikjet që kanë dalë në pah në sajë të 
përparimit të industrisë dhe teknologjisë, po 
konsiderohen si qytetërim dhe shpresat janë 

lidhur pas makinave të hekurta. Egot e egra që 
mbështeten në fuqinë e materiales, tërhiqen 
vazhdimisht drejt një egoizmi që e vë paqen 

dhe lumturinë e tyre mbi çdo gjë tjetër.

Gjurmët në majat e gishtave, janë të ndryshme tek çdo njeri. 

Prandaj, që prej kohës kur është zbuluar ky fakt në shekullin e 

kaluar, kjo është bërë një nga elementet më të rëndësishme të 

fushës së kriminologjisë.

DHIMBJA NDJEHET NGA LËKURA

Për shkak se Kurani është një libër plot urtësi i Krijuesit të 

Madhëruar, i Cili di gjithçka, prej tij dalin të vërteta shkencore 

edhe kur në të flitet për tema të ndryshme. Për shembull, një-

soj si në këtë ajet që tregon dënimin që do të kenë banorët e 

Xhehenemit:

“Ata që s’besojnë në shenjat Tona, Ne padyshim, do t’i dje-

gim në zjarr. Sapo t’u digjet lëkura, Ne do t’ua ndërrojmë atë 

me lëkurë tjetër, për të përjetuar dënimin. Me të vërtetë, Allahu 

është i Plotfuqishëm dhe i Urtë.” (Nisa, 56)

Prof. Dr. Tezhatat Tezhasen prej Universitetit Chiang Mai 

të Tajlandës, ka kryer studime në fushën e dermatologjisë. Nga 

këto studime ka rezultuar se lëkura është ajo që e transmeton në 

tru ndjenjën e dhimbjes. Në rast se lëkura digjet, nuk ndihet as 

dhimbja. Kur vuri re se ky zbulim është cekur edhe në Kuranin 

Fisnik, ai dëshmoi shehadetin dhe pranoi Islamin.

Po ashtu, edhe faktin që kur jemi në gjumë, e vetmja shqisë 

që punon është dëgjimi, Kurani e ka cekur 14 shekuj më parë:

Sot, për shkak të lakmisë 
për naftë të njerëzve mizorë, miliona 
njerëz janë dëbuar nga shtëpitë dhe 
nga atdheu i tyre. Ndërsa ata që nuk 
kanë mundur të ikin, bombardohen 
vazhdimisht. Ja, ky është “qytetërimi 

egërsirë i mbetur vetëm me një dhëmb!”

“Ne ua mbyllëm veshët atyre (duke i lënë të flinin) në shpellë 

për shumë vjet.” (Kehf, 11)

FORMIMI I QUMËSHTIT

Kurani i Madhëruar, e shpreh në mënyrë madhështore edhe 

procesin e formimit të qumështit tek organizmat e gjalla:

“Në fakt, edhe te bagëtitë ju keni shenja për të mësuar prej 

tyre. Ne ju japim nga ajo që kanë në barkun e tyre prej ushqimit 

të përpunuar dhe gjakut: qumësht të pastër dhe të shijshëm për 

ata që e pinë.” (Nahl, 66)

Shprehja “ajo që kanë në barkun e tyre prej ushqimit të 

përpunuar dhe gjakut”, tregon një fakt që shkenca e kimisë 

dhe studimet e aparatit tretës, e kanë kuptuar vetëm në ditët 

tona në sajë përparimit teknologjik. Në kohën e Profetit j, nuk 

dihej se qumështi formohej nga përzierja e gjakut me elementet 

ushqyese të përpunuara në stomak, të cilat barten në gjëndrat 

e qumështit, ku përpunohen lëndët bazë. Për rrjedhojë, është e 

qartë se një informacion i tillë që kërkon studim të specializuar, 

është i pamundur të dihej nga njerëzit në periudhën kur u zbrit 

Kurani.

Në Kuranin Fisnik, kur tregohet fenomeni që u manifestua 

para se Merjemja të sillte në jetë Isain u, janë shprehur disa 

I Dërguari i Allahut j, një natë 
përsëriti këtë ajet deri në mëngjes 

duke qëndruar në këmbë: “Nëse Ti i 
dënon ata - robërit e Tu janë, e nëse 
i fal ata, me të vërtetë, vetëm Ti je i 

Plotfuqishmi dhe i Urti.”
(Maide, 118.) (Nesai, iftitah, 79.)

mistere shumë të rëndësishme në fushën e mjekësisë dhe bio-

logjisë. Në ajetet fisnike urdhërohet:

“Dhembjet e lindjes e detyruan atë që të shkonte te trungu 

i një hurme. Ajo tha:

«Ah, sikur të kisha vdekur para kësaj (ngjarjeje) dhe të isha 

harruar krejt!» Një zë e thirri nga poshtë:

«Mos u pikëllo, se Zoti yt të ka bërë një burim uji poshtë teje! 

Shkunde trungun e hurmës, që të bien mbi ty hurma të freskëta! 

Ha, pi dhe qetësohu. Nëse vëren ndonjë njeri, i thuaj:

Unë jam betuar në të Gjithëmëshirshmin se do të agjëroj, 

prandaj sot nuk do të flas me askënd.»” (Merjem, 23-26)

Në këto ajete, Allahu i Madhëruar e orienton Merjemen për 

tek burimi i ujit dhe e urdhëron të hajë fruta nga pema e hurmës. 

Në numrin e Dhjetorit të 1983, revista “The Lacent”, boton shkri-

min e Michel Odent, i cili shprehet se uji e pakëson stresin dhe 

emocionin e nënës gjatë lindjes, duke ndikuar drejtpërsëdrejti 

në tensionimin e muskujve. Për këtë arsye, ai këshillon që në 

sallat e lindjeve të bëheshin edhe basene me ujë.

Ndërsa hurma është një depo e sheqerit dhe e shumë vita-

minave e mineraleve që janë të nevojshme në lindje. Mirëpo, 

hurma ka edhe një mister të veçantë:

Nëse arrijmë ta njohim sot të Dërguarin e Allahut 
j, edhe ai do të na njohë nesër në Ditën e 

Gjykimit dhe do të na pranojë në krye të burimit 
të Keutherit. Nëse zemra jonë zotëron pjekurinë 
e duhur për të parë atë, edhe ai do të na shohë. 
Nëse ne e dëgjojmë dhe i bindemi, edhe ai do të 

ndërmjetësojë për ne me lejen e Allahut.

Në vitet 1900 u zbulua një hormon që fillon lindjen dhe e 

shpejton atë. Ky është hormoni “oksitoksin”, i cili luan shumë role 

të rëndësishme, që prej tkurrjes së muskujve të mitrës, riparimit 

të damarëve të dëmtuar, sekrecionit të qumështit, e deri tek for-

cimi i ndjenjës së mëmësisë në aspektin psikologjik. Madje, për 

shkak të këtyre cilësive që ka, këtij hormoni i është vënë edhe një 

emër që ka kuptimin “lindje e lehtë”. Në ajetin 20 të sure Abese, 

Allahu i Madhëruar shprehet se procesi i lindjes është lehtësuar 

me ndihmën hyjnore. Kurse hurma që u urdhërua të hante Mer-

jemja, është një fryt që siguron hormonin e oksitoksinës e cila 

ndikon në mbaresat nervore dhe lehtëson lindjen.

PASURIA E QUMËSHTIT TË NËNËS

Edhe qumështi i nënës është një mirësi hyjnore në të cilën 

na tërheq vëmendjen Kurani Fisnik:

“Nënat le t’u japin gji fëmijëve të tyre dy vjet, për ata që 

duan t’ia plotësojnë dhënien e gjirit!..” (Bekare, 233)

“Ne e kemi urdhëruar njeriun që t’i nderojë prindërit e vet. 

Nëna e ka mbartur atë, duke duruar mundim pas mundimi, e 

ndarja e tij (nga gjiri) është brenda dy vitesh...” (Lukman, 14)

Dihet se qumështi i nënës është një ushqim shumë i rëndë-

Mbase eubani nuk kishte qoftë 
edhe një pemë të mbjellë në këtë 
botë. Mirëpo ai ishte njeriu më i 

pasur në botë, sepse ai kishte arritur 
të fshehtën e dashurisë së Profetit j 

dhe të qenit bashkë me të.

sishëm për foshnjat. Mirëpo, ka pasur edhe njerëz pamend që 

e kanë konsideruar njeriun si rezultat të evolucionit dhe për 

rrjedhojë, edhe qumështin e nënës e kanë parë si një ushqim 

primitiv. Mirëpo, nga studimet që janë kryer, sidomos në kohën 

tonë, ka rezultuar se qumështi i nënës është një element i për-

sosur i mbushur plot me mirësi hyjnore. Në të gjendet gjithçka 

jetësore për të cilën ka nevojë fëmija, si vitaminat, hormonet, 

lëndët mbrojtëse, enzimat që luftojnë kundër mikrobeve dhe, 

në aspektin shpirtëror gjenden edhe elementet që do ta bëjnë 

karakterin e nënës të marrë formë tek fëmija.

Proteina, sheqeri, yndyra, fosfori dhe të gjitha vitaminat të 

cilat janë elementet kryesore që ushqejnë njeriun, në qumështin 

e nënës gjenden në një masë dhe formë të përshtatshme me 

nevojat e foshnjës. Në Kuranin Fisnik, është bërë e ditur në më-

nyrë të mrekullueshme se një gjidhënie e dobishme, minimalisht 

duhet të jetë gjashtë muaj, ndërkohë që idealja është dy vjet të 

plotë. (shih. Ahkaf, 15.)

Mrekullitë e Kuranit janë qetësi për zemrën, sepse Kurani 

Fisnik na ofron gjithmonë argumente dhe dëshmi të reja në 

lidhje me faktin se ai është zbritur nga Allahu i Madhëruar, gjë 

e cila e hedh poshtë ngurrimin e atyre që kaplohen prej ideve 

të injorancës së kohës sonë.

Kur e krahasojmë veten tonë 
me eubanin t, 

duhet të pyesim veten, 
“vallë po ne ku ndodhemi me këtë 

dashuri? Sa na shqetëson frika 
se mos biem larg prej tij 

në botën tjetër?”

Në librat e mëparshëm hyjnorë të cilët janë manipuluar nga 

dora njerëzore, nuk mund të gjesh cilësi të tilla. Për shembull, 

kur folëm më lart për diellin dhe hënën, theksuam se Kurani 

na ka bërë të ditur dallimin e burimit të dritës së tyre. Ndërsa 

në Teurat/Torë, kur bëhet fjalë për hënën dhe diellin, thuhet se 

ato janë vetëm “dy drita”. Shkurtimisht, sado që të falënderojmë 

për mirësinë e Kuranit, përsëri është pak!

KA LLOGARI!

Meditimi, të bën të mendosh mirësitë dhe të kujton llogarinë. 

Njeriu që e sheh botën pa medituar, përpiqet të zotërojë mirë-

sitë e përkohshme të kësaj bote kalimtare. Mirëpo kjo, është si 

të përpiqesh të pish ujë prej mirazhit. Përveç kësaj, për shkak 

se çdo mirësi e kësaj bote është një element sprove, nëse ajo 

është haram të shpie në humbje, e nëse është hallall duhet të 

japësh llogari për të. Për këtë arsye, surja Tekathur, fillon duke 

tërhequr vëmendjen në sëmundjen e mburrjes së njeriut me të 

shumtën dhe mbyllet duke bërë këtë paralajmërim në lidhje me 

botën tjetër:

لُنَّ يَوْمَئِذٍ عَنِ النَّعٖيمِ ثُمَّ لَتُسْأَ

“Pastaj, atë Ditë, do të pyeteni për kënaqësitë (e kësaj bote)!” 

(Tekathur, 8)

Sa falënderojmë për mirësinë e të 
qenit të krijuar nga hiçi pa dhënë 
asgjë në këmbim dhe si “njeri”, si 

krijesa më e nderuar, e jo si gjarpër, 
krimb, zog, dru apo gjethe ndër të 

gjitha krijesat e tjera?

Kur u zbrit ky ajet fisnik, një sahab shumë i varfër e nevojtar, 

u ngrit në këmbë dhe pyeti:

“(O i Dërguar i Allahut!) A kam unë ndonjë mirësi (për të 

cilën do të jap llogari)?”

Profeti j, iu përgjigj shkurtimisht:

“Hija, dy nallanet dhe uji i ftohtë.” (shih. Sujuti, VIII, 619.)

Le të meditojmë pak me çelësin e kësaj përgjigjeje të Profetit j:

Pemët janë krijuar për ne. Pushojmë nën hijen e tyre dhe 

hamë prej frutave të tyre. Ndërsa prej trungut të tyre bëjmë 

sende prej druri. Pemët pastrojnë ajrin, duke marrë dyoksidin 

e karbonit dhe duke na dhënë oksigjenin. Për këtë arsye, ato 

cilësohen si mushkëritë e tokës. Përveç këtyre ato na ofrojnë 

qetësi dhe pamje shumë të bukura me ngjyrat jeshile dhe lulet 

e stinës. Le të mendojmë pak! Nëse nuk do të ekzistonin pemët, 

kushedi se sa e thatë, e shkretë dhe e privuar prej qetësisë do të 

ishte kjo botë!

Krijesat e tjera nuk mund të veshin qoftë një këpucë edhe 

nëse dëshirojnë. Mirëpo, në sajë të aftësive që na ka dhënë Allahu 

i Madhëruar dhe në sajë të lëkurave dhe materialeve të tjera të 

krijesave që Ai na ka vënë në shërbim, ne mund të prodhojmë 

lloj-lloj këpucësh sipas nevojave tona. Në këtë mënyrë, ne mund 

të mbrohemi prej të nxehtit, të ftohtit, gurëve, gjembave dhe 

papastërtive. A falënderojmë për këto?

Mirësia e të qenit prej umetit të Muhamed 
Mustafait j, që është prijësi dhe kurora e 124 

mijë e kusur profetëve, është një nga mirësitë më të 
mëdha për të cilat jemi të paaftë të falënderojmë 
siç duhet. Edhe sikur të uleshim me ballë në tokë e 
falënderojmë një jetë të tërë duke bërë sexhde pa e 
ngritur kokën vetëm për këtë mirësi, përsëri do të 

ishte pak, përsëri e mangët, e përsëri asgjë!..

Nëse shiu do të ishte i kripur si uji i deti, apo të ishte me 

sodë, me acid apo i pistë, si do të ishte halli ynë!?

Ne duhet të meditojmë mbi mirësitë e pafundme që kemi, 

duke filluar prej atyre më të thjeshtave. Nëse mirësitë vlerësohen 

me falënderim dhe mirënjohje në rrugë të Allahut, edhe dhënia 

e llogarisë së tyre do të jetë po aq e lehtë.

Por çfarë kërkon Allahu prej nesh në këmbim të këtyre mi-

rësive?

Ai dëshiron që, në momentin kur hyjmë në Islam, t’i elimi-

nojmë dëshirat egoiste duke thënë “َٰلا الِه / La ilahe-S’ka Zot” dhe 

të zhvillojmë aftësitë shpirtërore duke thënë, “هјالِّا الل / il-lAllah 

– Përveç Allahut”. Në këtë mënyrë, zemra do të bëhet vendi ku 

do të shfaqet Allahu i Madhëruar.

E gjitha kjo, do të arrihet duke aprovuar dhe njohur me ze-

mër se, “هјدٌ رَسُولُ الل  Muhamedun Resulullah – Muhamedi / مُحَمَّ

është i Dërguar i Allahut”. Ndërsa kjo, bën të domosdoshme 

marrjen shembull të personalitetit të tij dhe ndjekjen e Sunetit 

të tij.

UDHËZUESI YNË NË MEDITIM

Profeti j, është shembulli ynë më i bukur në aspektin e le-

ximit të Kuranit dhe në aspektin e meditimit të gjithësisë. Ashtu 

Profeti j, ka qenë gjithmonë melankolik 
dhe i mendueshëm. Rehatia nuk mund të 
bëhej alë për të. Ai nuk fliste pa pasur 

nevojë. Heshtja zgjaste më tepër se e folura e 
tij. Ai e përmendte emrin e Allahut edhe kur 
e fillonte, edhe kur e përfundonte të folurën...”

(Ibn Sa’d, I, 422-423.)

siç është Kurani një mrekulli e fjalës, edhe ai është një mrekulli 

njerëzore. Ai është “usue-i hasene / shembulli dhe modeli më 

i bukur”!..

Kush dëshiron të mësojë të fshehtën e jetës familjare më ide-

ale, duhet të shohë familjen më të lumtur në botë që formoi ai.

Për ata që kërkojnë shoqërinë ideale, epoka e tij, pra, “epoka e 

lumturisë”, është shembulli më i bukur. Çdo njeri, prej më të riut, 

e deri tek më i vjetri, mund t’i zgjidhë problemet duke parë jetën 

e tij. Ndërsa ajo që do të na bëjë të arrijmë pjekurinë e zemrës, që 

është kusht i meditimit, është afërsia me të Dërguarin e Allahut 

j. Për këtë arsye, të kuptojmë ashtu siç duhet se sa mëshirë e 

madhe është për ne të jemi umeti i tij, është e domosdoshme 

për realizimin e falënderimit tonë në këtë çështje. 

Profeti j, është si një zarf/letër i dërguar për të njohur Alla-

hun në mënyrën më të përsosur. Ndërsa ne jemi marrësit e këtij 

zarfi dhe duhet ta lexojmë mirë atë. Ai do të na bëjë ta kuptojmë 

më mirë madhështinë e Allahut, e cila nuk mund të konceptohet 

nga mendja njerëzore, sepse Ai është i Lartmadhëruar dhe i 

Fshehtë, aq sa shfaqjen e tij nuk e duron dot as mali Tur.

Edhe njeriu më i aftë në njohjen e Allahut mund ta percep-

tojë Allahun vetëm pas perdeve të shumëfishta. Por ai që do t’i 

bëjë këto perde të lehta, do të na mësojë shkaqet e kënaqësisë 

hyjnore, do të na sigurojë afërsinë me njohjen e Allahut, do 

Jetoni si mysafirë në këtë botë! 
Mesxhidet konsiderojini si shtëpi!.. 

Zemrat mësojini me butësi dhe 
delikatesë! Meditoni dhe qani 

shumë!.. Kini kujdes që dëshirat e 
egos suaj të mos ju ndryshojnë!..”

(Ebu Nuajm, Hilje, I, 358.)

të na bëhet udhërrëfyes në miraxh dhe do të jetë ndërmjetësi 

ynë tek Allahu i Madhëruar në Ditën e Kiametit, është Profeti 

Muhamed j.

Në këtë aspekt, Profeti j, është si një letër ku shkruhen të 

vërtetat, të cilat do të na shpien drejt njohjes së Allahut. Ata që e 

hapin atë letër dhe arrijnë të lexojnë, do të arrijnë të mësojnë të 

vërtetat hyjnore dhe të shohin manifestimet e cilësive të Allahut. 

Nisur nga kjo, mund të themi se mënyrën e afrimit me Allahun 

e Madhëruar, një rob mund ta mësojë vetëm prej tij.

Përveç këtyre, edhe Kurani Fisnik, që është letra e Allahut të 

Madhëruar për njerëzimin, është shpallur në zemrën e Profetit 

j. Gjatë 23 viteve të shpalljes, morali dhe gjendja e të Dërguarit 

të Allahut j, ishin Kurani. Për rrjedhojë, çdo fazë dhe çdo faqe 

e jetës së tij, është si një letër prej Kuranit Fisnik.

Ata që e mësojnë dhe e zbatojnë në jetën e tyre biografinë, 

moralin dhe Sunetin e Profetit j, në të njëjtën kohë jetojnë dhe 

i japin jetë moralit të Kuranit Fisnik. Kjo, sepse Suneti i Profetit 

j, është interpretimi/tefsiri më i saktë i Kuranit. Ndërsa jeta e 

tij, është zbatimi më i mrekullueshëm i Kuranit.

Për rrjedhojë, burimi i vetëm i mëshirës dhe i dashurisë që 

do ta çojë njeriun në oqeanin e dashurisë së Allahut, është Profeti 

j, sepse dashuria për Profetin j, është dashuri për Allahun, 

bindja ndaj tij, është bindje ndaj Allahut dhe kundërshtimi i tij, 

Ashtu siç është Kurani një mrekulli 
e alës, edhe ai është një mrekulli 

njerëzore. Ai është “usue-i hasene / 
shembulli dhe modeli më i bukur”!..

është kundërshtim i Allahut. Lidhur me këtë të vërtetë, Allahu 

i Madhëruar shprehet:

“Thuaju (o Muhamed): “Nëse ju e doni Allahun, atëherë 

më ndiqni mua, që Allahu t’ju dojë dhe t’jua falë gjynahet!..” 

(Al-i Imran, 31)

Vlerën dhe rëndësinë e faktit që Profeti j, është si një zarf 

për njohjen e Allahut, mund ta kuptojmë edhe në fundin që kanë 

pësuar fetë e kota dhe të prishura. Pothuajse në të gjitha këto fe të 

prishura, qeniet që luajnë rolin e një “zarfi” duke pretenduar se i 

çojnë dhe i afrojnë njerëzit drejt së vërtetës absolute, janë njerëz 

ose krijesa të tjera kthyera në idhuj. Në këtë mënyrë, idhujtarët 

filluan të adhuronin idhuj të ndryshëm, si budistët Budën, të 

krishterët Jezusin/Isain u, etj.

Ndërsa Profeti j, i cili është edhe vula e profetëve, do të 

vazhdojë të udhëzojë njerëzimin në rrugën e fesë së vërtetë dhe 

të njohjes së Allahut, deri në Ditën e Kiametit, si robi më i mirë 

dhe profeti më i veçantë. 

Allahu i Madhëruar, na bën të ditur se Ai e ka krijuar njeriun 

vetëm për ta adhuruar Atë. Mirëpo, shembulli dhe modeli më i 

bukur në lidhje me adhurimin e Allahut, është Profeti j, i cili 

është krijuar si “usue-i hasene/shembulli më i bukur”. Kjo, sepse 

Allahu i Madhëruar, nuk e ka lënë të fshehur e të panjohur mo-

ralin më të bukur prej të cilit është i kënaqur, por e ka gdhendur 

“Betohem në Allahun se, nëse do 
të dinit ato që di unë, do të qeshnit 
pak, do të qanit shumë dhe do të 

derdheshit nëpër rrugë e shkretëtira, 
duke iu lutur e përgjëruar Allahut.” 
(Ibn-i Maxhe, Zuhd, 19; shih. Muslim, Fedail, 134.)



GJITHËSIA, KURANI dhe NJERIU

132

tek i Dërguari i Tij i dashur, Muhamedi j.

Kjo shpjegon më së mirë edhe faktin se ndër të gjithë pro-

fetët, Muhamedi j, është profeti, në lidhje me jetën e të cilit 

ka më shumë detaje dhe se fjalët e gjendjet e tij shpirtërore janë 

ruajtur në mënyrën më të saktë.

Kështu që, nëse edhe ne dëshirojmë të fitojmë vlerë tek Alla-

hu i Madhëruar, duhet ta mbajmë në zemrën tonë atë xhevahir 

të çmuar, duhet të pajisemi me moralin e tij dhe të përpiqemi të 

jetojmë në rrugën e tij të drejtë. Në një hadith fisnik thuhet:

“Robi është bashkë me atë që do.” (Buhari, Edeb, 96.)

Kjo, nënkupton se njeriu duhet të jetë bashkë me atë që do, 

në gjendje, në vepra, në moral, në ndjenja, në mendime dhe në 

rrugë të drejtë. Nisur nga kjo, nëse Profeti j, gjendet gjithmonë 

në zemrën tonë, kjo është një mirësi e madhe, sepse Allahu ka 

thënë:

“ Allahu nuk do t’i ndëshkonte ata, përderisa ti ishe në 

mesin e tyre!..” (Enfal, 33)

Nga kjo, kuptohet se: “Një zemër ku nuk gjendet dashuria 

dhe bindja ndaj të Dërguarit të Allahut, e meriton dënimin.”

Kjo është një çështje shumë e rëndësishme në aspektin e 

besimit. Prandaj edhe Profeti j, megjithëse ishte një njeri që 

Përveç këtyre, edhe Kurani Fisnik, që është 
letra e Allahut të Madhëruar për njerëzimin, 
është shpallur në zemrën e Profetit j. Gjatë 

23 viteve të shpalljes, morali dhe gjendja e 
të Dërguarit të Allahut j, ishin Kurani. Për 
rrjedhojë, çdo fazë dhe çdo faqe e jetës së tij, 

është si një letër prej Kuranit Fisnik.

zotëronte maturi dhe modesti të jashtëzakonshme, ai i paralaj-

mëronte vazhdimisht besimtarët në lidhje me rëndësinë që ka 

dashuria, bindja dhe respekti ndaj tij si Profet, duke thënë:

“Nëse ndonjëri prej jush nuk më do më tepër se veten e tij, 

prindin, familjen dhe të gjithë njerëzit, nuk mund të ketë besuar 

në kuptimin e vërtetë të fjalës!..” (Buhari, Iman, 8.)

“Unë jam zotëria i profetëve, por nuk e them për t’u mburrur! 

Unë jam i fundit i profetëve, por nuk mburrem! Po ashtu, unë 

jam i pari që do të ndërmjetësojë dhe i pari që do t’i pranohet 

ndërmjetësimi. Mirëpo (këtë) nuk e them për t’u mburrur!” (Darimi, 

Mukaddime, 8.)

“Ditën e Kiametit, kur toka të çahet e të hapet, i pari që do 

të ringjallet jam unë, por nuk e them për t’u mburrur! Mua do të 

më jepet flamuri i falënderimit, mirëpo edhe me këtë nuk mbu-

rrem! Ditën e Kiametit, unë do të jem zotëria i njerëzimit, por 

nuk mburrem! Ditën e Kiametit unë do të jem i pari që do të hyjë 

në Xhenet. Mirëpo, as këtë nuk e marr si shkak për t’u mburrur.” 

(Darimi, Mukaddime, 8. shih. Tirmidhi, Menakib, 1/3616.)

Gjithashtu, vlera e lartë që kishte Profeti j, tek Allahu, 

ka qenë e njohur nga të gjitha krijesat. Lidhur me këtë, në një 

hadith fisnik thuhet:

“Përveç kundërshtuesve prej xhinëve dhe njerëzve, të gjitha 

Profeti j, i cili është edhe vula e 
profetëve, do të vazhdojë të udhëzojë 
njerëzimin në rrugën e fesë së vërtetë 

dhe të njohjes së Allahut, deri në 
Ditën e Kiametit, si robi më i mirë 

dhe profeti më i veçantë.

krijesat që ndodhen midis qiellit dhe tokës, e dinë se unë jam i 

Dërguari i Allahut.” (Ahmed, Musned, III, 310.)

Ndërsa Mevlana i nderuar shprehet:

“O njeri indiferent! Shiko mrekullitë e Musait dhe Ahmedit4. Si 

u bë bastuni gjarpër dhe si fitoi urtësi trungu i hurmës, e rënkoi?”

“Profeti Muhamed j, e ledhatoi trungun Hannane,5që rën-

konte për shkak se mbeti larg prej tij j. Dhe ti o njeri, nuk je më 

poshtë se një pemë! Bëhu edhe ti si trungu Hannene dhe rënko 

prej ndarjes!..”

Rënko, sepse edhe ai iu përgjërua Allahut të Madhëruar për 

ty, duke thënë: “Umeti, umeti/populli im, populli im...”!

Padyshim se njeriu, i cili është “ahsen-i takuim/krijesa më 

e mirë”, duhet ta dijë vlerën e Profetit j, që është “usue-i hase-

ne/shembulli më i bukur”, duhet ta kuptojë atë dhe të rënkojë 

e të digjet për t’iu afruar atij, sepse kjo e bën atë të dallohet nga 

krijesat e tjera.

Prej një trungu të vdekur që ka humbur gjallërinë, nuk pritet 

asgjë. Njeriu indiferent ekziston për Xhehenemin. Mirëpo një 

4. Ahmed: Një nga emrat me të cilët është thirrur Profeti Muhamed j.

5. Hannane: Trungu i hurmës ku mbështetej Profeti j, gjatë hutbeve të tij.

“Nëse ndonjëri prej jush nuk më 
do më tepër se veten e tij, prindin, 
familjen dhe të gjithë njerëzit, nuk 
mund të ketë besuar në kuptimin e 

vërtetë të alës!..”
(Buhari, Iman, 8)

besimtar me zemër të gjallë, me sy të hapur drejt të vërtetave 

shpirtërore dhe me veshët në shërbim të së vërtetës dhe të mirës, 

arrin të shpëtojë prej papjekurisë dhe fillon të piqet në sajë të 

të vërtetave që ka kuptuar. E më në fund ai digjet. Por djegia e 

tij nuk është si djegia e një druri që bëhet shkrumb e hi. Por një 

djegie që e bën rob i cili meriton lëvdatën “ïُ×ْđَĤْا ħَđِĬ / robi më i 

mirë”. Një djegie që të bashkon me të dashurin. Njësoj si djegia 

e fluturave të natës në zjarr. 

Poeti dhe mendimtari i madh Muhamed Ikbal, përdor një 

përngjasim në lidhje me ata që qëndrojnë larg e në errësirë dhe 

ata që rendin drejt dritës e bëhen dritë duke u djegur me da-

shuri:

“Një natë, në bibliotekën time dëgjova që një molë i tha kë-

shtu një fluture nate:

«Unë zura vend brenda librave të Ibn Sinas dhe kam parë 

librat e Farabiut. (Shëtita midis rreshtave të thatë që nuk dinin të 

mbaronin dhe shkronjave të zbehta në ato rreshta, duke i brejtur 

ato. Në këtë mënyrë, shëtita rrugë më rrugë e sokak më sokak 

në qytetin e Farabiut, të cilin ai e quan “el-Medinetu’l Fadëla”.) 

Mirëpo, nuk arrita ta kuptoj dot filozofinë e kësaj jete dhe u bëra 

udhëtari i dëshpëruar i sokakëve të frikshëm e pakrye. Nuk kam 

një diell, që të më ndriçojë ditët!..»

Shikimi i çdo njeriu manifestohet në bazë 
të ngjyrës së zemrës së tij. Për rrjedhojë, 

shikimi i një zemre të mbrujtur me mëshirë, 
bëhet mëshirë për atë që ajo sheh. Nga ana 
tjetër, shikimi i dikujt, zemra e të cilit është 
infektuar me sëmundjen e smirës, e sëmur 

edhe njeriun që ka përballë.



GJITHËSIA, KURANI dhe NJERIU

136

Si përgjigje ndaj kësaj ankese të molës, flutura e natës i tregoi 

asaj krahët e saj të djegur:

«Shiko!»- i tha: «Unë dogja krahët për këtë dashuri.» Pastaj 

vazhdoi e tha:

«Ato që e bëjnë jetën më të gjallë, janë përpjekjet dhe dashu-

ritë. Ndërsa ajo që i jep krahë jetës është ashku6!..»

Në këtë mënyrë, duke i treguar molës krahët e saj të djegur, 

flutura donte t’i thoshte:

“Shpëtoje veten nga shkatërrimi në sokakët pakrye të kësaj 

filozofie! Pajisu me ashkun, dashurinë dhe frymëzimin prej detit 

shpirtëror dhe hapi krahët drejt takimit hyjnor!..”

Në këtë shembull, dijetarët që nuk e përjetojnë dijen e tyre, 

nuk e zbatojnë atë dhe janë larg sinqeritetit dhe devotshmërisë, 

ngjasohen me molën. Ndërsa zemrat e dashuruara me pasion 

që digjen me devotshmëri dhe frikë-respekt ndaj Allahut dhe të 

cilat punojnë me dijen e tyre, ngjasohen me fluturën e natës.

Shembulli më i bukur i atyre fluturave të natës që rënkonin 

nga frika se mos ndaheshin prej të Dërguarit të Allahut, është 

Theubani t.

6. Dashuria e fortë me pasion.

Shikimi i mëshirës, është një shikim 
që bëhet shkak i udhëzimit. Një 
shikim që kërkon dhe gjen çdo 
damar që shkon në zemër. Kjo 

gjendje, është një shikim buzëqeshës 
ku del në pah urtësia Islame.

Një ditë, Theubani t, erdhi tek Profeti j, i cili vuri re se ai 

ishte shumë i mërzitur dhe i dëshpëruar. Për këtë arsye, e pyeti:

“Si e ke hallin o Theuban?” Dhe Theubani t, filloi të tregonte 

me gjithë shpirt:

“Nëna, babai dhe kjo jeta ime të qofshin falë o i Dërguar i 

Allahut! Kur gjendem bashkë me ju, ndihem në botë tjetër. Kur 

shkoj në shtëpi digjem nga malli. Çdo çast që kaloj larg dritës suaj 

më duket një ndarje më vete... E kur në këtë botë ndodh kështu, 

kam frikë si do të jetë halli im në botën tjetër. Atje ju do të qën-

droni bashkë me profetët e tjerë. Ndërsa unë nuk dihet se ku do të 

jem e ku do të përplasem! Mbi të gjitha, nëse nuk arrij të hyjë në 

Xhenet, atëherë do të privohem plotësisht prej takimit me ju! Kjo 

gjendje më djeg e më shkrumbon o i Dërguari i Allahut!”

Profeti j, heshti për pak çaste dhe pastaj tha:

“O Theuban! Njeriu do të jetë me atë që do.” (Buhari, Edeb, 96; 

Muslim, Birr, 165.)

Mbase Theubani t, nuk kishte qoftë edhe një pemë të mbje-

llë në këtë botë. Mirëpo ai ishte njeriu më i pasur në botë, sepse 

ai kishte arritur të fshehtën e dashurisë së Profetit j dhe të qenit 

bashkë me të. Kur e krahasojmë veten tonë me Theubanin t, 

duhet të pyesim veten, “vallë po ne ku ndodhemi me këtë dashuri? 

Sa na shqetëson frika se mos biem larg prej tij në botën tjetër?”

Njeriu i mëshirës është më i pastër 
dhe më transparent se uji i shiut, 
më delikat se lulet dhe me anë të 
shprehjeve perlë në gjuhën e tij të 

ëmbël, u jep qetësi zemrave.

Nëse arrijmë ta njohim sot të Dërguarin e Allahut j, edhe 

ai do të na njohë nesër në Ditën e Gjykimit dhe do të na pra-

nojë në krye të burimit të Keutherit. Nëse zemra jonë zotëron 

pjekurinë e duhur për të parë atë, edhe ai do të na shohë. Nëse 

ne e dëgjojmë dhe i bindemi, edhe ai do të ndërmjetësojë për 

ne me lejen e Allahut.

Shkurtimisht, ne duhet të ndjekim gjurmët tij, që ai të na 

bëhet dëshmitar dhe ndërmjetësues siç thotë edhe ajeti fisnik: “...

Që edhe i Dërguari të jetë dëshmitar përmbi ju!..” (Bekare, 143)

Ndërsa vetë Profeti j, prej të cilit kemi mësuar të jemi robër 

të Allahut, ka thënë:

“Nuk ka adhurim tjetër si meditimi!” (Bejhaki, Shuab, IV, 157.)

I Dërguari i Allahut j, e pëlqente shumë heshtjen dhe me-

ditimin. Lidhur me këtë, Hind bin Ebi Hale c, thotë:

“Profeti j, ka qenë gjithmonë melankolik dhe i mendueshëm. 

Rehatia nuk mund të bëhej fjalë për të. Ai nuk fliste pa pasur 

nevojë. Heshtja zgjaste më tepër se e folura e tij. Ai e përmendte 

emrin e Allahut edhe kur e fillonte, edhe kur e përfundonte të 

folurën...” (Ibn Sa’d, I, 422-423.)

I Dërguari i Allahut j, e ka nxitur umetin e tij të meditojë, 

duke thënë:

Me qëllim që mëshira të pasqyrohet në personalitetin 
e tij, njeriu më parë duhet të eliminojë veset e egos, pra, 

mendjemadhësinë, egoizmin, përgojimin, shpien, gënjeshtrën, 
shpërdorimin, koprracinë dhe vese të tjera të këqija, duke e 

ngritur zemrën e tij me virtyte shpirtërore. Domethënë, zemrat 
duhet të zbukurohen me virtyte të tilla si, bujaria, mëshira, 

butësia, shërbimi, modestia, durimi, edukata, ndrojtja 
dhe maturia. Ndërsa fakti se ndodhemi vazhdimisht nën 
vëzhgimin hyjnor, duhet të kthehet në vetëdijen e zemrës.

“Jetoni si mysafirë në këtë botë! Mesxhidet konsiderojini si 

shtëpi!.. Zemrat mësojini me butësi dhe delikatesë! Meditoni dhe 

qani shumë!.. Kini kujdes që dëshirat e egos suaj të mos ju ndry-

shojnë!..” (Ebu Nuajm, Hilje, I, 358.)

Ndonjëherë, i Dërguari i Allahut j, u përgjigjej pyetjeve të 

sahabëve duke i bërë ata të meditojnë. Ebu Rezin t, tregon:

Një ditë e pyeta të Dërguarin e Allahut j:

“O i Dërguari i Allahut! Si i ringjall Allahu i Madhëruar 

krijesat? A ka ndonjë shembull të kësaj në këtë botë?” Ndërsa ai 

u përgjigj:

“A nuk ke kaluar ndonjëherë në kohën e thatësirës në luginën 

ku jeton populli yt? Më pas a nuk ke kaluar përsëri në kohën e 

verës kur çdo anë është e gjelbëruar?” 

“Sigurisht!” – u përgjigja unë.

“Ja pra, ky është shembulli se si e kryen Allahu ringjalljen. 

Kështu do t’i ringjallë Allahu edhe të vdekurit!”- tha ai j (Ahmed, 

IV, 11.)

Dhe këtë shembull, Profetit j, ia ka mësuar vetë Allahu i 

Madhëruar. Në ajetin 50 të sures Rum, urdhërohet:

Njeriu i mëshirës është një personalitet që fal 
qetësi kudo që gjendet. Në çdo vend dhe kohë që 
jeton, ai përpiqet vazhdimisht të jetë përfaqësuesi 
i Profetit j, i cili është mëshirë për botët. Ai e ka 
eliminuar egoizmin dhe përpiqet të bëhet mëshirë 
si uji për zemrat e shkretuara. Ai është altruist dhe 
në vend që të mendojë më parë për veten, ai thotë 

gjithmonë: “Më parë ti vëllai im!”

“Andaj, shikoji gjurmët e mëshirës së Allahut, si e gjallëron 

tokën pas shkretimit të saj. Vërtet, Ai do t’i ringjallë edhe të 

vdekurit, se Ai është i Fuqishëm për çdo gjë.”

I Dërguari i Allahut j, e lexonte Kuranin fisnik me serio-

zitet, shkoqur dhe me një kujdes shumë të madh. Ai meditonte 

mbi kuptimet e ajeteve dhe urdhrat e tyre i zbatonte menjëherë 

në jetën e vet. Kur arrinte tek ajetet që flasin për madhërimin e 

Allahut, ai e përmendte Allahun me fjalët “Subhanallah!”. Kur 

arrinte tek ajetet që përmbajnë lutje, ai i përgjërohej Allahut. 

Ndërsa kur lexonte ajetet që flasin për strehimin tek Allahu, ai 

menjëherë kërkonte strehim tek Ai.

Ndonjëherë, ai përqendrohej aq shumë në një ajet fisnik, saqë 

meditonte mbi atë ajet dhe lutej deri në mëngjes. Ebu Dherri 

t, transmeton:

Një natë, I Dërguari i Allahut j, e përsëriti këtë ajet deri 

në mëngjes duke qëndruar në këmbë:

بْهُمْ فَاِنَّهُمْ عِبَادُكَۚ وَانِْ تَغْفِرْ لَهُمْ فَاِنَّكَ اَنْتَ الْعَزٖيزُ الْحَكٖيمُ انِْ تُعَذِّ

“Nëse Ti i dënon ata - robërit e Tu janë, e nëse i fal ata, me 

të vërtetë, vetëm Ti je i Plotfuqishmi dhe i Urti.” (Maide, 118) (Nesai, 

iftitah, 79; Ahmed, V, 156.)

Ata që e mësojnë dhe e zbatojnë në jetën e 
tyre biografinë, moralin dhe Sunetin e Profetit 
j, në të njëjtën kohë jetojnë dhe i japin jetë 

moralit të Kuranit Fisnik. Kjo, sepse Suneti 
i Profetit j, është interpretimi/tefsiri më i 

saktë i Kuranit. Ndërsa jeta e tij, është zbatimi 
më i mrekullueshëm i Kuranit.

Njëherë tjetër, i Dërguari i Allahut j, na transmeton këto 

fjalë prej “Dhjetë Fletëve” që iu zbritën Ibrahimit u:

“Njeriu i mençur duhet të ketë disa orë të caktuara:

- Një pjesë të kohës duhet ta ndajë për t’iu lutur e përgjëruar 

Zotit të vet.

- Një pjesë tjetër për të medituar mbi artin dhe fuqinë e Allahut.

- Një pjesë tjetër për të llogaritur punët që ka bërë në të shkua-

rën dhe për të planifikuar ato që do të bëjë në të ardhmen.

- Ndërsa një pjesë tjetër duhet ta ndajë për të fituar të ardhura 

prej hallallit.” (Ebu Nuajm, Hilje, I, 167; Ibn-i Esir, el-Kamil, I, 124.)

Ebu Derda t, ka thënë:

“Një orë meditim, është më e vlefshme se dyzet net adhurim 

nafile.” (Dejlemi, II, 70-71, nr: 2397, 2400.)

Profeti j, nxirrte mësim prej çdo gjëje që shihte dhe i 

drejtohej Zotit me falënderim e mirënjohje. Po ashtu, edhe ne 

duhet të vërejmë madhështinë hyjnore në çdo gjë që shohim 

dhe të përpiqemi të marrim ushqimin shpirtëror të botës sonë 

të ndjenjave dhe të mendjes. Një mysliman, çfarëdo që të shohë, 

qoftë Diellin, Hënën, atmosferën, krijimin e vet, të parët e vet, 

fëmijët e vet dhe çdo gjë tjetër, duhet t’i lexojë me syrin e zemrës 

mesazhet hyjnore që i jepen me anë të këtyre mirësive.

Allahu i Madhëruar, modelin e 
“njeriut të përsosur” që ka synuar 

me krijimin e njeriut, e ka mishëruar 
në personalitetin e Profetit j, 

duke e bërë atë personalitetin më 
shembullor për të gjithë njerëzimin.

Ai duhet të jetë i vetëdijshëm se prej nga dhe si ka ardhur, 

si vazhdon të jetojë, kush ia ka dhënë fytyrën dhe pamjen, kush 

ia ka caktuar jetëgjatësinë, për ku është duke shkuar, se jeta dhe 

gjithësia nuk janë pa urtësi dhe se asgjë nuk është krijuar kot dhe 

pa kuptim. Ai duhet të mendojë se nuk është lënë pa përgjegjësi 

dhe të njohë gjithmonë fuqinë dhe madhështinë hyjnore. Për 

rrjedhojë, Allahu i Madhëruar e përshkruan kështu meditimin 

e besimtarëve:

“Për ata që e përmendin Allahun duke qëndruar në këm-

bë, ndenjur ose shtrirë dhe që meditojnë për krijimin e qiejve 

dhe të Tokës (duke thënë:) «O Zoti Ynë! Ti nuk i ke krijuar kot 

këto - lartësuar qofsh (nga çdo e metë)! Prandaj na ruaj nga 

ndëshkimi i zjarrit.»” (Al-i Imran, 191)

Një mëngjes, Bilali t, shkoi tek Profeti j dhe e pa në 

gjendje të trishtuar. Profeti j, qante. Madje, ai kishte qarë aq 

shumë, sa i ishin lagur rrobat, mjekra e bekuar dhe vendi ku ai 

bënte sexhde. Bilali t, e pyeti:

“O i Dërguar i Allahut! Përse qani kështu, ndërkohë që Allahu 

ju ka falur të gjitha gjynahet e shkuara dhe të ardhme?” Ndërsa 

Profeti j, u përgjigj:

“A të mos bëhem një rob që e falënderon shumë Allahun? Pa-

sha Allahun! Këtë natë mu zbritën ajete të tilla, që mjerë ata që i 

lexojnë dhe nuk meditojnë mbi to!” Më pas ai lexoi ajetet 191-192 

të sures Al-i Imran. (Ibn Hibban, II, 386.)

Profeti j, është si një zarf/letër i dërguar për 
të njohur Allahun në mënyrën më të përsosur. 

Ndërsa ne jemi marrësit e këtij zarfi dhe duhet ta 
lexojmë mirë atë. Ai do të na bëjë ta kuptojmë më 
mirë madhështinë e Allahut, e cila nuk mund të 

konceptohet nga mendja njerëzore, sepse Ai është 
i Lartmadhëruar dhe i Fshehtë, aq sa shfaqjen e tij 

nuk e duron dot as mali Tur.

Allahu i Madhëruar na bëftë edhe neve prej atyre që le-

xojnë Kuranin dhe e sodisin gjithësinë duke medituar mbi 

to. Allahu i dhëntë meditimit dhe ndjenjave të zemrave tona 

pjesë prej frymëzimit shpirtëror të Profetit j!

Amin!..

Një zemër në të cilën nuk ka dashuri dhe 
bindje ndaj të Dërguarit të Allahut j, 

meriton të dënohet. Kjo, sepse nëse dikush 
ka humbur një xhevahir, ai nuk vlerëson as 
kutinë, as pambukun ku mbështetej dhe as 

mbështjellësen e tij. Çdo gjë e humb kuptimin 
dhe kthehet në plehër.





MEDITIMI I JETËS
Me anë të mirësisë 
së kohës dhe dijes

Njeriu ka dy këshilltarë në lidhje me 

indiferencën e tij ndaj vdekjes dhe ikjes prej 

saj: Ndërkohë që njëri i thërret njeriut me 

fjalët më të bukura, tjetri e këshillon atë pa 

fjalë, me gjuhën e heshtjes. Njëri është Kurani 

Fisnik, ndërsa tjetri është vdekja. Rënkimi i 

heshtur i gurëve të varrit, është dëshmitari më 

i çmuar i kësaj gjendjeje.

Meditimi i jetës
Me anë të mirësisë së kohës dhe dijes

MIRËSIA NË TË CILËN ËSHTË BETUAR ALLAHU

Esenca e Allahu të Madhëruar, është më superiore, më e 

pastër dhe më lart se çdolloj perceptimi që kemi ne... Një nga 

cilësitë e Tij që shpreh paaftësinë tonë për ta perceptuar Atë, është 

edhe, “Muhalefetun li’l-hauadis”, pra, Ai nuk i ngjan asnjërës 

prej krijesave të Tij...

Allahu është i pandikueshëm nga koha dhe hapësira... Ai ësh-

të i Pari, i Fundit, i Përhershmi dhe Trashëguesi i gjithçkaje...

Allahu i Madhëruar, nuk ka vendosur tek asnjë qenie tjetër 

cilësitë, “krijues dhe i përhershëm”. Të gjitha krijesat janë të ku-

fizuara nga koha dhe hapësira. Njerëzit, melekët, xhinët, kafshët 

dhe gjithçka tjetër, janë nën ndikimin e kohës. Të gjithave u është 



GJITHËSIA, KURANI dhe NJERIU

148

caktuar një afat jete. Gjallesave u është caktuar vdekja, ndërsa 
ekzistencës i është caktuar Kiameti.

Ndërsa për njeriun dhe xhinin, realiteti i kohës dhe i afatit 
të jetës, ka një kuptim shumë më të madh, sepse ndërkohë që 
krijesat e tjera e mbushin afatin e jetës së tyre, i plotësojnë de-
tyrat që kanë dhe tërhiqen nga skena e ekzistencës, mbarimi i 
afatit të jetës së njeriut dhe të xhinit, nuk është një fund, por një 
kalim në botën tjetër. Dhe, se a do të jetë kjo botë e përjetshme 
mirësi apo mjerim, shpërblim apo dënim, kjo varet nga fakti se 
si është përdorur koha e jetës që është dhënë si kapital në jetën 
e kësaj bote.

Me qëllim që njeriu të mund të masë kohën, në qiell gjenden 
dy kalendarë që funksionojnë vazhdimisht. Këto janë Hëna dhe 
Dielli, të cilat notojnë drejt vendit dhe synimit që u ka caktuar 
Allahu i Madhëruar...

Të gjitha këto, janë nga një mundësi meditimi për njeriun...

SHEMBUJ MËSIMDHËNËS

Çdo agim që lind, është hapja e një tjetër faqeje të re në fleto-
ren e jetës... Çfarë do të shkruhet në atë fletë, e cila do të lexohet 
në Ditën e Gjykimit? Me çfarë do të mbushet ajo fletë?

Çdo kohë dreke, kur dielli qëndron në kupë të qiellit dhe 
hija zhduket, të kujton ditën e jashtëzakonshme me ndriçim 
marramendës dhe pa asnjë hije...

Çdo agim që lind, 
është hapja e një tjetër faqeje të re në 
fletoren e jetës... Çfarë do të shkruhet 

në atë fletë, e cila do të lexohet në 
Ditën e Gjykimit? Me çfarë do të 

mbushet ajo fletë?

Çdo vakt ikindie, me hijet që zgjaten, është një zbehje e dritës 

që të kujton se duhet të arrish një orë e më parë, ende pa u errur 

në vendin e synuar... Një paralajmërues që tregon se koha është 

duke kaluar, por edhe duke u konsumuar...

Çdo kohë perëndimi, është një skenë madhështore që mbu-

lon horizontet me ngjyrat e saj të mrekullueshme dhe të kujton 

Kiametin kur gjithësia do të shpërthejë...

Çdo natë, është një mister, një e fshehtë që nuk dihet se çfarë 

mban brenda... Përballë pompozitetit dhe gjërave të shumta 

materiale të ditës, nata është një thellësi shpirtërore nën ma-

dhështinë e qiejve me yje...

Vjeshta tregon përkohësinë, dimri vdekjen dhe Kiametin, 

pranvera ringjalljen dhe vera korrjen e përjetësisë. Kalendarët 

në qiell nuk ndalen për asnjë çast. Ndërsa kalendarët në mur 

konsumohen përditë... Vitet ndërrohen, muajt e javët mbarojnë... 

Ndërkohë që njerëzit e shkujdesur, argëtohen për ditëlindje me 

mendimin se kanë hyrë në një vit i ri, zemrat e urta, shqetëso-

hen duke pyetur veten, “vallë çfarë është regjistruar në «fletoren 

e veprave» të një viti që shkoi?”.

Nga vjen dhe ku shkon gjithë kjo kohë? Ku dhe si do të 

mbarojë?..

Me ajetin e parë që u zbrit prej Kuranit Fisnik, Allahu i Ma-

dhëruar na nxit të meditojmë thellësisht mbi paralajmërimin e 

përkohshmërisë në çdo gjë:

Çdo kohë dreke, 
kur dielli qëndron në kupë të qiellit 
dhe hija zhduket, të kujton ditën 
e jashtëzakonshme me ndriçim 

marramendës dhe pa asnjë hije...

اقِْرَاْ بِاسْمِ رَبِّكَ الَّذٖى خَلَقَ

“Lexo me emrin e Zotit tënd që krijon!” (Alak, 1)

“Lexo çdo ndodhi, çdo fenomen!.. Le të takohet zemra jote 
me Allahun në çdo ndodhi!..”

Dhe kjo, është mirësia më e madhe për ata që kanë arritur 
nivel të lartë shpirtëror. Allahu i Madhëruar, me gjithë këto urtësi 
dhe shenja, i kujton njeriut madhështinë e Vet, mirësinë e Tij 
ndaj njerëzve, botën tjetër dhe përkohshmërinë në këtë botë. 

Për këtë arsye, ky ajet nuk duhet hequr qoftë edhe një çast 
nga mendja. Përballë çdo gjëje që shohim, zemra jonë duhet të 
përjetojë sekretin “ħْıُÖُĳĥُĜُ Ûْĥَäَِو” (Enfal, 2), pra, zemrat tona duhet 
të rrëqethen e të drithërohen. Dhe ky, është një tregues i qartë 
se zemrat janë ngritur në gradë të lartë.

Me këtë lexim dhe drithërim duhet të kuptojmë se:

JETA ËSHTË KAPITAL

Edhe koha, edhe jeta janë mirësi... Një mirësi e caktuar si 
shiu që bie nga qielli dhe bima që mbin nga toka. Allahu i Ma-
dhëruar cakton jetë prej thesarit të Vet të pashtershëm dhe ua 
fal robërve të Tij.

Njeriu duhet t’i vërejë vulat e përkohshmërisë të qëndisura 
në çdo vend të gjithësisë...

Çdo kohë perëndimi, 
është një skenë madhështore që 
mbulon horizontet me ngjyrat e 

saj të mrekullueshme dhe të kujton 
Kiametin kur gjithësia 

do të shpërthejë...

Ai duhet ta vlerësojë çdo çast të tij, duke e konsideruar si 

mirësi... Ai duhet të jetojë gjithmonë me shqetësimin se mirësia 

e jetës së tij mund të përfundojë në çdo moment... Duhet të jetë 

i përgatitur dhe duhet ta zbukurojë vdekjen duke e eliminuar 

çehren e saj të frikshme...

Allahu i Madhëruar urdhëron:

كُلُّ نَفْسٍ ذَائِقَةُ الْمَوْتِ

“Çdokush do ta shijojë vdekjen!..” (Al-i Imran, 185; Enbija, 35.)

“Çdo gjë që është në Tokë, do të zhduket!” (Rrahman, 26)

Njeriu e kupton më mirë vlerën e mirësive që ka vetëm 

atëherë kur i humbet ato. Pendimin dhe panikun e njeriut në 

frymën e fundit, Kurani Fisnik e shpreh në këtë mënyrë:

“Prandaj jepni prej atyre mirësive që ju kam dhënë Unë, 

para se t’i vijë vdekja ndonjërit, e ai të thotë: «O Zoti im, sikur 

të më kishe lënë edhe një kohë të shkurtër në jetë, do të kisha 

dhënë lëmoshë dhe do të bëhesha ndër të mirët!»” (Munafikun, 10)

I Dërguari i Allahut, duke dashur të na tërheqë vëmendjen 

neve, umetit të tij, ka thënë:

“Nuk do të ketë asnjë person që do të vdesë, e nuk do të ndje-

het pishman.”

Çdo natë është një mister, një e 
fshehtë që nuk dihet se çfarë mban 
brenda... Përballë pompozitetit dhe 

gjërave të shumta materiale të ditës, 
nata është një thellësi shpirtërore nën 

madhështinë e qiejve me yje...

Kur sahabët e pyetën: 

“Për çfarë do të bëhet pishman o i Dërguar i Allahut?”, ai u 

përgjigj:

“Nëse (i vdekuri) është njeri i mirë, do të bëhet pishman se 

nuk ka vazhduar dot të bëjë më mirësi (duke përfituar më shumë 

prej mirësisë të jetës). Por, nëse (i vdekuri) është njeri i keq, ai do 

të bëhet pishman se përse nuk ka hequr dorë nga veprat e këqija 

dhe të përmirësojë veten.” (Tirmidhi, Zuhd, 59/2403.)

Kështu që, askush nuk mund të pretendojë se e ka vlerësuar 

jetën e vet në mënyrë të mjaftueshme.

Nëse njeriu nuk e përsos përbërjen e vet shpirtërore, në 

udhëtimin e tij prej djepit në varr, ai do të mbushet me nevoja 

të ndryshme të stinëve të ndryshme. Dhe një jetë indiferente që 

bëhet vetëm duke rendur pas këtyre nevojave, është e mbushur 

me mall dhe pishman për lojërat në fëmijëri, për shkujdesjen 

në adoleshencë, për epshin në rini dhe për ato që tashmë kanë 

humbur, në pleqëri. Prandaj, e vërteta e mbrojtjes së jetës nga kjo 

humbje, duhet të kuptohet sa më herët të jetë e mundur, duke 

bërë një jetë në përputhje të plotë me kënaqësinë e Allahut të 

Madhëruar.

Allahu i Madhëruar dëshiron më shumë prej nesh, jo më 

pak. Ai kërkon devotshmërinë tonë deri në kufirin e fundit të 

fuqisë sonë. Dhe këtë, nuk e kërkon vetëm për një pjesë të jetës, 

por derisa të na vijë vdekja, deri në frymën e fundit.

Urdhri i parë i Allahut të madhëruar, 
para urdhrave, “Beso! Bëhu 

mysliman! Adhuromë! Bëhu me 
moral të bukur! Etj.”, ka qenë

”!LEXO/اقِْرَاْ“

Për këtë arsye, pa i lënë mundësi qoftë edhe një çasti indife-
rence, mirësisë së jetës duhet t’i dilet zot në kuptimin e vërtetë 
të fjalës!..

NË ÇDO SEKONDË

Kur njeriut i bie në dorë diçka e çmuar si floriri, i del zot 
asaj deri në miligram. Pra, ai nuk shpërdoron prej tij qoftë edhe 
një miligram. Edhe ai që e blen, edhe ai që e shet, e peshon atë 
në peshoren më precize. 

Koha është mirësia më e madhe që i është falur njeriut. 
Nëse ai e vlerëson çdo ditë, çdo orë dhe çdo minutë të saj në 
përputhje me kënaqësinë e Allahut, do të thotë se ai e ka çmuar 
vlerën e kësaj mirësie dhe e ka ruajtur atë në fletoren e veprave 
si një kapital të fituar për përjetësinë.

Egoja nuk e dëshiron aspak përkohshmërinë dhe është vazh-
dimisht e rebeluar ndaj saj. Për këtë arsye, ajo ikën prej realitetit 
të vdekjes dhe prej leximit të vulës së përkohshmërisë në çdo gjë. 
Mirëpo, vdekja është dera e kalimit për në botën e përjetshme. 
Ajo që përjetohet në atë derë, është lindja e pafundësisë.

Njeriu ka dy këshilltarë në lidhje me indiferencën e tij ndaj 
vdekjes dhe ikjes prej saj: Ndërkohë që njëri i thërret njeriut me 
fjalët më të bukura, tjetri e këshillon atë pa fjalë, me gjuhën e 
heshtjes. Njëri është Kurani Fisnik, ndërsa tjetri është vdekja. 
Rënkimi i heshtur i gurëve të varrit, është dëshmitari më i çmuar 
i kësaj gjendjeje.

Lexoji urtësitë në ekzistencën tënde! 
Lexoji misteret e universit. Lexoje 

librin e gjithësisë me syrin e zemrës 
duke i shfletuar faqet e tij! Lexoji 

misteret, urtësitë dhe të vërtetat e 
Kuranit Fisnik duke u thelluar!

Nëse nuk gjendet dikush tjetër që këshillon, ekzistenca e 

vdekjes, i mjafton njeriut si këshilluese dhe, duhet t’i mjaftojë! 

Jeta e gjen përkufizimin e saj më të bukur në rënkimet e heshtura 

poshtë gurëve plot lagështi të varreve.

Ashtu si kalendarët në qiell dhe në mur, edhe jeta ka një 

kalendar brenda vetes. Ashtu si ardhja e pranverës plot gjelbërim 

e freski pas stinës së dimrit që e lë tokën të zezë dhe degët të 

thara, edhe njeriu është krijuar kur ishte një hiç dhe ka filluar 

jetën me stinën e gjallërisë dhe rinisë. Më pas ai arrin pjekurinë 

dhe perfeksionin. Ashtu si pas çdo vere vjen vjeshta, edhe jeta 

e njeriut përjeton stinët e saj. Trupi humbet freskinë e tij dhe 

fillojnë të shfaqen dobësitë dhe paaftësitë. Me kalimin e kohës, 

ai bie në një gjendje të tillë sa nuk njeh më asgjë. Lidhur me këtë, 

në një ajet fisnik urdhërohet:

سْهُ فِى الْخَلْقِ اَفَلَ يَعْقِلُونَ رْهُ نُنَكِّ وَمَنْ نُعَمِّ

“Kujtdo, që i japim jetë të gjatë, Ne e bëjmë sërish krijesë 

të dobët. Vallë, a nuk kuptojnë ata?” (JaSin, 68)

Pra, njeriu nuk mund ta gjejë përjetësinë duke jetuar më 

gjatë në këtë botë të përkohshme. Dëshira e tij për përjetësi, 

është një treguese e qartë se ai i takon botës tjetër. 

Ata që kanë arritur ta shohin këtë botë me syrin e urtësisë, 

nuk kanë parë asnjë gjë të çmuar që mund të ketë cilësinë e një 

“Lexo me emrin e Zotit tënd që krijon!” 
(Alak, 1)

“Lexo çdo ndodhi, çdo fenomen!.. Le të takohet 
zemra jote me Allahun në çdo ndodhi!..”

Dhe kjo, është mirësia më e madhe për ata që 
kanë arritur nivel të lartë shpirtëror.

kapitali për në botën tjetër, sepse atdheu ynë i vërtetë, është 

bota tjetër.

JETA E VËRTETË, ËSHTË AJO E BOTËS TJETËR

Nuk duhet harruar asnjëherë se:

Bërja e një jete me gjynahe në kundërshtim me kënaqësinë 

hyjnore, ia ndalon njeriut Xhenetin. Sa më shumë t’i shtojë ga-

bimet njeriu, aq më shumë largohet ai nga mundësia për të hyrë 

në Xhenet. Nëse njeriu e mediton vdekjen në mënyrë të shpeshtë 

dhe të thellë, kjo do t’ia shtojë atij vetëdijen në këtë çështje. Në 

një hadith fisnik thuhet:

“Kujtojeni shpesh vdekjen, e cila ua prish të gjitha kënaqësitë!” 

(Tirmidhi, Kijamet, 26.)

I nderuari Imam Rabbani (Allahu e mëshiroftë), thotë:

“Vdekja nuk është fatkeqësi. Fatkeqësi e vërtetë, është të mos 

e dish se çfarë do të të ndodhë pas vdekjes.” 

Ndërsa Aliu t, ka thënë:

“Kjo botë ka kthyer shpinë e po shkon, ndërsa bota tjetër po 

vjen drejt nesh. Të dyja këto kanë fëmijët e vet të veçantë. Ju bëhuni 

fëmijët e botës tjetër, e jo fëmijët e kësaj bote, sepse sot ka vepër pa 

llogari, ndërsa nesër ka llogari pa vepër!” (Buhari, Rikak, 4.)

Qoftë dielli në qiell, 
qoftë zjarri i një furre buke, e qoftë 
flaka e një qiriu... Një besimtari që 
mediton mbi këto, i kujtojnë atij 
gjithmonë Xhehenemin, ruajtjen 

prej dënimit të Allahut dhe 
devotshmërinë...

Kur t’u vijë vdekja, ata që janë indiferent ndaj Allahut, nuk 
do t’i qajë as bota që lanë pas dhe nuk do t’u qeshë as bota tjetër 
që u vjen përballë.

Historia është një monument i madh mësimdhënës dhe 
udhëzues për njerëzimin, si me faqet e saj të ndritura, ashtu 
edhe me skenat e saj të errëta të mizorisë. Dielli sipër nesh, është 
i njëjti diell që për një kohë ka ndriçuar sarajet e Faraonëve, të 
Hamanëve, të Nemrudëve, të Adëve dhe Themudëve, e që më 
pas lindi përsëri me madhështi mbi rrënojat e tyre. Mbretërit 
dhe tiranët e mëdhenj, emrat e të cilëve përmendeshin me frikë, 
pas një farë kohe u zhdukën nën dy pëllëmbë dhe, duke pësuar 
hakmarrjen hyjnore. Fushat dhe kraharorët të cilët nuk ndriço-
hen nga dielli i besimit, në aspektin shpirtëror janë vende ku ka 
rënë zjarri. Ndërsa zemra e ndriçuara me dritën e besimit, është 
vendi i pranverës të lumturisë së përjetshme.

Xhafer-i Sadik (Allahu e mëshiroftë), me anë të një ndodhie 
imagjinare, e shpreh kështu gjendjen e bijve të dynjasë dhe të 
atyre të ahiretit:

“Allahu i Madhëruar i drejtohet dynjasë dhe i thotë:

«O dynja! Shërbeji dhe ndihmoje atë që më shërben Mua 
(që përpiqet në rrugën e Zotit) dhe lodhe atë që të shërben ty (që 
përpiqet për kënaqësi të egos së vet)!»”

Robi duhet të jetë gjithmonë në gjendje meditimi, me qëllim 
që të mos e shpërdorojë mirësinë e jetës dhe ta përdorë atë me 
devotshmëri.

“Kush e shton dijen e dynjasë, 
por jo devotshmërinë dhe 

përkushtimin, ai njeri shton vetëm 
largësinë prej Allahut.”

(Sujuti, Xhamiu’s-Sagir, II, 169.)

Allahu i Madhëruar, i ka falur njeriut edhe një mirësi tjetër, e 

cila do t’ia zgjerojë atij horizontin e meditimit. Kjo mirësi, është 

“dija”, të cilën Allahu ia dha vetëm njeriut ndër të gjitha krijesat 

e tjera. Në çfarëdo gjëje të fokusohet dija, që prej grimcës më të 

vogël, e deri tek objekti më i madh, prej mirkos deri në makro, 

ajo që do të shohë dhe do të dëshmojë njeriu, është fuqia hyjnore 

dhe qëllimi i krijimit...

Dija, përbëhet prej konstatimeve dhe zbulimeve të disa rre-

gullave dhe ligjeve në lidhje me objektet dhe fenomenet. Ndërsa 

caktuesi i këtyre ligjeve dhe rregullave është Allahu i Madhëruar. 

Dija që përbëhet vetëm prej depozitimit në mendje të ligjeve 

të vendosura nga Allahu i Madhëruar, nuk e ndihmon aspak 

njeriun në lidhje me të vërtetën dhe botën tjetër. Për rrjedhojë, 

dobia e një dijeje që nuk ka mundur të dalë prej horizontit të 

dynjasë, mbetet vetëm brenda kufijve të kësaj jete. Ajo mund t’i 

sjellë njeriut një profesion, pozitë, pak prej kësaj bote dhe kaq!.. 

Mirëpo, në botën tjetër i merr shumë gjëra.

Sa bukur shprehet Junus Emre:

Dituria është të dish, 

Veten të kuptosh

Nëse ti veten s’kupton,

Është e kotë të lexosh! 

Duhet të pyesim:

Ku na shpie dija jonë?

Sa bukur shprehet Junus Emre:
Dituria është të dish, 

Veten të kuptosh
Nëse ti veten s’kupton,
Është e kotë të lexosh!

KU NA AFRON DIJA?

Siç shprehet edhe në një hadith fisnik:

“Kush e shton dijen e dynjasë, por jo devotshmërinë dhe për-

kushtimin, ai njeri shton vetëm largësinë prej Allahut.” (Sujuti, Xhamiu’s-

Sagir, II, 169.)

Imam Gazaliu (Allahu e Mëshiroftë), duket sikur e shpjegon 

këtë hadith me këtë amanet që i lë të birit:

“Biri im! Ashtu siç nuk mund të ketë vepër pa dije, edhe dija 

pa vepër është një çmenduri. Dije se, dija që sot nuk të largon 

prej gjynaheve dhe nuk të afron me adhurimet, as nesër nuk do 

të të largojë prej zjarrit të Xhehenemit (dhe nuk do të të afrojë 

me Xhenetin).”

Edhe diturinë, e cila është një mirësi e madhe si jeta, duhet 

ta përdorësh në vendin e duhur. Nëse kjo nuk realizohet, çështja 

nuk mbetet vetëm në aspektin e shpërdorimit. Në fakt, efektet 

anësore të dijes së padobishme, si mendjemadhësia, arroganca 

dhe ftohtësia shpirtërore, e çojnë njeriun në shkatërrim. Një prej 

dijetarëve të mëdhenj, Ebu Hazmi ka thënë:

“Çdo mirësi dhe dije që nuk të afron tek Allahu, është vetëm 

fatkeqësi.”

Qëllimi kryesor i dijes, pra i konstatimit të ligjeve hyjnore, 

është njohja e madhështisë dhe fuqisë hyjnore të Allahut me 

mendje dhe me zemër.

Shoqëritë nuk mund të arrijnë shpëtimin me 
shpirtin e pedantëve të cilët rrinë mbi librat 

me kapakë të errët të filozofisë që kanë mbetur 
në raftet e pluhurosur të bibliotekave. Ai që do 
ta shpjerë njeriun në lumturinë dhe shpëtimin 

e vërtetë, është shpirti i të devotshmëve që 
kanë arritur urtësinë dhe përsosmërinë duke u 
brumosur me kulturën e Kuranit dhe Sunetit.

Nëse mirësia e dijes i shërben këtij qëllimi, lind një dobi që 

ia forcon besimin myslimanit dhe ia lehtëson atij kuptimin e 

qëllimit të vërtetë të jetës.

Për këtë arsye, urdhri i parë i Allahut të madhëruar, para 

urdhrave, “Beso! Bëhu mysliman! Adhuromë! Bëhu me moral 

të bukur! Etj.”, ka qenë:

”!Lexo : اóَĜِْاْ“

Kjo do të thotë:

Lexoji urtësitë në ekzistencën tënde! 

Lexoji misteret e universit! Pra, lexoje librin e gjithësisë me 

syrin e zemrës duke i shfletuar faqet e tij! 

Lexoji misteret, urtësitë dhe të vërtetat e Kuranit Fisnik duke 

u thelluar!

Ja pra, njeriu që arrin t’i mbledhë së bashku këto tre lexime, 

bie menjëherë në sexhde. Duke e mbajtur gjithmonë të freskët 

këtë meditim, ai bëhet pasqyrim i të vërtetave të pafundme dhe 

i mistereve dhe jeton i gjallë me dashurinë hyjnore. Lidhur me 

këtë, në Kuran urdhërohet:

“...Vërtet, zemrat qetësohen me përmendjen e Allahut!” 

(Ra’d, 28)

“Biri im! Ashtu siç nuk mundtë ketë vepër pa dije, 
edhe dija pa vepër është një çmenduri. 

Dije se, dija që sot nuk të largon prej gjynaheve 
dhe nuk të afron me adhurimet, as nesër nuk do 

të të largojë prej zjarrit të Xhehenemit (dhe nuk do 
të të afrojë me Xhenetin).”

- Imam Gazaliu -

Qoftë dielli në qiell, qoftë zjarri i një furre buke, e qoftë flaka 

e një qiriu... Një besimtari që mediton mbi këto zjarre, i kujtojnë 

atij gjithmonë Xhehenemin, ruajtjen prej dënimit të Allahut dhe 

devotshmërinë...

Një kopsht, një lum dhe kënga e lehtë e një bilbili, i kuj-

tojnë atij Xhenetin dhe kërkesat e ftesës për atje, që duhet t’i 

plotësojë. Mirësitë që dëshmon, i shtojnë falënderimin. Ndër-

sa manifestimet e fuqisë dhe madhështisë hyjnore që lexon, i 

shtojnë frikën.

Ja pra, Kurani Fisnik, në këtë kuptim na fton gjithmonë drejt 

dijes dhe meditimit, për të menduar dhe për të marrë mësim. 

Në Kuran gjenden të gjitha dijet. Mirëpo, për shkak të statusit 

të tij, ato janë në formën e urtësive dhe enigmave...

Allahu i Madhëruar, ata që nuk arrijnë t’i kuptojnë urtësitë 

e këtyre manifestimeve hyjnore, i pyet:

اَفَلَ يَتَدَبَّرُونَ الْقُرْانَٰ اَمْ عَلٰى قُلُوبٍ اَقْفَالُهَا

“Vallë, a nuk përsiatin ata për Kuranin apo i kanë zemrat 

të kyçura?!” (Muhamed, 24)

Me qortime që hapin kyçet e zemrave dhe pyetje që nxitin të 

menduarin, Kurani Fisnik na mëson anën e urtësisë së dijes.

“Ebu Hazmi, ka thënë:
“Çdo mirësi dhe dije 

që nuk të afron tek Allahu, 
është vetëm fatkeqësi.”

ANA E URTËSISË SË DIJES

Ja disa ajete fisnike që tregojnë hap pas hapi zhvillimin e 

njeriut në barkun e nënës:

“- Me të vërtetë, Ne e kemi krijuar njeriun prej palcës së 

baltës,

- Pastaj, e bëmë atë pikë fare dhe e vumë në një vend të 

sigurt (mitër).

- Mandej, pikën e farës e bëmë droçkë gjaku, 

- Pastaj e bëmë copëz mishi pa formë; 

- Më pas, me atë mish bëmë eshtrat,

- Pastaj i veshëm eshtrat me mish 

- Dhe pastaj e bëmë atë (njeriun) krijesë tjetër (duke i fryrë 

shpirtin). 

Qoftë lartësuar Allahu, Krijuesi më i përsosur!” (Mu’minun, 

12-14)

Në shekullin që u zbrit Kurani Fisnik, nuk ekzistonte as 

shkenca e embrionologjisë, e jo më të njiheshin këto detaje në 

këtë fushë. Mirëpo, njohja e këtyre detajeve është e nevojshme 

vetëm për specialistët në fushën e mjekësisë dhe të ngjashme 

me të. Ndërsa ajo për të cilën ka nevojë i gjithë njerëzimi, është 

kuptimi i mistereve dhe i urtësisë së këtij krijimi të mrekullue-

shëm dhe përpjekja për të falënderuar.

Historia është një monument i madh 
mësimdhënës dhe udhëzues për njerëzimin, si 

me faqet e saj të ndritura, ashtu edhe me skenat 
e saj të errëta të mizorisë. Dielli sipër nesh, është 
i njëjti diell që për një kohë ka ndriçuar sarajet 
e Faraonëve, të Hamanëve, të Nemrudëve, të 

Adëve dhe emudëve, e që më pas lindi përsëri 
me madhështi mbi rrënojat e tyre.

Njeriu që bie në dyshim në lidhje me çështjen e ringjalljes 

dhe të botës tjetër dhe pyet se si do të ringjallen kockat e kalbura, 

do të thotë se ai nuk e ka menduar aspak krijimin e vet.

Kur të kuptojë se si është krijuar në një mënyrë të përsosur 

prej një pike uji (farë), ai do të detyrohet të kuptojë edhe se sa 

e thjeshtë dhe e lehtë është për Krijuesin të rikrijojë një qenie 

që Ai e ka krijuar njëherë më parë dhe më pas i ka dhënë fund 

jetës së saj. Në lidhje me mohuesit e këtij fakti, në Kuranin Fisnik 

urdhërohet:

“A nuk sheh njeriu se si Ne e krijuam atë prej pikës së farës, 

e megjithatë ai bëhet kundërshtar i hapët?! Ai na sjell shembull, 

duke harruar krijimin e vet dhe thotë:

«Kush do t’i ngjallë eshtrat kur të kalben?»

Thuaj: 

ةٍ لَ مَرَّ ى اَنْشَاَهَآ اَوَّ يُحْيٖيهَا الَّذٖٓ

«Do t’i ngjallë Ai që i krijoi ato për herë të parë; Ai ka 

njohuri të plotë për çdo krijesë!»” (Jasin, 77-79)

Kur meditojmë në lidhje me këtë tokë, mbi të cilën shkelim, 

duke parë prej dritares së të shkuarës, do të kuptojmë se po 

shkelim mbi kufomat e përziera me tokën të miliarda njerëzve 

që kanë jetuar dhe kanë vdekur për shekuj me radhë që prej 

Ademit u, e deri më sot.

Një zog krahthyer, është një pamje që ndjell 
mëshirën dhe dhembshurinë tek një zemër e 
butë. Mirëpo, e njëjta pamje, shpreh gëzimin 

e një gjahu të lehtë për një mace të uritur. 
Kështu është edhe gjendja e dijetarëve që, edhe 
pse arrijnë grada të larta në dijet sipërfaqësore, 

ata nuk kanë asnjë dobi shpirtërore.

Kur të njëjtën tokë e shohim nga dritarja e së ardhmes, kësaj 

here është e mundur të vërejmë me miliarda njerëz që do të vijnë 

në këtë botë. Duket sikur mbi tokë përplasen hijet e miliarda 

njerëzve që kanë shkuar dhe miliarda njerëzve që do të vijnë.

Ardhja nga dheu dhe shkuarja drejt dheut... Një rrjedhje e 

mrekullueshme nga dheu në dhe...

I nderuari Mevlana ishte së bashku me Husameddin Çe-

lebiun në përcjelljen e një xhenazeje. Njerëzit filluan të disku-

tonin, se a do ta varrosnin me arkivol apo pa arkivol. Ndërsa 

Husameddin Çelebiu, duke u kujtuar një lidhje domethënëse 

me tokën, u thotë:

“Ta varrosim pa arkivol... sepse për njeriun toka është si nënë, 

ndërsa druri është si vëlla. Dhe ne duhet ta vendosim të vdekurin 

në prehrin e nënës, e jo në atë të vëllait.”

Dhe me të vërtetë që njeriu është si vëlla me drurin në as-

pektin e prejardhjes dhe materies. Trupi ynë është dhe, e po 

ashtu edhe ushqimi ynë. Njeriu krijohet si “farë” tek babai dhe 

vjen në botë prej barkut të nënës. Mirëpo, për shkak se ai rritet 

e zhvillohet me ushqime që janë prej tokës, ai përsëri është dhe. 

Rroba e shpirtit tonë, pra rroba që i është veshur shpirtit tonë 

është tokë, është prej tokës.

Nisur nga kjo, le ta shohim tokën edhe nga dritarja e fur-

nizimit:

Me miliarda krijesa, mbetjet, jashtëqitjet 
dhe në fund, trupin e tyre, i lëshojnë në tokë. 

Ndërsa toka pastron, ushqen dhe shkelet 
nën këmbët e krijesave që pastron dhe 

ushqen. Mirëpo, përsëri në sipërfaqe të saj 
çelin trëndafila. Përsëri në gjirin e saj rrjedhin 

lumenj. Ajo është e heshtur dhe modeste 
pavarësisht gjithë këtyre shërbimeve që bën.

Çdo çast, toka përgatit sofra për miliarda krijesa. Këto mi-

liarda krijesa, mbetjet, jashtëqitjet dhe në fund, trupin e tyre, i 

lëshojnë në tokë. Ndërsa toka pastron, ushqen dhe shkelet nën 

këmbët e krijesave që pastron dhe ushqen. Mirëpo, përsëri në 

sipërfaqe të saj çelin trëndafila. Përsëri në gjirin e saj rrjedhin 

lumenj. Ajo është e heshtur dhe modeste pavarësisht gjithë kë-

tyre shërbimeve që bën.

Për këtë arsye, Mevlana i nderuar, duke na tërhequr vë-

mendjen për tokën, thotë:

“Bëhu modest si toka!..”

Pra:

“Bëhu altruist si toka!..”

“Bëhu i begatshëm si toka!..”

“Bëhu tokë, që prej teje të gufojë jeta!”

Allahu i Madhëruar, me anë të pyetjeve dhe përkujtimeve 

të tilla si:

“A nuk logjikoni?”

“A nuk po mendoheni thellë?”

“A nuk po merrni mësim?” 

“Në këtë ka mësim për të zotët e mendjes.”, etj., i fton gjith-

monë robërit e Tij të meditojnë e të zgjohen.

“O ti, që kafshon buzët 
dhe mahnitesh përballë bukurisë 
së pranverës! Shiko njëherë edhe 

gjendjen e zverdhur dhe ftohtësinë 
e vjeshtës!”

- Mevlana -

Deri në njëfarë niveli, indiferenca e ruan njeriun nga çme-

nduria, sepse udhëtimi i tmerrshëm që e pret atë, si vdekja, 

varri, ringjallja, llogaria, ura e siratit dhe fakti që përfundimi i 

tij është i panjohur, bëhen shkak i emocioneve dhe shqetësimeve 

të mëdha. Nëse njeriu vazhdimisht mediton mbi këtë me gjithë 

zemrën e tij, nuk mund as të hajë, as të pijë dhe as nuk mund të 

vazhdojë të jetojë prej të qarave dhe përgjërimeve.

Mirëpo, në sajë të mëshirës së Allahut të Madhëruar, neve 

na bëhet e mundur të vazhdojmë jetën me pak indiferencë dhe 

harresë. Feja jonë dëshiron që ne t’i kryejmë detyrat tona në 

ekuilibrin mes frikës dhe shpresës. Por, kjo gjendje nuk duhet të 

kthehet në një moskokëçarje ndaj vdekjes dhe përtej saj. Njerëzit 

e devotshëm e të dashur të Allahut kanë jetuar përherë me një 

shqetësim të thellë ndaj botës tjetër. Dhe, në lidhje me humbjen 

e këtij lloj shqetësimi, ata na kanë paralajmëruar me këto fjalë:

Njëherë e pyetën Ibrahim bin Ed’hemin:

“Përse nuk na pranohen lutjet?”

I nderuari Ibrahim bin Ed’hemi tha:

“- E njihni Allahun (xh.sh.), por nuk zbatoni urdhrat e Tij!

- Thoni se e doni Profetin, por nuk e zbatoni Sunetin e tij!

- E lexoni Kuranin Fisnik, por nuk punoni me mësimet e tij!

- I gëzoni mirësitë e Allahut të Madhëruar, por nuk jeni mi-

rënjohës!

“Kur të shohësh lindjen e diellit të 
bukur në mëngjes, kujto kohën e 
perëndimit, që është vdekja e tij!”

- Mevlana -

- Pohoni se shejtani është armiku juaj, por përsëri e dëgjoni atë!

- Besoni se Xheneti është i vërtetë, por nuk punoni për të!

- Pranoni se Xhehenemi është i vërtetë por nuk ruheni prej tij!

- Thoni se vdekja është e vërtetë, por nuk përgatiteni për të!

- Merreni me mangësitë e të tjerëve mëngjes e mbrëmje, por 

i harroni të tuajat!

- I varrosni të vdekurit tuaj, por nuk merrni mësim prej 

tyre!

E si të pranohet lutja i një njeriu të tillë kaq indiferent!?” 

(Tedhkiretu’l-Eulija)

Kjo lloj indiference është aq e habitshme, saqë njerëzit, edhe 

pse e dinë se do të vdesin dhe i përgatitin varrin vetes, ata tre-

gojnë moskokëçarje në përgatitjen për jetën e varrit. Për këtë 

arsye, Ebu Bekri t, shprehet:

“Mos i përgatit varrin vetes, por përgatit veten për varrin!”

Lidhur me faktin se për të marrë mësim duhet shikuar fundi 

i çdo gjëje, i nderuari Mevlana i thotë:

“O ti, që kafshon buzët dhe mahnitesh përballë bukurisë së 

pranverës! Shiko njëherë edhe gjendjen e zverdhur dhe ftohtësinë 

e vjeshtës!”

“O t’i që sheh ushqime 
të shijshme dhe zilepsesh! Ngrihu 

shko në tualet dhe atje shiko 
përfundimin e tij!”

-Mevlana -

Kur të shohësh lindjen e diellit të bukur në mëngjes, kujto 

kohën e perëndimit, që është vdekja e tij!

Në këtë tendë -në një natë me hënë-, sheh bukurinë e hënës 

në formë të plotë. Por mendo edhe për dobësinë e saj që pëson në 

fund të muajit dhe mallin e saj për formën e plotë!

Po kështu edhe njeriu përjeton të njëjtën aventurë. Përsosmëria 

dhe bukuria e tij është e dënuar të zhduket.

E sheh një fëmijë të bukur, i cili është bërë i dashuri i njerëzve 

me bukurinë e tij. Por pas njëfarë kohe, ai kthehet në një plak 

matuf dhe bëhet rezil ndër njerëz!

Nëse të kanë gjuajtur bukuroshë lëkurë argjendtë, shiko njëherë 

trupin tënd në pleqëri që të është bërë si arë pambuku!

O t’i që sheh ushqim të shijshme dhe zilepsesh! Ngrihu shko 

në tualet dhe atje shiko përfundimin e tij!

Pastaj i thuaj jashtëqitjes: «Ku është ajo bukuria jote, shija 

dhe aroma e këndshme që kishe në pjatë?» E ajo si përgjigje do 

të thotë:

«Ato që numërove ishin gonxhe. Ndërsa unë isha një kurth i 

ngritur. Kur ti erdhe dhe re në kurth, gonxhja u tret, u vyshk dhe 

u kthye në jashtëqitje.»

Ka duar të tilla që i kanë mahnitur edhe mjeshtrit, por që në 

fund kanë filluar të dridhen.

“Pastaj i thuaj jashtëqitjes: «Ku është ajo bukuria 
jote, shija dhe aroma e këndshme që kishe në 
pjatë?» E ajo si përgjigje do të thotë: «Ato që 

numërove ishin gonxhe. Ndërsa unë isha një kurth 
i ngritur. Kur ti erdhe dhe re në kurth, gonxhja u 

tret, u vyshk dhe u kthye në jashtëqitje.»”
-Mevlana-

Po ashtu, sheh edhe një sy si xham, e me shikim të mprehtë, 

por që në fund e sheh të mjegulluar dhe të qullur!

Sheh edhe një ushtar trim si luan që ecën në një rresht me 

luanët, por vjen dita që ai mposhtet edhe prej një personi të dobët 

sa një mi!

Po kështu edhe një balluke me dredha dhe aromë të mirë 

që të merr mendjen, në pleqëri shëmtohet e bëhet si bishti i një 

gomari!

Shikoje gjendjen e fillimit dhe të hijshme të të gjitha këtyre 

gjërave! Më vonë shiko se si fishken e shndërrohen në gjendje 

të dobët!.. Sepse kjo botë të ka ngritur kurth dhe në sajë të tij 

ka mashtruar dhe ka shkatërruar shumë të pagdhendur. Kështu 

konsideroje çdo pjesë të botës dhe ki parasysh gjendjen e saj në 

fillim dhe në fund! 

Kushdo që ka shpëtuar nga robëria e egos së vet dhe mashtrimi 

i hijeve, ai është afër Allahut. 

Shiko fytyrën e çdo të bukuri që shndrit si hënë dhe krenohet 

me bukurinë e vet! Mirëpo, pasi të kesh parë fillimin e tij, shiko 

edhe fundin e tij, që të mos bëhesh qorr me një sy si shejtani. Pra, 

që të mos biesh në marrëzinë e shikimit të diçkaje vetëm nga ana 

dynjasë, e jo edhe nga ana botës tjetër!..

Shejtani, pa baltën e Ademit (përbërjen e trupit të tij prej 

“O njeri, nga kjo botë vijnë dy zëra të 
kundërt me njëri-tjetrin. Vallë, cilin prej 
këtyre dy zërave është e aftë të dëgjojë 

zemra jote? Një nga ata zëra është gjendja 
e atyre që mundohen t’i afrohen Allahut, 

ndërsa tjetri është gjendja e të mashtruarve.”
- Mevlana -

balte), por nuk pa lartësinë e tij. Ai vuri re vetëm baltën që i përket 

kësaj bote dhe u verbua ndaj shpirtërores që i përkiste botës tjetër. 

Ajo që nuk dinte shejtani, ishte se njeriu ishte halifja (mëkëmbësi) 

i Allahut në tokë.”

O njeri, nga kjo botë vijnë dy zëra të kundërt me njëri-tjetrin. 

Vallë, cilin prej këtyre dy zërave është e aftë të dëgjojë zemra jote? 

Një nga ata zëra është gjendja e atyre që mundohen t’i afrohen 

Allahut (të devotshmëve), ndërsa tjetri është gjendja e të mash-

truarve (atyre që janë zhytur në gjynahe). Nëse e pranon njërin 

prej këtyre zërave, tjetrin nuk e dëgjon fare, sepse dikush që do 

diçka, është i verbër dhe i shurdhër ndaj gjërave të kundërta me 

atë që do.”

O udhëtar, shiko imazhin e fundit në pasqyrë! Mendo për 

shëmtinë e pleqërisë së një të bukuri dhe kthimin në rrënojë të një 

ndërtese, e mos u mashtro prej gënjeshtrës në pasqyrë!..

Lum ai që më parë i vë veshin zërit që dëgjuan robërit e mirë 

të Allahut.”

Një prej dy zërave të kundërt me njëri-tjetrin, për të cilët 

bën fjalë Mevlana, është anim nga kjo botë, ndërsa tjetri është 

urrejtje e kësaj bote. Cilin prej tyre të dëgjosh dhe t’i përgjigjesh, 

do të jesh i kundërt me tjetrin dhe i privuar prej tij.

Për këtë arsye është thënë:

“O udhëtar, shiko imazhin e fundit 
në pasqyrë! Mendo për shëmtinë e 

pleqërisë së një të bukuri dhe kthimin 
në rrënojë të një ndërtese, e mos u 

mashtro prej gënjeshtrës në pasqyrë!..
- Mevlana -

“Kjo botë dhe bota tjetër janë si dy gra. Aq sa kënaq njërën, 

po aq e nevrikos edhe tjetrën.”

Allahu i Madhëruar na jep shembull tokën, na jep shembull 

shiun... Misterin e “jetës”, të cilin shkenca nuk e zgjidh dot sado 

që të përparojë... Detet që janë vënë në shërbim të njeriut me 

qëllim që ai të udhëtojë e të përfitojë prej tyre...

Gjithçka është element për t’u medituar...

Në Kuran urdhërohet:

“Me të vërtetë:

- Në krijimin e qiejve dhe të Tokës...

- Në këmbimin e natës me ditën...

- Në anijet që lundrojnë nëpër det për t’u sjellë dobi nje-

rëzve...

- Në ujin që Allahu zbret prej qiellit, duke ngjallur përmes 

tij tokën e vdekur dhe duke shpërndarë gjithfarë gjallesash...

- Në lëvizjen e erërave dhe në retë që qëndrojnë midis qiellit 

e Tokës...

Në të gjitha këto, sigurisht që ka shenja për njerëzit me 

intelekt.” (Bekare, 164)

“Kjo botë 
dhe bota tjetër janë si dy gra. 

Aq sa kënaq njërën, 
po aq e nevrikos edhe tjetrën.”

Ndërsa makrokozmosi, universi, është një tjetër ekspozitë 

madhështish dhe mrekullish... Allahu i Madhëruar, njeriun, i 

cili është një krijesë e vogël mbi tokë, e fton të mendojë rreth 

qiejve. Ai betohet në Hënën, Diellin, yjet dhe planetët. Allahu, i 

Cili është Aziz/i Plotfuqishmi absolut dhe Alim/i Gjithëdituri 

absolut, e fton njeriun të kuptojë lëvizjet dhe sistemet e tyre të 

përpikta të vendosura nga Vetë Ai.

Në shekujt e fundit, në shkencë kanë kryesuar gjithmonë 

mohuesit dhe të devijuarit. Ata janë munduar të zbulojnë të 

fshehtat e fuqisë së Allahut dhe të shpojnë murin e përkohësisë. 

Mirëpo, në çdo hap përjetuan paaftësi dhe u mahnitën përballë 

fuqisë hyjnore... Edhe pse nuk mund ta pranojnë Artistin, gjuhët 

e tyre u mekën përballë artit të Tij. Në Kuranin Fisnik, Zoti ynë 

e fton njeriun të pranojë dobësinë e vetë:

KA NDONJË PARREGULLSI!?

“Ai ka krijuar shtatë qiej njërin mbi tjetrin. Nuk mund të 

gjesh në krijimin e të Gjithëmëshirshmit kurrfarë ceni. Hidhe 

vështrimin:

A sheh ndonjë plasaritje?

Pastaj hidhe sërish vështrimin; sytë e tu do të kthehen të 

lodhur e të molisur.” (Mulk, 3-4)

Çfarë manifestimi i mrekullueshëm i madhështisë!..

Edhe koha, edhe jeta janë mirësi... Një 
mirësi e caktuar si shiu që bie nga 
qielli dhe bima që mbin nga toka. 

Allahu i Madhëruar cakton jetë prej 
thesarit të Vet të pashtershëm dhe 

ua fal robërve të Tij.

Zoti ynë na jep shembuj prej çdo gjëje përreth nesh. Na jep 

shembuj prej ushqimit tonë. Ai na thërret të sodisim me syrin 

e urtësisë për të marrë mësim, duke medituar mbi krijimin e 

botës së kafshëve prej të cilave kemi dobi të shumta, mbi frutat, 

drithërat, qumështin dhe mjaltin.

Mirëpo, përfitimi prej gjithë këtij meditimi dhe mësimi, 

nuk është as punë e trurit, as e syrit dhe as e veshit. Për arritjen 

e kësaj, duhet një zemër që i janë hapur horizontet shpirtërore 

me besim dhe devotshmëri. Një besimtar, mund t’i perceptojë 

të gjitha këto të vërteta vetëm nëse horizonti i zemrës së tij është 

i hapur. Ashtu siç kthehet në një burg të errët një dhomë e cila 

mbyllet me tulla në të katër anët, ashtu edhe zemra mbushet 

me mjegullën dhe tymin e lakmisë, grykësisë, mendjemadhë-

sisë, egoizmit, epshit dhe zemërimit, nëse nxihet me ndyrësitë e 

gjynaheve dhe mosbindjes. Më pas, ajo kthehet në diçka pasive 

dhe pa ndjenja që i sheh këto të vërteta në mënyrë të vrenjtur 

dhe të trashë.

Një zog krahthyer, është një pamje që ndjell mëshirën dhe 

dhembshurinë tek një zemër e butë. Mirëpo, e njëjta pamje, 

shpreh gëzimin e një gjahu të lehtë për një mace të uritur. Kë-

shtu është edhe gjendja e dijetarëve që edhe pse arrijnë grada të 

larta në dijet sipërfaqësore, ata nuk kanë asnjë dobi shpirtërore. 

Kjo, sepse ata në çdo gjë panë një përfitim material, që mund të 

tregtohet, të shfrytëzohet dhe të shkatërrohet...

Një njeri që nuk e pranon Allahun, 
e mohon Atë dhe nuk e adhuron, le 
të jetë profesor në çfarëdo lëmi të 

shkencës qoftë, në sytë e Allahut dhe 
të besimtarëve, ai është një injorant, i 
paditur, i trashë dhe i marrë. Ndërsa 

dija e tij është e padobishme.

Nëse para tyre vihen qebapë, ata fillojnë të hanë me oreks. 

Por kur përpara tyre kalon një mi, ata e lënë qebapin dhe vrapoj-

në pas miut. Ja pra, kjo është edhe gjendja e egos së paedukuar. 

Ajo lë lumturinë dhe vrapon pas mjerimit.

Ja pra, pseudo dijetarët që janë dhënë pas dynjasë, nuk i 

kuptojnë gjithë këto të vërteta hyjnore, por shohin vetëm inter-

esat e tyre që konsiderohen thjesht të pista. Për rrjedhojë, si 

rezultat i lakmive të njerëzve të këtillë, shumë specie në tokë po 

përballen me rrezikun e zhdukjes. Për shkak të shpërdorimit dhe 

mizorive, në tokë dhe në dete janë shfaqur prishje, shkatërrime 

dhe ndotje. Përparimi dhe zhvillimi që solli shkenca, është ve-

tëm fakti se tashmë një vrasës, në vend të thikës përdor armë 

zjarri. Ndërsa myslimanët që mahniten me zhvillimin e tyre në 

“shkencë”, njësoj si ata, dolën se janë prej atyre që pandehin se 

dija dhe shkenca e padobishme janë i vetmi qëllim. 

Dija që iu dha njeriut për të përforcuar besimin dhe sin-

qeritetin e tij, u bë një mjet që largon nga besimi. Ndërsa feja, 

adhurimi dhe zbatimi i urdhrave të Allahut, u reklamuan si 

vepra të njerëzve të paditur.

Ky botëkuptim i shkencës vetëm për interesa personale, gjeti 

vend edhe në jetën ekonomike. Në botën e globalizuar, parimi 

kryesor u bë: “Lërini të veprojnë, lërini të kalojnë!”. Mirëpo, 

kuptimi i vërtetë i kësaj, është:

“Poshtë, le të mbetet kush të mbetet!..”

“Ai ka krijuar shtatë qiej njërin mbi 
tjetrin. Nuk mund të gjesh në krijimin 

e të Gjithëmëshirshmit kurrfarë 
ceni. Hidhe vështrimin: A sheh 

ndonjë plasaritje? Pastaj hidhe sërish 
vështrimin; sytë e tu do të kthehen të 

lodhur e të molisur.” (Mulk, 3-4)

Ky sistem e solli njeriun në një gjendje të tillë, saqë atij nuk 

i ka mbetur më as mëshirë, as dhembshuri, e as lot. Ndërsa ho-

rizonti i ndërgjegjes së tij është i errët dhe i mbyllur...

Sot, zhvillimin e copës së hekurit të quajtur makineri, e 

konsiderojnë qytetërim. Mirëpo ky qytetërim, siç shprehet edhe 

poeti i famshëm Mehmet Akif Ersoj, “është një egërsirë e mbetur 

me një dhëmb...”

Për shembull, në ditët tona prodhohen bomba me fuqi të 

madhe shkatërruese. Me anë të këtyre bombave vdesin nëna 

dhe fëmijë të pafajshëm, shfarosen kafshë dhe bimë të shumta. 

Kjo botë, e ka bërë njeriun egoist dhe të egër. Siria dhe Palesti-

na është shembulli më i freskët i kësaj. Një qytetërim i mbetur 

vetëm me një dhëmb. Dallimi ndërmjet mizorëve të kohës së 

injorancës para katërmbëdhjetë shekujve dhe mizorëve të sotëm 

është vetëm gardëroba dhe sendet që përdorin.

Mirëpo, fitimi i vërtetë, është ai i zemrave. Përhapja e Is-

lamit u bë në sajë të fitimit të zemrave, dhe për këtë dëshmon 

historia.

Nga ana tjetër, sado të përparojë njerëzimi në teknikë dhe 

shkencë, nevojat njerëzore janë të njëjta. Asgjë nuk mund ta 

mbushë zbrazëtinë e besimit, paqes dhe shpirtit.

Një njeri që nuk e pranon Allahun, e mohon Atë dhe nuk e 

Kur njeriut i bie në dorë diçka e çmuar si floriri, 
i del zot asaj deri në miligram. Pra, ai nuk 

shpërdoron prej tij qoftë edhe një miligram. Edhe 
ai që e blen, edhe ai që e shet, e peshon atë në 
peshoren më precize. Koha është mirësia më e 

madhe që i është falur njeriut. Prandaj ai duhet ta 
vlerësojë çdo ditë, çdo orë dhe çdo minutë të saj në 

përputhje me kënaqësinë e Allahut.

adhuron, le të jetë profesor në çfarëdo lëmi të shkencës qoftë, në 

sytë e Allahut dhe të besimtarëve, ai është një injorant, i paditur, 

i trashë dhe i marrë. Ndërsa dija e tij është e padobishme.

Detyra e njeriut është të njohë Allahun dhe ta adhurojë Atë. 

Po ashtu, edhe të gjitha dijet ekzistojnë për t’i shërbyer këtij 

qëllimi. Allahu i Madhëruar dëshiron që robi të zgjohet, ndërsa 

zemrat e sëmura e të rëna në indiferencë, të gjejnë shërim.

Zoti ynë na bëftë prej besimtarëve të vërtetë që e ndërtojnë 

jetën e tyre mbi hallallin, që i kryejnë adhurimet brenda kri-

tereve fizike dhe shpirtërore, që e zbukurojnë personalitetin e 

tyre me virtyte të përsosura dhe që në sajë të mëshirës hyjnore 

pranohen në Xhenet!..

Zoti ynë na pranoftë në grupin e robërve fatlumë të cilët 

janë të pajisur me cilësi të bukura dhe arrijnë bashkimin e 

zemrës me të Dërguarin e Tij fisnik!

Amin!..

“Kujtdo, që i japim jetë të gjatë, 
Ne e bëjmë sërish krijesë të dobët. 

Vallë, a nuk kuptojnë ata?”
(JaSin, 68)

